
    СОЗАНДАГЇСОЗАНДАГЇ     ИФТИХОРИФТИХОР

БИНОИ НАВИ МУАССИСАИ ТАЊСИЛОТИ МИЁНАИ 
УМУМИИ №54 ДАР НОЊИЯИ РАШТ

МУАЛЛИМ

13 сентябр Президенти Љум
њурии Тољикистон, Пешвои мил
лат, муњтарам Эмомалї Рањмон 
дар дењаи Пољеи Поёни Љамоати 
дењоти Боќї Рањимзодаи ноњияи 
Рашт бинои Муассисаи тањсилоти 
миёнаи умумии №54ро мавриди 
истифода ќарор доданд.

Иншооти нави соњаи маориф 
аз ду ошёна ва тањхона иборат 
буда, минбаъд 780 хонанда мета
вонанд дар ду баст дар синф
хонањои замонавии он тањсил на
моянд.

Сарвари давлат, муњтарам 
Эмомалї Рањмон ба шароити 
муњай ёшуда бањои баланд дода, 
нав расонро барои истифодаи боса
мар аз имконияти муосири таълимї, 
ба тањсили намунавї ва дўст дошта
ни Ватан њидоят карданд.

Бинои Муассисаи тањсилоти 
миёнаи умумии №54 дар доираи 
омодагињо ба љашни 35солагии 
Истиќлоли давлатии Љумњурии 
Тољикистон ва њидоятњои Пешвои 
миллат бо ташаббуси сокини 
ноњияи Рашт Муњиб Бобољонов 
якљо бо фарзандони саховатпеша 
сохта шудааст.

Бо шарофати Истиќлоли дав
латї, дар заминаи дастгирињои 
пайвастаи Сарвари давлат, имрўз 
њар як сокини љумњурї, аз љумла, 
намояндагони бахши хусусї кў
шиш доранд, ки дар татбиќи сиё
сати иљтимоии Њукумати кишвар 
ва ояндаи дурахшони насли нав
рас сањмгузор бошанд.

Бинои Муассисаи тањсилоти 
миёнаи умумии №54 дар асоси 
лоињаи муосир мутобиќ ба тала
боти байналмилалї сохта шуда, 
хонандагон метавонанд дар синф
хонањои фанњои химия, физика, 
биология, технологияи иттилоотї 
ва дигар синфхонањо илмњои да
ќиќ омўзанд.

Дар синфхонаи технология хо

нандагон бо истифода аз имконо
ти њозиразамон њунарњои гуно
гунро аз овони мактабї аз худ ме
кунанд.

Инчунин, барои омўзиши кас
би дўзандагї ва њунари пазандагї 
синфхонањои алоњида барои дух
тарон пешбинї шудааст.

Дар тањхонаи муассиса барои 
ба тамрини бадан машѓул шудани 
хонандагон толори варзишї сохта 
шудааст. Њамзамон, љавонону 
нав  расон имкон доранд, ки дар 
назди муассиса дар майдончаи 
варзишї ба машќ машѓул шаванд.

Масоњати умумии њудуди би
нои Муассисаи тањсилоти миёнаи 

умумии №54 1,5 гектарро ташкил 
дода, сањни муассиса чароѓон гар
донда шуда, дар он мутобиќ ба 
талабот барои фароѓати таълим
гирандагон имкон фароњам гар
дидааст.

Сарвари давлат, муњтарам 
Эмомалї Рањмон ба иќдоми со
њибкорони ватандўст бањои ба
ланд дода, омўзгоронро ба исти
фодаи самарабахш аз имкони 
мављуда ва дар руњияи худшиносї 
ба камол расонидани наврасон 
њидоят намуданд.

Имсол ба хотири баланд бар
доштани сифати таълими забони 
англисї дар ноњияи Рашт 15 на
фар омўзгори љавон аз дигар 
шањру ноњияњои кишвар љалб кар
да шудаанд.

Бо роњнамоии Сарвари давлат, 
муњтарам Эмомалї Рањмон соњиб
корон уњдадорї гирифтанд, ки 
дар дењаи Пољеи Поён як муасси
саи томактабї барои 300 нафар 
бунёд менамоянд.

Бо рањнамоии Сарвари давлат, 
муњтарам Эмомалї Рањмон, со
њибкор Муњиб Бобољонов дар 
корњои ободонии ноњияи Рашт, аз 
љумла, бунёди роњу пулњо, муасси

сањои таълимї, гузарондани оби 
нўшокї сањмгузорї намудааст. 
Роњи дењаи Пољеи Поён бо даро
зии зиёда аз 5 километр низ аз 
љониби онњо мумфарш карда шу
дааст.

Њамзамон, соњибкорон бо њи
дояти Сарвари давлат, муњта рам 
Эмомалї Рањмон уњдадорї гириф
танд, ки тавассути бунёди мењ
монхонаву осоишгоњњо дар но
њияи Рашт, аз љумла, дар дараи 
овозадори Камароб сањмгузор ме
шаванд.

Шеъре ба номи некат, омўзгор, дорам,
Дар анљуман ба дастат чун туњфае супорам,
Бањри сипоси хотир дастат њамефишорам, 
Миннатпазир аз ту доим ба рўзгорам. 

З-ин рў, бузург њастї мисли падар, муаллим, 
Дар олами маонї њам роњбар, муаллим.

Њарфе дуруст хондам, аз шавќ медамидї, 
Ноќис, ки менавиштам, бар хеш метапидї. 
То сарбаланд бошам, бисёр сар хамидї, 
Бори гарони мењнат бар дўши худ кашидї. 

З-ин рў, бузург њастї мисли падар, муаллим,
Дар олами маонї њам роњбар, муаллим.
 
Омўхта бароям одоби гуфтугўро, 
Во карда пеши чашмам дунёи орзуро. 
Суде барои мардум бахшанда бин Амуро,
Дар роњи бахтёбї маънои љустуљўро. 

З-ин рў, бузург њастї мисли падар, муаллим,
Дар олами маонї њам роњбар, муаллим.
 
Дар гирудори њастї, гуфтї, ки боњунар шав,
Бар ављ сар кашидї, аз ќаър бохабар шав.
Аз дониши замонат пайваста бањравар шав, 
Дар њифзи халќу кишвар фарзанди номвар шав.

З-ин рў, бузург њастї мисли падар, муаллим, 
Дар олами маонї њам роњбар, муаллим. 

Таќдири насли миллат бар зиммаи ту бор аст,
З-ин бештар ба дунё дигар чї эътибор аст?
Омўзгор он гањ мамнуну бахтёр аст, 
Шогирди бовафояш бар халќ ифтихор аст.

З-ин рў, бузург њастї мисли падар, муаллим, 
Дар олами маонї њам роњбар, муаллим.

Боќї РАЊИМЗОДА

ТАВАЉЉУЊ
Агар хоњед, ки аз навоварињои соњањои маориф ва 

илм огоњ бошед, асноду њуљљатњои соњаро сари ваќт да-
страс намоед, аз дастовардњои хонандагони тољик итти-
лоъ ёбед, маводу матолиби судмандро доир ба соња муто-
лиа намоед, љолибтарин нигош тањоро оид ба умдатарин 
масоили рўз биомўзед, пас ба сањифаи расмии вазорат дар 
шабакањои иљтимоии Facebook ва Telegram – «Вазорати 
маориф ва илми Љум њурии Тољикистон» пай васт шавед. 

QR – коди сањифаи расмии Вазорати маориф ва илми 
Љумњурии Тољикис тон дар шабакањои иљти моии 
Facebook ва Telegram

Аз 16 то 23 сентябри соли равон дар шањри Душанбе даври шањрии Озмуни љумњуриявии «Илм - фурўѓи маърифат» баргузор мегардад.

ФАЙЗИ ИСТИЌЛОЛ Касе сазовори озодї аст, ки битавонад бар 
њавасњои худ ѓолиб ояд.          Гёте 

    СОЗАНДАГЇСОЗАНДАГЇ    ЃАМХОРЇЃАМХОРЇ

13 сентябр Президенти Љум њурии 
Тољикистон, Пешвои миллат, муњтарам 
Эмомалї Рањмон дар ноњияи Рашт бо 
ятимон суњбат намуда, бо таќдими 
туњфањои арзишманд хотири њар яки 
онњоро шод гардониданд.

Туњфањои арзишманди Сарвари дав
лат ба 38 нафар ятим, ки 18 нафарашон 
ятимони кул ва 9 нафари дигар духтарон 
мебошанд, аз либоси мактабї ва миллї 
барои духтарон, пойафзол, љузв дон, 
аёниятњои хониш ва маблаѓи пулї ибо
рат аст.

Бо гирифтани туњфањои арзишманду 
хотиравї ва суњбати озоду самимї онњо 
бори дигар эњсос намуданд, ки Пешвои 
миллат, муњтарам Эмомалї Рањмон дар 
роњи зиндагї бењтарин пуштибон ва 
дастгиру мададгори ятимон њастанд.

Аз ин хотир, њар яки онњо бо хушнудї 
иброз намуданд, ки фарзандони хушбах
ти замони соњибистиќлолианд ва дар ва
тане зиндагї мекунанд, ки бо таваљљуњу 
дастгирии Роњбари давлат пайваста 
тањти таваљљуњу ѓамхорї ќа рор доранд. 

Бояд таъкид намуд, ки Сарвари дав
лат зимни њар як сафари корияшон ба 

шањру ноњияњои кишвар бо ятимону бе
парасторон мулоќоти самимї анљом 
дода, бо вазъи зиндагии онњо аз наздик 
шинос мешаванд.

Ѓамхорї ба ятимону бепарасторон ва 
фарзандони оилањои камбизоат дар сиё
сати иљтимоии Њукумати Љумњурии 
Тољикистон љойгоњи хоса дошта, барои 
бењтар намудани шароити мусоиди 
зиндагї ва тањсили онњо пайваста тад
бирњои зарурї андешида мешавад.

Президенти Љумњурии Тољикистон 
муњтарам Эмомалї Рањмон зимни суњ
бати самимию падарона бо ятимону бе
парастороне, ки бо амри таќдир аз пада
ру модар мањрум мондаанд, такроран 
таъкид доштанд, ки онњоро њељ гоњ тан њо 
намемонанд ва то ба њаёти мус таќи лона 
ќадам нињоданашон рањнамої мекунанд.

Љавобан ба ин њама таваљљуњу 
дастгирињо ятимон ваъда доданд, ки бо 
истифода аз шароиту имкониятњои мусо
иди барояшон фароњамшуда, савияи до
ниши хешро боз њам баланд бардошта, 
дар озмунњо фаъолона ширкат менамо
янд ва шарафи Тољикистонро њифз меку
нанд.

Таќдими туњфањо ба ятимон

12 сентябр дар идомаи сафари 
корї дар ноњияи Лахш Президенти 
Љумњурии Тољикистон, Пешвои 
миллат, муњтарам Эмомалї Рањмон 
бо гузоштани санги асос ба корњои 
сохтмонї дар бинои маъмурии 
шуъбаи маориф оѓоз бахшиданд.

Ба Пешвои миллат, муњтарам 
Эмомалї Рањмон иттилоъ дода 
шуд, ки бинои шуъбаи маорифи 
ноњияи Лахш аз се ошёна ва тањхона 
иборат буда, он бо дарназардошти 
муњайё гардидани шароиту имко
ноти муосир барои кормандони 
соњаи маориф сохта хоњад шуд.

Бинои шуъбаи маориф бо тарњи 
муосири меъморї бунёд гардида, 
дар он њуљрањои корї, маљлисгоњ 
бо 111 љойи нишаст, њуљраи хоб 
барои кормандони соњаи маориф, 
ки аз дигар шањру ноњияњо меоянд, 
инчунин, ошхона ва дигар иншооти 
ёрирасон сохта мешавад.

Бинои маъмурии шуъбаи маори
фи ноњияи Лахш аз њисоби маб
лаѓњои буљети љумњуриявї бунёд 
гардида, то љашни 35солагии Ис

тиќ лоли давлатии Љумњурии Тољи
кистон ба истифода дода хоњад 
шуд.

Дар рафти корњои сохтмонї беш 
аз 20 нафар сокини мањаллї бо 
кори муваќќатї таъмин мешаванд.

Президенти кишвар, муњтарам 
Эмомалї Рањмон њангоми шиносої 
ба лоињаи сохтмони бинои шуъбаи 
маорифи ноњияи Лахш ба масъулон 
ва бинокорон барои бо сифати ба
ланд бунёд кардани иншоот дасту
ру њидоятњо доданд.

Бояд гуфт, ки рушди бонизоми 
соњаи маориф дар мењвари сиёсати 
имрўзаи Њукумати Љумњурии Тољи
кистон ќарор дошта, барои бењтару 
хубтар намудани шароити кории 
кормандони ин бахш тадбирњои 
сариваќтї андешида мешавад.

Дар маркази ноњияи Лахш сох
тани бинои нави шуъбаи маориф аз 
дастгириву таваљљуњи бевоситаи 
Пешвои миллат, муњтарам Эмомалї 
Рањмон ба соњаи маориф ва муњайё 
кардани шароити муосир шањодат 
медињад.

Муаррифии лоињаи бинои 
шуъбаи маорифи ноњияи Лахш

Бо маќсади иљрои дастуру супо
ришњои Асосгузори сулњу вањдати 
миллї  Пешвои миллат, Президен
ти Љумњурии Тољикистон, муњтарам 
Эмомалї Рањмон ба ифтихори 33со

лагии Истиќлоли давлатии Љум
њурии Тољикистон дар ноњияи Рашт 
ифтитоњи якчанд бинои нави муас
сисањои таълимї сурат гирифт. 

Дар доираи сафари кории Пеш
вои миллат, муњтарам Эмомалї 
Рањмон ба ноњияи Рашт, бо иштиро
ки вазири маориф ва илми Љумњурии 
Тољикистон Рањим Саидзода Муас
сисаи тањсилоти миёнаи умумии 
№66, воќеъ дар дењаи Дуобаи Ља
моати дењоти Тагоба ифтитоњ карда 
шуд.

Иттилоъ дода шуд, ки муассисаи 

мазкур иборат аз 12 синфхона ва 
каби нетњои фаннї бо сатњу сифати 
баланд, тарњи меъмории миллї ва 
љавобгў ба талаботи замони муосир 
бунёд гардидааст.

Корњои ободо
ниву бунёдкорї 
дар атроф ва сањни 
муассиса низ бо 
сатњу сифати ба
ланд ба анљом ра
сонида шудааст.

Вазири маориф 
ва илм бунёди чу
нин бинои хуш тар
њу замонавї ва фа
роњам шудани ша
роити муосирро 
барои таълиму тар
бияи насли нав рас 
натиљаи та ваљ љуњу 
дастгири њои пайва
стаи Пешвои мил

лат, муњтарам Эмомалї Рањмон нис
бат ба ояндаи ин ќишри ояндасози 
Ватан арзёбї карда, иншооти маз
курро туњфаи арзанда дар љашни 
33солагии Истиќлоли дав латї ба
рои кўдакону наврасон маънидод 
намуд.

Дар охир, масъулин вазифадор 
карда шуданд, ки дар самти баланд 
бардоштани сатњу сифати таълим, 
тарбияи кўдакону наврасон дар 
руњияи ватандўстї ва ифтихори 
миллї беш аз њар ваќти дигар 
диќќати љиддї зоњир намоянд.

Ифтитоњи мактаби №66 дар 
Љамоати Тагобаи ноњияи Рашт

11 сентябр Президенти Љумњурии 
Тољикистон, Пешвои миллат, муњтарам 
Эмомалї Рањмон дар шањраки Дарбанди 
ноњияи Нуробод марњилаи дуюми Боѓи 
фарњангию фароѓатиро мавриди истифо
да ќарор доданд.

Боѓи мазкур дар масоњати умумии 
12,6 гектар аз љониби Муассисаи давла
тии «Мудирияти минтаќаи зериобшаван
даи НБОи «Роѓун» бо тарњи муосир бу
нёд шуда, яке аз маконњои асосии сайру
гашти сокинону мењмонони ноњия ва 
минтаќа ба њисоб меравад.

Ба Сарвари давлат иттилоъ доданд, 
ки корњои сохтмонї дар Боѓи фарњангию 
фароѓатї аз моњи апрели соли 2022 оѓоз 
ёфта, дар муњлати муайянгардида ва бо 
сифати баланд ба анљом расид. Њангоми 
бунёди иншоот беш аз 50 нафар сокини 
мањаллї ба кори доимї ва мавсимї љалб 
гардиданд.

Маблаѓи харљшуда дар марњилаи ду
юми бунёди боѓи фарњангию фароѓатии 
шањраки Дарбанд 32 млн. 190 њазор со
мониро ташкил медињад.

Бо мавриди истифода ќарор гирифта
ни марњилаи дуюми иншооти фарњан гї, 
ки ба њусни ноњия њусни дигар зам карда
аст, иловатан 15 нафар бо кор таъмин 
гардид.

Дар њудуди боѓи нав амфитеатр бо 
250 љойи нишаст, чойхона барои 40 љой, 
ќањвахона, 5 атраксион барои дилхушии 
кўдакон, 8 айвончаи сояафкан, ду май
дончаи хурди варзишї барои бози њои 
футбол ва теннис, ду майдончаи бозии 
наврасон, њайкалчањои њайвонот ва 
суњбаткадањо сохта шудааст.

Бо маќсади зебову назаррабо гардон
дани боѓи фарњангию фароѓатї да ромад
гоњ ва роњравњои он сафолакпўш гардида, 
дар боѓ гулњои рангоранги садбарг, мав

симї ва дарахтони нодири ороишию 
њамешасабз шинонида шудааст.

Мувофиќи наќшаи асосї, дар њудуди 
боѓ фаввора ва дигар таљњизоти дил хушї 
насб гардидааст, ки сокинону мењмонони 
ноњияи Нуробод дар ин макон метаво
нанд ба таври шабонарўзї истироњату 
фароѓат намоянд.

Сарвари давлат ба сифати корњои 
анљомёфта бањои баланд дода, љињати 
боз њам ободу зебо гардонидани ин мако
ни дилфиреби фароѓатї ба масъулон 
супоришњои судманд доданд.

Пас аз ифтитоњи марњилаи дуюми  
боѓи фарњангию фароѓатии шањраки  
Дарбанди ноњияи Нуробод Пешвои мил
лат, муњтарам Эмомалї Рањмон бо 34 
нафар ятим мулоќот намуда, ба онњо 
туњфањо таќдим карданд. Туњфањои Пре
зиденти кишвар аз бастаи китобњои дар
сию бадеї, аёниятњои хониш, либос ва 
кумаки пулї иборат буд.

Пешвои миллат, муњтарам Эмомалї 
Рањмон зимни суњбати самимї бо ятимон 
таъкид намуданд, ки њар як нафари онњо 
тањти ѓамхории бевоситаи давлат ќарор 
доранд ва барои тарбияву ба камол раси
данашон Њукумати Љумњурии Тољикис
тон тамоми тадбирњоро амалї менамояд.

Аз љавонону наврасон танњо хониши 
аъло, муњаббат ба Ватан, гиромї дош
тани арзишњои миллї ва дар заминаи 
дониши баланд ба роњ мондани зиндагии 
шоистаро талаб карданд.

Президенти Љумњурии Тољикистон, 
муњтарам Эмомалї Рањмон, њамзамон, 
зимни суњбати самимї онњоро барои аз 
худ кардани забонњои хориљї, илму 
донишњои замонавї, интихоби дурусти 
касб ва дар оянда ба нафъи давлату мил
лат хизмат намудан њидоят карданд.

***

Аз 16 то 21 сентябр дар тамоми шањру ноњияњои вилояти Хатлон даври сеюми Озмуни љумњуриявии «Илм - фурўѓи маърифат» баргузор мегардад. 

Љавонї низ монанди поктарин ва бењтарин ишќњо 
саранљоме надорад.          Гёте БУНЁДКОРЇ

    СОЗАНДАГЇСОЗАНДАГЇ     БАРРАСЇБАРРАСЇ

    РИСОЛАТРИСОЛАТ

Дар доираи сафари кории Асосгузори сулњу вањдати 
миллї – Пешвои миллат, Президенти Љумњурии Тољикистон, 
муњтарам Эмомалї Рањмон дар ноњияи Лахш бо иштироки 
муовини вазири маориф ва илм Равшан Каримзода, раиси 
ноњияи Лахш Каромиддин Холзода ва директори Агентии 
хизмати давлатии назди Президенти Љумњурии Тољикистон 
Љумъа Давлат бинои Муассисаи тањсилоти миёнаи умумии 
№19, воќеъ дар Љамоати дењоти Наврўз, дењаи Майдонтерак 
ба истифода дода шуд.

Бинои Муассисаи тањсилоти миёнаи умумии №19 дар за
минаи њидоятњои Асосгузори сулњу вањдати миллї – Пешвои 
миллат, Президенти Љумњурии Тољикистон, муњтарам 
Эмомалї Рањмон аз љониби соњибкори ватанї Ориф Љаб
боров аз таъмири асосї баровардаву ба истифода дода шуд.

Инчунин, дар бинои лагери истироњатии кўдакону навра
сон дар Љамоати дењоти Сариталии ноњияи Лахш, ки аз 11 
утоќ ва аз маљлисгоњ иборат мебошад, мавриди бањрабар
дорї ќарор дода шуд.

Бинои мактаби №19 ва лагери 
истироњатии кўдакону наврасон 

дар ноњияи Лахш

Дар доираи сафари кории Асосгузори сулњу вањдати 
миллї  Пешвои миллат, Президенти Љумњурии Тољикистон, 
муњтарам Эмомалї Рањмон дар ноњияи Рашт бо иштироки 
муовини вазири маориф ва илми Љумњурии Тољикистон Рав
шан Каримзода, раиси Кумитаи кор бо љавонон ва варзиши 
назди Њукумати Љумњурии Тољикистон Зулфиќор Гулањ
мадзода, директори Агентии захирањои моддии давлатии 
назди Њукумати Љумњурии Тољикистон Нурањмад Ањмадзода, 
раиси ноњияи Рашт Заррина Идизода ва дигар шахсони 
расмї як зумра биноњои иловагии муассисањои таълимї ба 
истифода дода шуд.

Аз љумла, бинои иловагии Муассисаи томактабии 
ширхоргоњкўдакистони №1и Љамоати шањраки Ѓарм ба ис
тифода дода шуд. Сохтмони бинои иловагї бо дарназардош
ти зиёдшавии ањолї дар назди кўдакистон аз њисоби 
маблаѓњои буљети мањаллї ва дастгирии падару модарон 
соли 2022 оѓоз гардида, корњои сохтмонї дар сатњи баланд 
ба анљом расонида шудааст. Тибќи лоиња, бинои иловагї аз 
2 ошёна иборат буда, дорои 4 синфхона, ошхона барои 40 
љойи нишаст, утоќи кории мудири кўдакистон, утоќи кории 
њамшираи тиб ва анбори маводи ѓизої мебошад.

Инчунин, бинои иловагї дар назди Муассисаи тањсилоти 
миёнаи умумии №61 барои 338 љойи нишаст дар як баст дар 
дењаи Шањринав, Љамоати дењоти Ќалъанаки ноњияи Рашт, 
ки аз љониби соњибкори ватанї Обидхўља Шарипов сохта 
шудааст, мавриди истифода ќарор гирифт. Бинои иловагї аз 
2 ошёна, 13 синфхонаи таълимї, утоќњои химия ва физика 
иборат мебошад.

Њамзамон, бинои иловагї дар назди Муассисаи тањсилоти 
миёнаи умумии №7 барои 240 љойи нишаст дар як баст дар 
дењаи Шулмак, Љамоати дењоти Боќї Рањимзодаи ноњияи 
Рашт, ки аз љониби соњибкори ватанї Ќосимљон Ќодиров 
сохта шудааст, иборат аз 2 ошёна, 8 синфхонаи таълимї, 
утоќњои кории директор, муовини директор ва созмони хо
нандагон мавриди бањрабардорї ќарор гирифт.

Ба истифода додани биноњои 
иловагии муассисањои таълимї

13 сентябри соли равон дар 
Вазорати маориф ва илми 
Љум њурии Тољикистон љаласаи 
ситоди таъмини муассисањои 
тањсилоти миёнаи умумї бо 
омўзгорон баргузор гардид, 
ки дар он сардорони раёсату 
шуъбањои дахлдори вазорат, 
роњбарони муассисањои тобеъ, 
сардорони раёсату мудирони 
шуъбањои маорифи шањру но
њияњои кишвар ва дигар кор
мандони соњаи маориф ба та
риќи њузурї ва маљозї ишти
рок намуданд.

Дар љаласа сардори раёса
ти тањсилоти миёнаи умумї 
Шарофиддин Асомиддинзода 
ќайд кард, ки ба омўзгорони 
варзида таъмин намудани му
ассисањои таълимї яке аз 
самтњои асосии фаъолияти Ва
зорати маориф ва илм мебо
шад. Аз ин рў, масъалаи бо 
омўзгорон таъмин намудани 
муассисањои таълимии киш
вар бояд ба таври зарурї њалу 

фасл карда шавад.
Дар љаласа дигар масъа ла

њо, аз љумла, омодагї ба мав
сими тирамоњу зимистон, ба 
тањсил фаро гирифтани хонан
дагон, њисобот доир ба исти
роњати тобистонаи кўдакону 
наврасон дар соли љорї, ба
ланд бардоштани сифати таъ

лиму тарбия, иштироки беш
тари хонандагон дар озмуну 
олимпиадањои љумњуриявию 
байналмилалї ва чанди дигар 
мавриди баррасї ќарор ги
рифт.

Маркази матбуоти
Вазорати маориф ва илми

Љумњурии Тољикистон

Љаласаи онлайнии ситоди таъмини муассисањои 
тањсилоти миёнаи умумї бо омўзгорон

Асосгузори сулњу вањдати миллїПешвои 
миллат, Президенти љумњурї, муњтарам 
Эмомалї Рањмон зимни мулоќот бо ањли илм 
ва маорифи мамлакат (30.05.2024) ва бо кор
мандони соњаи маорифи кишвар (22юми 
декаб ри соли 2005) ба наќши омўзгор дар руш
ди кишвар бањои баланд дода, ба камол расо
нидани мутахассисони арзандаи миллатро, ки 
муаррифи Тољикистон ба љомеаи мутамаддин 
бошанд, муњим арзёбї карданд. 

Ин гуфтањо далели онанд, ки фардои давла
ту миллат ва пешрафти њар кишвар ба тараќќии 
илму технология, рушди соњаи маориф, фаъо
лияти босамари омўзгор ва ба ташаккули маъ

рифати хонандагон иртиботи амиќ дорад. Би
нобар ин, њар омўзгор, ки миллату давлат ба
рояш муќаддасу азиз аст, љињати соњибкасб 
гардидан ва дар руњияи худшиносиву худогоњии 
миллї, инсонпарварию ватандўстї ба камол 
расонидани насли наврас сањми шоиста бояд 
гузошта тавонад. Зеро ки таълиму тарбия ва 
ташаккули хислатњои њамидаи инсонї дар нас
ли наврас, насле, ки пояи илму фарњанги мил
латро ба тамаддуни љањонї мепайвандад, мањз 
ба мактабу фаъолияти омўзгорон вобастагї 
дорад. 

Дар замони соњибистиќололї масъулияти 
омўзгор бештар гардида, наќши ў дар кори 
таълиму  тарбияи  насли  наврас чашмгиртар 
шудааст. Сатњу сифати дониши  хонандагон,  
пеш  аз  њама, ба кордонї, мањорату  малакаи 
омўзгор ва корбурди усулњои фаъоли таълим 
вобаста аст. Њар як омўзгор њамвора кўшиш 

менамояд, ки шогирдони сазовори замонро ба 
воя расонад, дар нињоди шогирдон машъали 
илму донишро афрўзад. Омўзгор бояд тафак
кури мустаќилонаи мантиќї ва интиќодии хо
нандагонро  сайќал дињад. Албатта, омўзгор, 
тарбиятгар будан кори чандон осон нест. Бе 
дош тани мањорату истеъдод ва донишњои 
замонавї ва тафаккури пешрафта соњиби ин 
касби пуршараф шудан ба кас муяссар наме
гардад. Танњо омўзгори воќеї метавонад бо 
донишу мањорати худ доираи зењн, љањонбинї 
ва инкишофи маънавияти хонандагонашро 
вусъат бахшад, созандагони фардои дурахшо
ни љомеаро ба воя расонад. 

Рушди босуръати 
илму техника аз омўз
гор талаб мекунад, ки 
фаъолияти маърифатї, 
иљтимої ва касбиашро 
ба талаботи нав муто
биќ созад. Омўзгор бо
яд сабку шевањои нави 
методиро љустуљў кар
да, бо љањони маънавии 
шогирдонаш бештар 
ши нос шавад. Дар ваќ
ти банаќшагирии мав
зуъ  маќсади дарсро ба 
ниёзи хонандагон раво
на намояд. Айни њол, 
ки барои гузариш ба 
дигаргунињои куллии 
мактабу маориф зами
нањои устувори сиёсї, 

иќтисодї, иљтимої, фарњангї ва њуќуќию 
меъёрї фароњам омадааст, барои вусъати таъ
лиму тарбия мањорати касбї, љањонбинї, сави
яи баланди дониш ва таљрибаи омўзгорї наќши 
муњим мебозад. Барои амалї намудани ин 
маќсаду маром такмили мањорати  касбии 
омўзгор муњим мебошад. Дар шароити муосир 
барои омўзгор донистани асосњои илмњои нави 
педагогї, равоншиносї ва бархўрдор будан аз 
воситањои техникию технологияи инноват
сионї, истифода кардани шабакаи интернет, 
усулњои фаъоли таълим, ки аз унсурњои 
муњимми раванди таълим мебошанд, зарурат 
дорад.  Аз ин љост, ки пайваста такмил додани 
мањорати касбї барои омўзгор ањамияти 
аввалиндараља пайдо менамояд.           

Њ. ЊАЛИМОВА, 
омўзгори калони кафедраи љамъиятї-

гуманитарии ДЉТИБКСМ

Кафолати комёбии омўзгор              

Дар шањри Душанбе њамкории Тољикистон бо Созмони љањонии исломї оид ба масъалањои маориф, илм ва фарњанг баррасї шуд.

ИФТИХОР Истеъдод дар фазои ором рушд мекунад ва 
шахсият дар љараёни комили зиндагї.  Гёте 

    ФАЙЗИ ИСТИЌЛОЛФАЙЗИ ИСТИЌЛОЛ

    МАСЪУЛИЯТМАСЪУЛИЯТ

Истиќлолият барои миллати тољик 
яке аз арзишњои муќаддасу сарна
виштсоз бу да, тањти парчами он хур
ду бузурги кишвар барои таќ вияти 
пояњои давлатдории навини худ бо 
азму талоши ватандўстона зањмат ме
кашанд ва дар зарфи cиву се  сол дар 
љодаи расидан ба њадаф њои стратегии 
кишварамон ба дастовардњои бесо
биќа ноил гардидаанд. Зеро ин 
њадафњои стратегии миллї заминањои 
бунёдии рушди устувору босуботи 
кишвар ва шарти муњимтарини боло
равии сат њи некуањволии сокинони 
љум њурї ба шумор мераванд.

Мо имрўз метавонем бо ифтихор 
изњор намоем, ки мардуми шарифи 

Тољикистон дар ибтидои истиќлолият 
бо талошу зањматњои бевоситаи Асос
гузори сулњу вањдати миллї – Пешвои 
миллат, Президенти Љумњурии Тољи
кистон, муњтарам Эмомалї Рањмон аз 
имтињони сангини таърих сарбалан
дона гузашта, ба шукронаи соњибих
тиё риву соњибдавлатї ва бо зањмати 
содиќона сарзамини аљдодии худро 
соњибї карданд ва онро хеле ободу 
пешрафта гардониданд.

Њоло давлати озоду соњиб ихтиёри 
мо дар арсаи байнал милалї соњиби 
маќому манзалати шоиста буда, ља
њониён иќдому ташаббусњои сулњљўё
наву созандаи онро њама љониба даст
гирї мекунанд. Хусусан, ташаббусњои 
глобалии Љумњурии Тољикистон доир 
ба њалли мушкилоти вобаста ба об 
пайваста љониб дорї мегарданд. Мах
сусан, ќабули ташаббусњои љониби 
Тољикистон дар масъалаи њалли муш
килоти оби ошоми данї дар љањони 
имрўза боиси сарфарозии њар як со
кини мамлакат мебошад. 

Таъсиси корхонаву кор гоњњои са
ноатї, бунёди муас сисањои иљтимої, 
марказњои варзишї, таъмиру азнав
созии роњњо ва инфрасохтори хиз
матрасонї боиси рушди босуръати 
пойтахти мањбубамон гардида исто
даанд. Бо риояи санъати баланди 
меъмории милливу муосир бунёд гар
дидани иншооту биноњо, боѓу 
гулгаштњои замонавї ва таљ диду аз
навсозии хиёбону кў чањо ба шањри 
Душанбе њусни тоза бахшидааст. 
Истиќло лият дар баробари ин, ки 
омолу орзуи деринаи халќи мост, ин
чунин, лањзаи андеша ва тањлили 
масъулияти њар фарди сарзамини 
аљдодї барои расидан ба ќадри гу

зашта ва кору фаъолияти созанда ба
рои имрўзу ояндаи Ватани мањ
бубамон мебошад.

Њамин њисси баланди масъулият 
дар назди гузашта ва имрўзу ояндаи 
Ватан ва миллат њар яки моро водор 
месозад, ки ба хотири ободиву оро
мии кишвари азизамон бо тамоми 
њастї талош варзем, содиќонаву 
ањлона зањ мат кашем, дар њифзи 
манфи атњои милливу давлатиамон 
доим зираку њушёр бошем, то ќарзи 
худро дар назди Ватан ва халќи 
Тољикистон ба таври сазовор иљро 
намоем.

Мањз њамин сиёсати пешгирифтаи 
Њукумати кишвар буд, ки мо дар зар

фи беш аз се дањсолаи гузашта ба як 
силсила дастовардњои бунёдие ноил 
гардидем, ки сарнавишти минбаъдаи 
давлати соњибис тиќлоламон ба онњо 
вобастагии мустаќим дорад. Муњим
тарин дастоварди мо дар ин давра 
таъмини сулњу оромї, аз хатари 
нобудї наљот додани давлатдории 
миллиамон ва аз парокандагї рањо 
бахшидани миллатамон мебошад. 
Зеро тавре ки Пешвои миллат, муњ
тарам Эмомалї Рањмон дар яке аз 
суханрони њояшон ќайд намуданд: 

«Бе доштани давлати озод орзу ва 
омоли таърихии миллат ва њадафу 
барномањои насли имрўзу фардои он 
маънои худро аз даст медод. Аз ин рў, 
агар дар он тўфоне, ки бадхоњони 
миллати тољик дар сари роњи кишва
ри тозаис тиќлоли мо эљод карда бу
данд, давлат аз байн мерафт ва мил

лат пароканда мегардид, наслњои 
оянда моро њаргиз намебахшиданд».

Дар ќадамњои баъдї во баста ба 
мустањкамнамоии соњибихтиёрии 
киш вар, Њу кумати мамлакати мо та
моми талошро ба харљ дод, то ки сох
тори мукаммали идора кунї, Њуку
мати муосир, парламенти касбї, Ар
тиши мил лї, нињодњои босалоњияти 
низомиву амниятї ва дигар рукнњои 
зарурии давлатдории худро тибќи 
меъёрњои замони нав бунёд намояд.

Ќадами бисёр устувори дигар дар 
бунёди давлати муосири тољикон ин
тихоби дурусти сохти давлатдорї 
буд. Дар асоси воќеияти таърихиву 
сиёсии гузаштаву муосир ва бо дарна

зардошти ман фиатњои имрўзу ояндаи 
милливу давлатї, халќи Тољи кистон 
бо майлу иродаи худ ва бо изњори 
раъйи озодона сохти давлатдории 
демократї, њуќуќбунёд ва дунявиро 
интихоб намуд, ки акнун он њамчун 
иродаи ќатъии мардуми кишвар дар 
моддаи аввали Конститутсияи мо ба
рои њамеша сабт гаштааст.

Њоло Тољикистон дар роњи бунёди 
ин низоми давлатдорї бо сиёсати 
оќилонаи Сарвари давлат, муњтарам 
Эмомалї Рањмон  ќадамњои устувор 
гузошта истодааст. Таљрибаи њосил
шуда ва тањаввулоте, ки имрўз дар 
љањони муосир мегузарад, бори дигар 
собит месозад, ки интихоби давлатдо
рии дунявї интихоби дурус ту дурби
нонаи Пешвои миллат буда, имрўз 
худи њамин ѓоя ба яке аз заминањои 
асосии њаёти осоиштаи љомеа табдил 

ёфтааст.
Дар даврони соњибистиќ лолї ба 

Њукумати мамлакат муяссар гардид, 
ки бо бунёди роњу наќбњо, неругоњу 
хатњои интиќоли барќ ва садњо корхо
наи саноатї зерсохтори асосии 
коммуникатсионї ва энергетикиву са
ноатии кишварро эњё намуда, 
Тољикис тонро ба як ќаламрави воњид 
табдил дињад.

Дар баробари ин њама, муяссар 
гардид, ки бо пуштибониву дастги
рии самимонаи мардуми шарифи 
кишвар аз сиёсати пешгирифта Њуку
мати мамлакат, сулњу оромї, суботи 
сиёсї ва вањдати миллї дар кишвар 
барќарор ва барои зиндагии осудаи 

халќамон шароити мусоид фароњам 
гардад.

Њоло дар вазъияти ошуфтаву бесу
боти љањони муосир ва зиндагии 
фољеабори баъзе халќу миллатњо њар 
як шањрванди огоњи Тољикистон бо 
камоли шукргузорї дарк мекунад, ки 
аз баракати сулњу субот мо ба чї неъ
мати бузурге даст ёфтаем. Шиддатё
бии бархўрди манфиатњои геополити
кии ќудратњои љањонї, тамоюли ду
бора ба ќутбњои сиёсиву низомї људо 
намудани олам, пањншавии тафакку
ри харобиовари ифротгарої, ќув
ватгирии фаъолияти ња ракатњои экс
тремистиву тер рористї ва монанди 
инњо суботу амнияти давлатњои ља
њонро, дар маљмуъ, ба тањдиди љиддї 
рў ба рў намудааст.

Бинобар ин, бо зикри дастовардњои 
бунёдии даврони истиќлолият мехос
тем бори дигар ин нуктаро таъкид 
намоем, ки ифротгарої ва дигар 
тањдиду хатарњои муосир, пеш аз 
њама, ба њамин арзиш њои усулї ва 
њаётї тањдид менамоянд.

Бо дарназардошти тамоми њоди
сањои љањони имрўза мо  миллати 
тољикро зарур аст, то ки якдилона 
сиёсати имрў заи Пешвои миллат, 
муњтарам Эмомалї Рањмонро њамчун 
мењвари рушду пешрафти худ ќарор 
дода, пайваста барои рушди Тољи
кистони соњиб истиќлол талош намо
ем.

Алишер РАЊИМЗОДА, 
директори Институти матема-

тикаи ба номи А. Љўраеви  АМИТ,
Н. НАЗРУЛЛОЕВ,

  О. КАРИМОВ, 
кормандони Институти матема-

тикаи ба номи А. Љўраеви  АМИТ

ОЃОЗИ ТАЪРИХИ НАВИНИ ТОЉИКОН

Занон ќувваи бузургу пешбаран
даи љомеаи навин мебошанд. Дар 
њама соња наќши дастони пурэъљози 
занон ба чашм мерасад. Онњо дар 
бун ёду тањкими љомеаи њуќуќбунёду 
демократї бо мењнати садоќатман
донаи хеш наќши созанда доранд.   
Асосгузори сулњу вањдати миллї
Пешвои миллат, Президенти Љум
њурии Тољикистон, муњтарам 
Эмомалї Рањмон дар хусуси наќшу 
маќоми занон дар љомеаи навин чу
нин ќайд намудаанд: «Наќш ва 
маќому манзалати зан дар љомеаи мо 
имрўз бенињоят муњим мебошад. Бе 
иштироки фаъолонаи занон, бидуни 
фикру аќида ва пешнињодњои онњо 
њаллу фасли мушкилоти иљтимої
сиёсї ѓайри имкон мебошад». 

Дар њаќиќат, занон њамчун ќувваи 
бузург дар маркази њар гуна таѓйи
роту тањаввулот ва падидањои љамъ

иятї ќарор дошта, дар пешрафту 
рушди љомеа сањми бузург мегузо
ранд. Зеро дар ин раванд дарки та
њаввулот ва равандњои љањони муо
сир ва дуруст дарку тањлил намудани 
онњо аз љониби занон дар пешбурди 
сиёсати иљтимоии давлат ва нуфузи 
он наќши муњим дорад.  

ЗанМодар, дар раванди иљрои 
рисолати тарбиятгарї тавассути таъ
лиму тарбия, дар пойдор нигоњ до
штан дар нињоди фарзандон тарбия 
кардани њисси эњтиром ба арзишњои 
миллї ва арљ гузоштан ба фарњангу 
тамаддуни миллї наќши муњим мебо
зад. 

Иљрои ин масъулияти бузург дар 
замони муосир бањри аз даст надода
ни њушёриву зиракии сиёсї дар ша
роити торафт вусъат гирифтани ра
вандњои љањонишавї, бархўрди та
мад дунњо ва таъсири манфии унсур

њои фарњангиву тамаддунии бегона, 
мубориза бо њама гуна хавфу 
хатарњои бар зидди давлату миллат 
равонашуда  ањаммияти хоссаеро 
касб мекунад.

Дар руњияи ватандўстиву хештан
шиносї тарбия намудани фарзандон, 
дар замири онњо љой намудани 
дўстию рафоќат, мењру муњаббат, арљ 
гузоштан ба фарњангу тамаддун, 
муќаддас донистани фарњанги миллї 
яке аз масъулиятњои умдаи волидайн 
ба шумор меравад.

Ёдовар мешавем, ки занон та
шаккулдињандаи тарбияи ахлоќї ва 
фарњанги миллии њар ќавму миллат 
ба шумор рафта, дар баланд бардош
тани њисси худшиносиву худогоњї ва 
ватандўстию маърифатпарварї  наќ
ши њалкунанда мебозад. Таълиму 
тарбия дар он сурат пойдор хоњад 
монд, ки бо хусусиятњои миллии худ 

нигањдори арзишњои таърихии мо, 
равнаќу ривољи худшиносї ва ифти
хори миллї бошад. 

Дар даврони соњибистиќлолї ба 
шарофати дастгирию ѓамхорињои 
Њу кумати мамлакат заминањои њуќу
ќии маънавии њифз ва тањкими оила 
њамчун арзиши муњимтарини иљ
тимої мукаммал гардида, моњияти 
њаќиќии оилаи суннатии тољик 
њамчун рукни муќаддасу арзишманд 
эътироф гардид.

Ин њама дастгирињо, хусусан, за
нону модаронро водор месозад, ки 
дар марњалаи кунунии давлатсозию 
давлатдорї бо мавќеи фаъол ва усту
вори шањрвандї  содиќона дар амалї 
намудани њадафњои созандаи Њуку
мати љумњурї сањми худро гузоранд.

Фарангис НАЉМИДДИНОВА,   
омўзгори МТМУ №34-и 
ноњияи Исмоили Сомонї 

Наќш ва маќоми занон бузург аст

Бахшида ба Истиќлоли давлатии Љумњурии Тољикистон дар шањри Машњади Эрон нишасти илмиву адабї баргузор гардид.

Агар инсон доиман дар пайи ёфтани дўстони бењтар 
бошад, ба рушду пешрафт расидааст.    Бернард Шоу ЉАШНВОРА

    АФКОРАФКОР

Истиќлолият барои мардуми куњанбунёди тољик арзиши 
муќаддасу сарнавиштсоз буда, тањти парчами он хурду бу-
зурги кишвар барои таќвияти пояњои давлатдории навини 
худ бо азму талоши ватандўстона зањмат мекашанд.

Эмомалї Рањмон
Ба њар як шахси ватандўст ва худогоњ маълум аст, ки ин 

истиќлолият барои мардуми кишвар муќаддастарин ва бу
зургтарин дастоварди навини Љумњурии Тољикистон ба 
њисоб меравад. Истиќлолият ва соњибихтиёрии давлати 
миллї, ки баъди интизорињои зиёд мардуми азияткашидаи 
мо ба даст овард, дар назди мо иљрои вазифаи бисёр пур
масъули таърихиро гузошт. Чунонки Асосгузори сулњу 
вањдати миллї  Пешвои миллат, Президенти Љумњурии 
Тољикистон, муњтарам Эмомалї Рањмон дар яке аз 
суханронињои худ ќайд намудаанд: «Бунёди давлати нави
ни љавобгў ба манфиатњои халќи кишвар ва эљоди давлат
дории муосири тољикон муњимтарин вазифаи мо дар ин 
даврони њассосу мушкил ба шумор меравад». 

Якчанд  дастоварди замони истиќлолиятро ќайд кардан 
бамаврид аст.

Дар ин муддат пойтахти кишвари азизи мо боз њам ди
лоротар шуда, кўчаву хиёбонњои онро биноњои боњашамату 
бисёрошёна, боѓњои фарњангиву фароѓатї, дарахтњои 
њамешасабз, гулњои рангоранг, маљмаањои љолиб зебу оро 
додаанд. Бунёди Неругоњи барќи обии «Роѓун», наќбњо, 
роњњо, корхонањои саноатї, мактабу донишгоњњо, бемор
хонањо, майдончањои варзишї, боѓчањои кўдакона ва ди
гар иншоот – њама самараи Истиќлоли давлатианд. 

Дар замони соњибистиќлолї ба рушди фарњанги миллї 
диќќати љиддї зоњир карда шуд. Таљлили 1100солагии 
давлати Сомониён, Соли тамаддуни ориёї, Бузургдошти 
1150солагии сардафтари адабиёти тољику форс Маликуш
шуаро Абуабдуллоњи Рўдакї, 2500солагии шањри Иста
равшани бостонї, 2700солагии шањри Кўлоб, 700солагии 
Мавлоно Љалолиддини Балхї, 3000солагии шањри Њисор, 
700солагии Камоли Хуљандї, бузургдошти пешвои 
мазњаби њанафї  Имоми Аъзам, Љомиву Туѓрал, Сад

риддини Айнї, Бобољон Ѓафуров, Мирзо Турсунзода ва 
дигар бузургону азизони миллат мутантан љашн гирифта 
шуд.

Дар сиёсати хориљии Љумњурии Тољикистон  бо ибтико
ри Президенти кишвар тањким ва густариши робитањо дар 
доираи сохторњои њамкории байналмилаливу минтаќавї, 
њамчунин, созмонњои байналмилалии молиявї ањаммияти  
хосса  пайдо кард. Муњтарам Эмомалї Рањмон муаллифи 
чор ташаббуси бузургест, ки дар сатњи љањонї амалї шуда 
ва мешаванд: «Соли байналмилалии оби тоза» (2003), 
«Дањсолаи байналмилалии амалиёт «Об барои њаёт, солњои 
20052015», «Соли байналмилалии њамкорї дар соњаи об» 
(2013) ва Дањсолаи байналмилалии амал «Об барои рушди 
устувор, солњои 20182028».

Дар даврони истиќлол, аз тарафи Пешвои миллат бах
шида ба ин ё он соњаи њаёт солгард эълон карда мешавад, 
ки натиљаи онро дар љамъбасти њар сол метавон ба хубї 
дарк намуд. Кишваре, ки љангзадаву ноором буд, ба як 
мамлакати ободу зебо ва минтаќаи сайёњї табдил ёфтааст. 
Сол то сол таваљљуњи сайёњон ба кишварамон баръало 
мушоњида мешавад. Бунёд гаштани осорхонањо, театрњо, 
марказњои фарњанг, боѓњои фароѓатї, гулгашт ва хиёбонњо 
дар њар як шарњу ноњияи мамлакат тасдиќкунандаи 
гуфтањои болост.

 Сарвари давлати тољикон њамеша таъкид мекунанд: 
«Вазъи имрўзаи сайёра моро водор месозад, ки на аз зидди
яти мафкурањо, бархўрди манфиатњо ва ихтилофи 
тамаддунњо, балки аз робитањои дўстона, њамзистии мусо
лиматомез ва гуфтугўи тамаддунњо њарф занем».

Мо вазифадорем, ки њама гуна амалњои ба зиндагии 
осоиштаи башарият тањдидкунандаро мањкум ва пешгирї 
карда, талошњои созанда, дастовардњои фарњанг ва дину 
оинњои халќу миллатњои гуногунро њамчун љузъњои тарки
би тамаддуни башарї эътироф намоем ва ба онњо эњтиром 
гузорем.

Н. ЊАБИБОВ, 
Њ. ЃУЛОМОВА,

кормандони Маркази љумњуриявии таълимию методї

Истиќлол - љавњари 
баќои миллат

Истиќлолият бузургтарин 
неъмати яздонист, ки миллати 
тољик онро доро мебошад. 

Эмомалї Рањмон
Инсонњо дар тўли асрњо 

бањри он талош мекунанд, ки 
озодию хушбахтї, рўзгори 
тинљу ором, осудањолию рушд 
насибашон бошад. Њамаи ин 
падидањо дар зери мафњуми 
истиќлолият ва соњибистиќ
лолї ифодаи худро дарёфтанд.

Миллати соњибтамаддун ва 
бофарњанги  тољик дар ќатори 
садњо миллатњои дигар дар да
розои таърих барои истиќло
лияту озодї саъйю талош кар
дааст.

Агар мо ба таърихи гузаш
таи ниёгон назар кунем, оѓоз 
аз замони пешдодиён, аљдо
дони ватандору мењандўсти мо 
барои соњибихтиёрию истиќло
ли хеш муќобили њама гуна 
сахтию мушкилињо истодагарї  
карданд, то ки аз фарњангу за
бон, урфу одат, расму оин ва 
њама арзишњои миллии хеш 
њифз карда бошанд.

Аз манбаъњои таърихию 
бостоншиносї шоњиди он 
њастем, ки аљдодони мо дар гу
зашта хеле зиёд бо мушкилию 
санљишњои таърихї  рў ба рў 
шуда, борњо дучори таљовузи 
аљнабиён гаштаанд. Хушбах
тона, ин њама мушкилињои пе
шомада паси сар шуданд.

Оре, тољик ва аљдодони гу
заштаи ў аз ќадим њамчун мил
лати соњибтамаддун ва бофар
њанг талош мекард, ки ново
баста аз њама мушкилию ваз
нинињо, аз мењану халќ, забону 
фарњанг ва арзишњои асили 
хеш њифз карда бошад, то ки 
ин њама дастовардњоро ба 
наслњои оянда ба мерос гузош
та тавонад. Миллати тољик ва 
намояндагони пешгузаштаи ў 
њамеша ифтихор аз халќу вата
ни азизаш дошт ва ин рисолат
ро то ба имрўз давом медињад.

Дар њаќиќат, мо имрўз иф
тихор аз он дорем, ки ниёгони 
мо дар гузашта, бо њама носоз
горињои таърих сарбаландона 
муќовимат намуда, бо њама 
душманони беруна шарафман
дона мубориза бурда,  мероси 
гаронбањои таърихию фарњан
гиро барои имрўзиён ба мерос 
гузоштаанд.

Албатта, боиси хушнудист, 
ки дар тўли таърих миллати мо 
борњо аз  шебу фароз ва оз
моишњои сахту сангин сарба
ландона гузашта, мењану мил
лат, њувияти миллї, забону 
фарњанг, илму адабиёти олам
гирашро чун гавњараки чашм 
њифз намуда, барои ояндагон 
боќї гузошт.

Бешак, мањз чунин тамад
дуни пешрафта, суннату оин
њои дорои љанбаи њаётї, та
факкури зиндагисоз ва маъри
фати баланди ниёгони мо буд, 
ки онњо бо ганљинаи тамадду
ни башарият аз Зардушту 
Монї сар карда, то Рўдакиву 
Фир давсї, Абуалї Синову Но
сири Хусрав, Умари Хайёму 
Имом Ѓазолї, Саноиву Аттор, 
Љал лолиддини Балхї, Шайх 
Саъдиву Њофизи Шерозї ба
рин садњо нобиѓањои илму 
адаб фарњангро ато кардааст.

Маќсад аз ин андешањо он 
аст, ки мо чун даврони 
соњибистиќлолиро аз сар мегу

заронем, шоиста аст, ки аз таъ
рихи гузаштаи ниёгон хоти
рањо дошта бошем.

Имрўз миллати овозадори 
тољик бо шукргузорї аз туњфаи 
Яздонї, яъне, соњибистиќло
ливу соњибдавлатї, њаёти осо
иштаву оромї, Вањдату ягона
гии миллат ба сўйи ояндаи нек 
равон аст.

Баъд аз пош хурдани собиќ 
Иттињоди Шуравї миллати та
маддунофару соњибфарњанги 
мо,  дар ќатори дањњо халќу 
мил латњо, роњ ба сўйи бунёди 
љомеаи соњибистиќлолиро пе
ша кард. Њамин талошњои пай
васта боис шуд, ки 9уми сен
тябри соли 1991 Љумњурии 
Тољи кистон бо ќарори Шурои 

Олии Тољикистон њамчун љум
њурии соњибистиќлол эълон 
карда шуд. Ин рўз дар таърихи 
миллати тољик бо сањфаи зар
рин ворид карда шуд.

Ин бузургтарин неъмате 
буд, ки миллати тољик дар да
воми баъд аз њазор соли дав
латдории нахуст сулолаи то
љикї  (Сомониён) дар дањсолаи 
охири асри XX ба даст оварда 
буд. Миллати тољик аз ин 
туњфаи хеле бузургу ќимат
бањои таърихї пару боли тоза 
гирифта, бањри поягузории 
давлатдории навини хеш кама
ри њимат баст.

Имконияти мусоид фаро
њам омад, ки миллати тољик 
дар марњилаи муосир таърихи 
худро њамчун миллати таъ
рихї,  соњиби тамаддун ва фар
њанги оламгир аз нав муаррифї 
созад. Аммо, мутаассифона, 
чунонки њодисаву воќеањои 
баъдин собит намуданд, ин 
таѓйироти навинро  дар таъри
хи миллати мо, бархе аз ашхо
си нотавонбину худноогоњ но
дида гирифта, ба ин нав го
нињои миллат, бо чашми њасуд 
ва ѓаразнок назар доштанд.

Њамин хусумату душманї,  
ѓаразу нотавонбинии душма
нони миллат буд, ки 10 соли 
аввали соњибистиќлолї,  ба
рои миллати тољик, санљишњои 
хеле вазнинро пеш овард. Бо 
дахолати бевоситаи душмано
ни миллат, њам дар дохил ва 
њам аз берун давлати тозаис
тиќлоли мо ба гирдоби љангї 
тањмилии шањрвандї фуру 
рафт.

Воќеањои минбаъда гувоњї 
онанд, ки насли имрўзаи мил
лат,  давомдињандаи кору пай
кори неки аљдодон дар бахши 
ватандорию ватандўстї мебо
шанд.

Дар ин марњилаи њассос ба
рои давлату миллат фарзандо
ни бонангу номуси миллат, 

давомдињандагони рўзгори иб
ратбахш, як ќатор фарзандони 
миллати тољик дар таърихї гу
зашта, монанди: Шераку Спи
тамен, Муќаннаъ ва Абумус
лим, Исмоили Со монї, Темур
малику Восеъ, ки дар роњи ди
фоъ аз Ватан, ис тиќлолияту 
озодии мењан љон бозињо кар
данд, ба майдон омаданд.

Моро зарур аст, ки чун аз 
оѓози соњибистиќлолии тољик  
сухан мегўем, аввалан љон
фидоиву сарсупурдагии фарзо
нафарзанди миллат, Асосгузо
ри сулњу вањдати миллї   Пеш
вои миллат, муњтарам Эмомалї 
Рањмон андешањо дош та бо
шем. Чунки мањз са доќат, ма
тонат, љасурию мар донагї, 

ватандўстию мењан парастї ва 
ќалби саршор аз мењру муњаб
бат ба халќи азизаш доштаи ин 
шахси соњиб хирад, сиёсатма
дору давлатдор боис шуданд, 
ки кишвари азизи мо  
Тољикистон аз вартаи   буњронї 
берун шуд ва роњ ба сўйи 
љомеаи навинро пеша кард.

Мањз сиёсати оќилонаю хи
радмандонаи ин шахсияти бу
зург буд, ки Тољикистон ва 
мил лати тољик дар муддати 
кўтоњи таърихї њам дар дохил 
ва њам сиёсати љањонї муар
рифї гардид.

Дар њаќиќат, даврони со
њибистиќлолї имкони воќеї 
фароњам овард, ки роњи имрўзу 
ояндаи давлату миллатро 
мустаќилона интихоб намуда, 
бањри пешрафти минбаъдаи 
кишвари азизамон ба сўйи 
љомеаи демократї, њуќуќбунёд 
ва дунявї ќадамњои устувор 
гузорем. Дар њаќиќат, кишва
ри азизамон, Тољикистон им
рўз бо ќадамњои фароху мус
тањкам ба сўйи пешрафт ва 
ояндаи рўшдёфта равона аст.

Мањз аз рўзњои  нахустини 
поягузории давлатдории на ви
ни тољикон роњбарияти олии 
кишвар, бахусус,  Пешвои мил
лат, муњтарам Эмомалї Рањмон 
дар бахшњои асосии хољагии  
халќи кишвар корро хеле  
љоннок кард.

Дар њаёти сиёсї, иќтисодї, 
иљтимоию фарњангии давлати 
соњибистиќлоли тољик таѓйи
роти куллї ба амал омад. Аз ин 
рў, моро зарур аст, ки бо 
шукргузорї аз соњибистиќло
лии кишвар, њаё ти амну осоиш, 
вањдату ягона гї, зери сиёсати 
хирадмандонаи Пешвои мил
лат барои шукуфоии бештари 
Тољикистон кўшиш намоем.

Муродалї ВАЛИЕВ, 
омўзгори фанни забон ва 

адабиёти тољики 
МТМУ  №11-и шањри Кўлоб   

Соњибистиќлолу соњибдавлатем

МАВЗУИ РЎЗ Як шохаи гули ток метавонад бўстони ман бошад, 
як дўст дунёи ман.            Бернард Шоу 

Донишгоњи техникии Тољикистон ва Донишкадаи технологияњои иттилоотии Чанчжоуи Чин њамкориро густариш медињанд.

    ФАЪОЛИЯТФАЪОЛИЯТ

– Нахуст мехостем, доир ба 
фаъолияти Маркази љумњу-
риявии дарёфт ва рушди ис-
теъдодњо маълумот медодед. 
Яъне, аз фарќ ба 5 ё 10 соли 
пеш чї тафовуте дар самти 
дар ёфти истеъдодњо аз љониби 
марказ дида мешавад?

– Маориф њамчун бахши 
калидии сиёсати Њукумати 
кишвар зери таваљљуњи пай
вастаи Асосгузори сулњу вањ
дати миллї – Пешвои миллат, 
Президенти Љумњурии Тољи
кистон, муњтарам Эмомалї 
Рањмон ќарор дорад. Барои 
татбиќи њадафњои олии Њу
кумати кишвар дар ин самт 

тиб ќи ќарори Њуку мати Љум
њурии Тољикистон аз 3 июни 
соли 2014, №353 ва «Барно
маи давлатии дарёфт ва руш
ди истеъдодњо барои солњои 
20152020» дар њамаи шањру 
ноњияњои љум њурї марказњои 
дарёфт ва рушди истеъдодњо 
таъсис ёф та, фаъолияти худро 
дар самти дарёфти хонандаго
ни со њибистеъдоду болаёќат, 
рушди малакањои зењнї, љалб 
намудан ва бедор кардани 
майлу раѓбати хонандагон ба 
донишомўзї, бењинсозии фаъ
олияти илмїтадќиќотї ва 
эљодии хонандагон ба роњ 
мондаанд.

Пас аз таъсиси Маркази 
љумњу риявии дарёфт ва руш
ди ис теъдодњо 72 адад марка
зи ноњиявї, шањрї ва вилоятї 
ба фаъолияти худ шуруъ кар
данд. Барои фароњам оварда
ни шароити мусоиди моддї
техникї ва илмїметодї 
«Барномаи давлатии дарёфт 
ва рушди истеъдодњо барои 
солњои 20212025» ќабул гар
дидааст, ки дурнамои такми
ли низоми дарёфт ва рушди 
истеъдодњоро муайян меку
над. Тибќи муќаррароти ин 
Барнома, то анљоми соли 2025 
њамаи марказњо бояд бо би
нои алоњидаи дорои шароити 
хуби таълимию тарбиявї, 
мус таќилияти молиявї, во
њидњои кории омўзгорї, тех
нологияи муосир ва маводи 
методї пурра таъмин карда 
шаванд. 

Бо маќсади ба сатњи нав ба
ровардани фаъолияти марказ, 
њадафгузории дуруст ва таъми
ни фаъолияти пурсамар аз 
18.10.2023, №1338 Оинномаи 
нав тасдиќ гардидааст, ки дар 
он сохтори марказ таљдид 
шуда, ду шуъбаи нав: шуъбаи 
робитањои бай налмилалї бо 
маќсади ба роњ мондани роби

таи пайваста бо кумитањои та
дорукотии олимпиадањо ва 
шуъбаи тањ лилїиттилоотї бо 
њадафи гузаронидани тањлил, 
муайянсозии дурнамо ва инъи
коси пурраи фаъолият таъсис 
дода шудаанд. Њамон гуна ки 
аз фаъолияти ин шуъбањо бар
меояд, онњо халои дар сохтор 
мављудбударо пурра намуда, 
аллакай робита бо кумитаи 
тадорукотї бењтар шуда, 
тањлили раванди фаъолият ва 
инъикоси хабару гузоришњои 
марказ пуррангтар гардидааст. 

Ба фарќ аз солњои гузашта 
принсипи олимпиадањо аз 
раќобат ба инфиродї табдил 
дода шудааст. Хонанда дар 
муќобили худ на њариф ё 
раќиб, балки хонандаи њам
сатњи худро мебинад, ки њар
дуяшон бо гирифтани холи 
мувофиќ соњиби љой мегар
данд. Яъне, агар 10 нафар иш
тирокдор бошад, пас њама
ашон бо ба даст овардани хо
ли муайян метавонанд, ки со
њиби љойи як, ду ё се гарданд. 

– Њамасола дар кишвар ми-
ёни хонандагон олимпиа дањои 
гуногун баргузор мегарданд. 
Дар самти њавас мандсозии 
ѓолибони олимпи адањо чї 
иќдомоте рўйи даст гирифта 

мешавад?
– Марказ дар њамбастагї 

бо МИЊДњои вилоятњо ва 
шањру ноњияњо кўшиш ба 
харљ медињад, то њамаи ишти
рокдорони олимпиадаву оз
мунњо ба таври бояду шояд 
ќадрдонї карда шаванд. Чу
нончи, барои ѓолибони олим
пиадањои љумњуриявию бай
налмилалї аз љониби маъму
рияти муассисањои типи нав 
имтиёз дар шакли озод наму
дан аз пардохти шартномаи 
тањсил пешбинї гардидааст. 

Бо ин маќсад, дар соли 
2023, дар шањру ноњияњои ви
лояти Хатлон ѓолибони олим
пиадањо бо маблаѓи аз 100 то 
500 сомонї ва ифтихорномањо  
ќадрдонї карда шудаанд. Бо 
вуљуди ин, дараљаи њавас
мандсозии ѓолибони олимпи
адањо дар вилояти Хатлон ва 
шањру ноњияњои он бењбудиро 
талаб мекунад. 

Дар самти муќаррар наму
дани имтиёзњо барои дастги
рии хонандагоне, ки дасто
вардњои илмї ва олимпї до
ранд, дар вилояти Суѓд њама
сола ба ѓолибони олимпиа
дањои байналмилалї барои 
љой якум 10 њазор сомонї, 
љойи дуюм 7 њазор сомонї, 
љойи сеюм 3 њазор сомонї 
таќдим карда мешаванд.

Дар Вилояти Мухтори 
Кўњистони Бадахшон ва шањ
ру ноњияњои он масъалаи ња
васмандсозии ѓолибони олим
пиадањои фаннї ниёз ба кор
барии бештар дорад.

– Аз олимпиадањое, ки бо 
ном љањонию байналмила-
лист, кадоме аз он воќеан дар 
сатњи љањон эътирофшуда аст? 
Оё мо дар 3 ё 5 соли охир до-
рем ѓолиби ин гуна олим-
пиадањое, ки дар сатњи љањон 
њамчун ѓолиби олимпиада эъ-
тироф гардад ва дар тамоми 

давлатњо аз имтиёзњое бархур-
дор бошад?

– Њамасола ќариб дар та
моми гўшаву канори олам 
садњо олимпиадаи байналми
лаливу љањонї ташкил ва бар
гузор мегардад.  

Хонандагони тољик дар 5 
олимпиадаи сатњи умуми
љањонї, ба монанди олимпиа
даи байналмилалї оид ба ма
тематика (IMO), олимпиадаи 
байналмилалї оид ба биоло
гия (IBO), олимпиадаи бай
налми лалї оид ба физика 
(IPhO), олимпиадаи байнал
милалї оид ба химия (IChO), 
олимпиадаи байналмилалї 
оид ба технологияи иттило
отї (IOI) аз соли 2005 инљониб 
иштирок карда истодаанд, ки 
дар ин сабќатњои илмї 
њамасола зиёда аз 80 то 110 
кишвари олам иштирок мена
моянд. Дар олимпиадањои 
мазкур дастаи мунтахаб ибо
рат аз 4 то 6 нафар иштирокчї 
аз њар як кишвар иштирок ме
намоянд. Ѓолибони (љойњои 
1, 2 ва 3) олимпиадањои зикр
гардида (тибќи муќаррароти 
кумитаи тадорукот) ба до
ниш гоњњои олии кишварњое, 
ки ташкилоти олимпиадањои 
уму миљањониро пазируфта

анд, роњхат мегиранд (тањсил 
бо стипендия). 

– Мо хуб медонем, ки 
њамасола дар баробари олим-
пиадањои љумњуриявї як гурўњ 
хонандагони тољик дар олим-
пиадањои байналмилалию ља-
њонї низ ширкат меварзанд. 
Раванди интихобу сафарбар-
намої ба ин олимпиадањо чї 
гуна сурат мегирад?

– Бале, дуруст ќайд кардед. 
Њамасола љињати интихоби 
дастаи мунтахаби Љумњурии 
Тољикистон барои муаррифї 
ва иштирок дар олимпиада
њои гуногуни байналмилалї, 
аз љониби Маркази љумњурия
вии дарёфт ва рушди 
истеъдодњо байни хонандаго
ни муассиса њои тањсилоти 
умумї дар асоси низомномаи 
олимпиадањои  байналмилалї 
даври интихобии олимпиада
њои мазкур ташкил ва баргу
зор карда мешавад, ки дар он 
хонандагон дар асоси дархо
сти директорони марказњои 
дарёфт ва рушди истеъдодњо 
ва муас сисањои тањсилоти 
умумии шањру ноњияњои љум
њурї барои иштирок дар дав
рањои интихобї омодагї ме
бинанд. Дар даври интихобї 
хонандагон аз тамоми муас
сисањои тањсилоти умумї, но
вобаста аз шакли моликият ва 
ташкилиашон, њуќуќи ишти
рок карданро доранд. Бояд 
тазаккур дод, ки даври инти
хобї барои муайян намудани 
дастаи мунтахаб љињати иш
тирок дар олимпиадањои сат
њи умуми љањонї ва баланд 
ташкил ва баргузор мегардад. 
Љињати ташкил ва баргузории 
даври мазкур њайати њакамон 
аз њисоби омўзгорони ботаљ
риба љалб карда мешаванд. 
Дар даври интихобї саволу 
супо ришњо мутобиќ ба стан
дарњои байналмилалї пешни

њод гардида, баъд аз хулосаи 
њайати њакамон хонандагоне, 
ки ба даври нињої роњхат ме
гиранд, њуќуќи иштирок дар 
даври мазкурро доранд. Да
стаи мунтахаби љумњурї, 
тибќи фармоиши вазири мао
риф ва илми Љумњурии Тољи
кистон, ба олимпиадањои маз
кур сафарбар карда меша
ванд. Бояд хотиррасон намуд, 
ки харо љоти будубош, роњ
киро ва аъзо њаќќии иштирок
чиён дар олимпиадањои сатњи 
умуми љањонї аз њисоби куми
таи тадорукот ва сатњи ба
ланд аз њисоби сарпарастон 
ва ё љойи кори асосї пардохт 
карда мешавад.

– Дар вилоят ва шањру 
ноњияњо марказњои дарёфт ва 
рушди истеъдодњо амал меку-
нанд. Вазъ дар ин марказњо чї 
гуна аст? Хусусан, таъминот 
бо бинои алоњидаю мустаќи-
лияти моливї дар кадом сатњ 
ќарор дорад?

– Хушбахтона, бо саъйю 
кўшишњои зиёд дар самти 
таъмини биноњо ва бењсозии 
вазъи моддїтехникї, имрўз 
марказњои дарёфт ва рушди 
истеъдодњои як ќатор шањру 
ноњияњо соњиби биноњо ва 
мустаќилияти молиявї гашта

анд. Дар умум, дар сатњи ви
лоят ва шањру ноњияњои 
љумњурї марказњои дарёфт ва 
рушди истеъдодњо бо људо 
гардидани 888,5 воњиди корї 
ва 247 адад њуљраи корї ва 
синфхонаи таълимї  фаъоли
ят доранд.

Маврид ба зикр аст, ки дар 
самти дарёфт, дастгирї, руш
ди хонандагони боистеъдоди 
пойтахт МИЊДи шањри Ду
шанбе ва ноњияњои он тадбир
њои муассир андешида, барои 
фаъолияти босамари марказ
њои дарёфт ва рушди истеъ
додњо шароити зарурї фаро
њам оварда шудааст. Њамин 
аст, ки дар айни замон дар 
пойтахт ва ноњияњои он 
марказњои дарёфт ва рушди 
истеъдодњо бо људо намудани 
275 воњиди корї, 23 њуљраи 
корї ва 46 синфхонаи таълимї 
фаъолият худро ба гунаи 
ањсан анљом дода истодаанд.

Дар марказњои дарёфт ва 
рушди истеъдодњои вилояти 
Хатлон, дар маљмуъ, 304,5 
воњиди корї људо гардида, бо 
41 утоќи корї ва 43 синфхо
наи таълимї таъмин карда 
шудааст, ки аз ин шумора ба 
истиснои Муассисаи давла
тии «Маркази дарёфт ва руш
ди истеъдодњо»и шањри Ле
вакант 25 адад маркази дар
ёфт ва рушди истеъдодњои 
шањру ноњияњои вилоят дорои 
мустаќилияти молиявї буда, 
бо воњидњои кории зарурї 
таъмин карда шудаанд.

Марказњои дарёфт ва руш
ди истеъдодњо дар вилояти 
Суѓд дорои 83 воњиди корї 
буда, бо 39 њуљраи корї таъ
мин мебошанд ва машѓулият
њои таълимиро, асосан, дар 
заминаи муассисањои таълимї 
ба роњ мондаанд. Лозим ба 
ёдоварист, ки дар вилояти 
Суѓд, ба истиснои ноњияи За

фаробод, ягон маркази дар
ёфт ва рушди истеъдодњои 
шањру ноњияњои он муста ќи
лияти молиявї надошта, во
њидњои корї низ барои фаъо
лияти пурсамар бояд зиёд 
карда шаванд.

Дар Вилояти Мухтори Кў
њистони Бадахшон 52,5 во
њиди корї ва 16 њуљраи корї 
фаъолият дошта, машѓулият
њои таълимї, асосан, дар за
минаи муассисањои таълимї 
гузаронида мешаванд. Дар 
маљ муъ, дар ВМКБ баъзе аз 
марказњо мустаќилияти мо
лиявї доранд, аммо ягон мар
каз бо бинои алоњида таъмин 
нагардидааст. 

Дар ин баробар, дар шањру 
ноњияњои тобеи љумњурї низ 
марказњои дарёфт ва рушди 
истеъдодњо маљмуан бо људо 
гардидани 133,5 воњиди корї, 
18 њуљраи корї ва 21 синфхо
наи таълимї фаъолият до
ранд. 

Аммо боз шањру ноњияњое 
њастанд, ки њанўз бо бино таъ
мин набуда, ин масъала дар 
њоли корбарї ќарор дорад. 
Мо кўшиш ба харљ медињем, 
то бо љалби маблаѓњои муай
ян шароити бењтари кору 
омўзишро барои кормандону 

омўзгорон ва хонандагон таъ
мин намоем.

– Њамасола њазорњо нафар 
дар олимпиадањои љумњуриявї 
ва садњо нафар дар олимпи-
адањои байналмилалї ѓолиб 
меоянд. Таќдири минбаъдаи 
онњо чї мешавад? Яъне, мар-
каз ва ё умуман, дар љумњурї 
њаст нињоде, ки фаъолияти 
минбаъдаи хонандагони лаё-
ќатманд-ѓолибони олимпиада-
њоро пайгирї намояд ва љи-
њати дар оянда дар кишвари 
азизамон барои рушди ватану 
манфиати халќу миллат кор 
кардан мусоидат намояд?

– Љавонон дар маркази 
таваљљуњи Њукумати кишвар 
ќарор дошта, хонандагони 
болаёќат ва ѓолибони олим
пиадањо, њамчун љавонони 
пешоњанг робитаи худро бо 
намояндагињои Љумњурии То
љикистон дар хориљи кишвар 
зич ба роњ мондаанд. Онњо 
дар чорабинињои фарњангї 
фаъолона ширкат варзида, 
Тољикистон ва фарњанги мил
лии моро муаррифї меку
нанд. Дар доираи дастуру 
супоришњои Асосгузори сул
њу вањдати миллї – Пешвои 
миллат, муњтарам Эмомалї 
Рањмон аз соли 2014 инљониб 
мањфили «Љавонони дар хо
риљи кишвар тањсилдошта» 
фаъолият карда, љавонони 
дар хориља тањсилкардаис
тодаро ба њам меорад. Марка
зи љумњуриявии дарёфт ва 
рушди истеъдодњо наќша до
рад, то бо даст додани имко
ният ва мусоид шудани шаро
ит мањфилеро дар њам бас тагї 
бо ѓолибони олим пиа дањо ба 
роњ монда, онњоро пас аз хат
ми муассисаи тањси лоти миё
на њам дастгирї намояд.  

Мусоњиб 
Э. САФАРЗОДА,

«Омўзгор»

ФАЪОЛИЯТИ МАРКАЗ ТАЌВИЯТ МЕЁБАД 
Мусоњиба бо директори Маркази љумњуриявии дарёфт ва рушди истеъдодњо М. Ѓафорзода



«Омўзгор»
№38, 19 сентябри

соли 2024 7МАЪНАВИЯТДўсти воќеї њељ гоњ садди роњат намешавад, магар он 
ки дар њоли суќут бошї.     Бернард Шоу 

Дар шањри Панљакент Боѓи Абулќосим Фирдавсї бунёд мешавад.

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН»     ЗАБОНОМЎЗЇЗАБОНОМЎЗЇ

Муњовараи мухтасари забонњои 
тољикї, русї ва англисї

(Барои омўзгорону хонандагони муассисањои тањсилоти миёнаи 
умумї (синфњои 5-11), устодону донишљўёни муассисањои тањси ло-
ти миёнаи махсус, олии касбї ва кормандони соњаи маориф ва илм)

Тољикї Русї Англисї Ово-навишт

МАЌОМОТ

Бо худ 
њуљ љати 
тас диќку
нандаи 
шахсият 
доред?

Вы имеете при 
себе документ 
подтверждаю
щий Вашу 
личность?

Do you have 
identity card?

[duː juːhæv 
aɪ'dentətɪ kɑːd?]

Марњамат, ин 
шиносномаи 
ман

Пожалуйста, 
это мой 
паспорт.

Here it is my 
passport

[hɪə ɪt ɪz maɪ 
pæspɔrt]

Ман ... гум 
кардам.

Я потерял..... I have lost… [aɪ hæv lɔst …]

Шумо шинос
номаи хориљї 
доред?

У Вас есть за
гранпаспорт?

Do you have a 
foreign 
passport?

[duː juː hæv ə 
'fɑrən pæspɔrt ?]

Бубахшед 
љаноб (хо
нум), шумо 
тартиботи 
љамъиятиро 
вайрон карда 
истодаед.

Извените, 
господин 
(госпажа) Вы 
нарушаете 
общественый 
порядок.

Excuse me, sir 
(madam). you 
are violating 
the public 
order

[ɪk'skjuːz miː sɜː 
( 'mædəm). juː ɑː 
'vaɪəleɪtiŋ ðə 
'pʌblɪk 'ɔrdə(r)]

Ѓавѓо наку
нед!

Не шумите! Don’t make 
noise!

[dont meɪk nɔɪz !]

Дастњо ба 
боло!

Руки вверх! Hands up! [hændz ʌp! ]

Лутфан 
њамроњи ман 
ба шуъбаи 
полис равед.

Пожалуйста, 
пройдите со 
мной до 
участка 
полиции.

Please, follow 
me to the 
police station

[plɪːz, 'fɑləʊ miː 
tuː ðə pə'lɪːs 
'steɪʃn]

Иљозатномаи 
гирифтани 
расмро нишон 
медињед?

Покажете 
разрешение на 
съемку?

Will you show 
your permis
sion for taking 
pictures?

[wɪl juː ʃəʊ jɔː 
pər'mɪʃn fɔː teɪkiŋ 
'pɪktʃə(r)z ?]

Ман иљозат
нома дорам

У меня есть 
разрешение.

I have got the 
permission

[aɪ hæv gɔt ðə 
pər'mɪʃn ]

Лутфан, дар 
протокол 
имзо гузоред.

Пожалуйста, 
подпишите 
протокол.

Please, sign the 
report

[plɪːz, saɪn ðə 
rɪ'pɔrt ]

Маќсади 
омадани 
шумо ба ин 
давлат дар 
чист?

Цель Вашего 
приезда

What is the 
purpose of 
your visit to 
this country?

[wɒt ɪz ðə 
'pɜrpəs ɒv jɔː 
'vɪzɪt tuː ðɪs 
'kʌntrɪ?]

Метавонед 
љувздон а тон
ро кушоед?

Откройте, 
пожалуйста, 
вашу сумку.

Will you open 
your bag, 
please?

[wɪl juː ‘əʊpən 
jɔː bæg, plɪːz?]

Шумо ба 
тарљумон 
эњтиёљ доред?

Нуждаетесь ли 
Вы в перевод
чике?

Do you need 
an interpreter?

[duː juː nɪːd æn 
ɪn'tɜrprɪtə(r)?]

Шумо барои 
содир наму
дани љиноят 
дастгир 
шудед.

Вы задержаны 
за совершение 
преступления.

You are 
detained for 
committing a 
crime.

[juː ɑː dɪ'teɪn fɔr 
kə'mjuːtiŋ æ 
kraɪm]

ТАБРИКОТ - ПОЗДРАВЛЕНИЕ - CONGRATULATIONS

Шуморо 
табрик 
мекунам!

Поздравляю 
вас!

(My) congra
tulations (to 
you)!

[maɪ kənˌgræʧuˈ
leɪʃ(ə)n (tə juː)]

Ташаккур 
барои табри
кот

Спасибо за по
здравления

Thank you for 
your congr a
tulations.

[′θæŋk ju: fɔ: jɔ: 
kən,grætju′
leiʃən]

Муваффаљият 
муборак!

С удачей! Congr atu la
tions on your 
success!

[kənˌgr æʧuˈleɪʃ
(ə)n ɔn jɔː 
səkˈses]

Ташаккур! Спасибо! Thank you. [ˈθæŋkju]

Соли нав 
муборак!

Поздравляю с 
Новым годом!

Happy New 
Year! I wish 
you a happy 
New Year!

[hæpɪ njuː jɪə]
[ai wɪʃ juː ə 
ˈhæpɪ njuː jɪə]

Соли нав 
иќболи нав!

С Новым 
годом, c новым 
счастьем!

Happy New 
Year and my 
best wishes!

[ˈhæpɪ njuː jɪə 
ænd maɪ best 
wɪʃez]

Ташаккур, ба 
шумо низ 
њамчунин!

Спасибо, и вас 
тоже!

Thank you, the 
same to you!

[θæŋk ju: ðə 
seim tə ju:]

(Давом дорад)

Муаллим аќл, шарафу виљдони љомеа ва симои 
асосии он мебошад. Вай донишу заковат, гармии 
мењри худро бедареѓ ба фарзандони халќ медињад 
ва худро хушбахт мењисобад. 

Эмомалї Рањмон
Бузургтарин неъмате, ки дар дунё арзи њастї 

мекунад, илму дониш ва фарњангу маърифат 
аст. Омўзгорї рисолати наљибтарин дар рўйи 
замин аст. Омўзгор барои фарзандони халќ  са
мимона ѓамхорї мекунад, ба ивазаш чизе талаб 
намекунад. Ў бо покии андеша ва саховатман
дии нафс аз дигар ќишри љомеа фарќ мекунад. 

Боиси сарфарозист, ки Асосгузори сулњу 
вањдати миллї  Пешвои миллат, Президенти 
Љумњурии Тољикистон, муњтарам Эмомалї 
Рањмон дар њар баромади худ оид ба рисолати 
омўзгор ва маќоми ў дар љомеа сухан меронанд.  

Сањифањои айёми кўдакиамро вараќ мезанам...
Дар кўдакї бо хоњаронам бозї мекардам, 

њамеша вазифаи муаллимиро иљро мекардам, 
дарс медодам, дафтарњоро месанљидам, бањо ме
гузоштам. 

Аз хурдї касби омўзгорї ба ман наздик буд. 
Мањз бобоям, модарам ва падарам ба ман на
мунаи ибрат буданд, ки ба кори омўзгорї шавќ 
пайдо намоям. Касби муаллимї то андозае ба 
санъаткор монанд аст: ў дар назди хонандагон 
баромад карда, онњоро бо донишњои нав маф
тун мекунад. Муаллим бояд ба дили хар як тала
ба роњ ёбад ва ба он муваффаќ шавад, ки дар 
дарс тамоми синф иштирок намоянд. Вазифаи 
асосии муаллим аз он иборат аст, ки ба кўдакон 
фикр карданро омўзонад.

Дар зери боли ин гуна муаллимон 
истеъдодњои асил ба камол мерасанд ва аксар 

ваќт дар давоми умри минбаъдаи худ шогирдон 
бо онњое, ки барои шахсият шуданашон, кашфи 
ќобилиятњояшон кумак кардаанд, аљр мегузо
ранд. 

Мехоњам, дар бораи хонаводаамон, ки ин 
касб авлодї гардидааст,  сухан ронам. Мо, њама 
кўдаконро хеле дўст медоштем ва дўст медорем, 
донишу мањорати худро ба онњо меомўхтем ва 
меомўзем.

Нахустин омўзгор дар хонаводаи  мо бобоям 
– Юсуфљон Ѓаниев буданд. Дар солњои Љанги 
Бузурги Ватанї њанўз њангоми дар синфи 9 
тањсил карданашон дар мактаби №15и шањри 
Хуљанд ба њайси омўзгори забон ва адабиёти 
тољик ба фаъолият оѓоз намудаанд.

Мењру муњаббат ба пешаи омўзгорї бобоям
ро водор кард, ки ба Институти педагогии ба 
номи Кирови шањри Ленинобод (Хуљанди 
њозира) дохил шаванд. Бобоям аз муаллими одї 
то вазифаи љонишини директор оид ба таълим 
ва директори мактаб роњи пурпечутобро тай 
кардаанд, вале бузургтарин дастоварди зинда
гиашон панљ фарзанд, ду арўс, домод ва понздањ 
набераанд, ки идомабахши роњи тайкардаи он 
кас мебошанд.

Дар хотир дорам, ки њар шаб, ваќте ки 
њангоми хўроки шом ањли оила љамъ мешудем, 
омўзгорони хонаводаи мо доир ба фаъолияти 
њамонрўзаашон бо шавќу њавас суњбат мекар
данд ва маслињати якдигарро мегирифтанд. 
Ман, ки бештар дар тарбияи бобою бибиям бу
дам, наќлњои бобоямро бобати мактабу маориф 
бо шавќ гўш мекардам ва то њол дар хотир до
рам. Бобоям мегуфтанд, ки омўзгор бояд фи
доии касби худ бошад, бачагонро дўст дорад ва 
нисбат ба онњо мисли фарзандони худ муноси
бат намояд. Дониши хуб дошта бошад, зеро 
ояндаи љомеа аз ў вобаста аст. Њамчунин, ба 
монаберагон насињат карда мегуфтанд: «Илмат
ро њељ гоњ нафурўш». Баъд фањмидам, ки ин чї 
маъно доштааст. Бобоям њар гоњ барои тасдиќи 
фикрашон аз осори Носири Хусрав, Абду рањ
мони Љомї, Унсурулмаолии Кайковус мисолњо 
меоварданд.

Шахсияти дигаре, ки боиси пешаи омўзго
риро интихоб кардани  ман гардидаанд ва боиси 
ифтихори шогирдонанд, устодамомўзгори фан
ни математика Биволида Њалимова мебошанд. 
Он кас муаллими бењтарин, донандаи касби худ, 
инсони асил ва шахсияти нотакрор ба шумор 
мерафтанд. Дарсњои муаллима нињоят шавќовар 
буданд. Аллакай њамон ваќтњо муаллима бо 
усулњои фаъоли таълим дарс мегузаштанд. 
Њанўз дар хотир дорам, ки муаллима моро ба 
гурўњњо људо мекарданд (он ваќт бо тарзи ди
гарбригадаи 1, 2, 3, 4 мегуфтанд).  Ба њар кадом 
«бригада» супоришњои алоњида дода мешуд. 
Њалимова аз нахустин омўзгоронанд, ки њанўз 
солњои 90ум  дар мактаб синферо бо равияи 

математикї ташкил намуда буданд. Њини кор
њои санљишї гирифтан ба њар яки мо вараќањо 
бо супоришњои алоњида дода мешуд, ки худи он 
кас тартиб медоданд. Муаллима дар дарсњо 
суханњои нав ва махсусан, љолиб мегуфтанд. 
Муњокимаронињои донишмандона мекарданд. 
Вобаста ба мавзуъ мисолњои љолиби таваљљуњ 
меоварданд. Дили шогирдони ташнаи донишро 
тасхир менамуданд. Кўшиш мекарданд, моњияти 
мавзуъ бо зањматњои асиле, ки мекашанд, ба 
хонандагон равшану фањмо гардад. Психологи
яи шогирдонро хуб медонис танд. Ва аз ин му
шоњида ва хулосањои омўзандаи худ муваф
фаќона истифода менамуданд. Мехос танд, мо, 
толибилмон, соњиб маърифат, мус таќил, љўянда, 
навовар, нотарс ва мубориз бошем. 

Мо, бачањои давр, ба зоњир ва рафтору кир
дори муаллимамон нигариста, суханонашонро 
гўш карда, ба он кас эътиќод доштем. Аз 
омўзгори худ ифтихор мекардем. Кўшиш мекар
дем, ки пайравашон бошем.

Њамчун роњбари синф сањми муаллима дар 
тарбияи мошогирдон басо бузург аст. Он  кас 
њамеша такъкид мекарданд: инсон бояд аќидаи 
шахсии худро дошта бошад. Хислати бадтарин 
ин бетарафї аст. Шахси аълохон на танњо дар 
дониш, балки дар њаёт њам аълохон мешавад. 
Њатто назди оташдонаш бояд аъло, яъне, тозаю 
озода бошад.  

Акнун, мехоњам каме дар бораи волидонам 
суњбат кунам.

Падарам Шарифљон Юсуфов ва модарам 
Адолат Юсуфова њарду риёзидон њастанд. Њанўз 
хонандаи синфи ибтидої будам, ба ман лозим 
меомад, пас аз дарсњо дар дарсњои падарам ни

шинам. Сукут дар дарсњои ў ва нигоњи бодиќќати 
шогирдонашонро њељ гоњ фаромўш намекунам. 
Онњо бо  ваљд њар як њарфи муаллимро ба худ 
мегирифтанд ва пас аз садои занг падарам ўро 
ињота карда,  савол медоданд, ки он ваќт ба на
зарам танњо падарам љавоб дода метавонистанд.

Ба кори дўстдоштаи худ бахшидани тамоми 
ќувва, неру ва ваќт барои ман њамеша намунаи 
ибрат ва шоёни тањсин буд. Шогирдонаш борњо 
ѓолиби олимпиадањои љумњуриявї гардида бу
данд. Бисёрашон омўзгори фанни математика 
гардидаанд. Падарам рисолати хешро софдило
на, эљодкорона, фидокорона адо намудаанд, ки 
боиси ифтихори мофарзандонанд.

Модарам Адолат Юсуфова. Ў Аълочии мао
рифи Љумњурии Точикистон мебошанд. Зиёда аз 
47 сол боз дар мактаб аз фанни математика дарс 
медињанд. Дар гимназияи №2и ноњияи Б. Ѓа
фуров кор мекунанд. Шогирдонашон онро хеле 
дўст медоранд ва эњтиром мекунанд. Имрўз њам 
дар хона собиќ шогирдонашонро зудзуд 
вохўрдан мумкин аст. 

Дар хонаи мо «шурои омўзгории хонагї» 
зудзуд барпо мегардид ва аз хурдсолї борњо 
шоњиди он гаштаам, ки  чї тавр омўзгорони 
хонаводаи мо бањсњои гарму љўшон доштанд. 
Дар хотир дорам модарамро, ки субњидам дар 
болои наќшаи дарс ё дафтарњои хонандагон чї 
тавр  хобида буданд. Бо вуљуди душворињо, ман 
њамеша мехостам мисли модарам бошам.

Нињоят, соли 1998 факултети филологияи 
тољики Донишгоњи давлатии Хуљандро хатм 
кардам. Фаъолияти мењнатиамро дар гимназияи 
«Санам» ба њайси муаллими забон ва адабиёти 
тољик оѓоз намудам. Солњои 20032022 дар лит
сейи физикї математикии №1 ба номи акаде
мик Муњаммад Осимї дар шањри Хуљанд фаъо
лиятамро идома дода, шогирдони зиёдеро тар
бия намудам. Айни замон омўзгори забони 
давлатї мебошам. Шогирдонам њамасола дар 
озмуну олимпиадањои сатњи љумњуриявї ишти
рок намуда, сазовори љойњои ифтихорї гарди
даанд. Ман аз касби худ ифтихор дорам. Мебо
лам аз он ки ба фарзандони халќ таълим медињам 
ва рисолати худро бањри таълиму тарбияи шо
гирдонам иљро менамоям. 

Мактаб хонаи дуюми ман аст, зеро дар он 
маро истиќбол мегиранд, дўст медоранд, ќадр 
мекунанд, ба он љо бо ѓояњои нав ва табъи боли
да мешитобам. Тамоми ќувва, мењру муњаббат 
ва дониши худро барои шогирдонам мебахшам. 
Ба ќавли шоир:

Чї хушбахтам, ки ман омўзгорам,
Ба љон дар хизмати халќу диёрам.
Шавад шогирди ман фардои миллат,
Дар ин дунё дигар ормон надорам!

Муяссара  ЮСУФОВА, 
 омўзгор, шањри Хуљанд

Чї хушбахтам, ки ман омўзгорам

ДБЗХТ ба номи Сотим Улуѓзода тањти унвони «Забон донї - љањон донї» озмун эълон менамояд.

ОЛИМОНИ МО Тарс афродеро, ки метавонанд дўстат бошанд, бегона 
месозад.         Бернард Шоу 

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 
Солњои шастуми ќарни гузашта 

мактабинтернати Саричашма яке аз 
марказњои овозадори таълиму тарбия 
дар ќаламрави Кўлоб мањсуб меёфт. 
Роњбари њамонваќтаи мактаб, устоди 
зиндаёд Самад Фаттоев дар 
парваришгоњ бењтарин муаллимонро 
гирд оварда буд ва таълимгоњ дорои 
утоќњои хуби таълимї ва китобхона 
буд. Ана њамон давра Аламхони љавон 
аввалин маротиба аз китобхона 
асарњои устод Айниро гирифта муто
лиа намуд. 

Баробари дигар асарњои оламшу
мули устоди наср Аламхон шефтаю 
шайдои ќиссаи дилангези «Одина» 
гардид. Ў, ки худ њаёти бекасию 
нодорї ва танњоиро дида буд, ќиссаро 
ќариб пурра азёд кард. Гоњгоње 
порањои алоњидаи асарро зери лаб 
так рор намуда, аз сарнавишти Оди
наи ноком дарундарун месўхт ва боз 
китобњоеро гирифта бо худ ба 
хобгоњаш мебурд, таги болишташ 
монда хоб мерафт ва ваќте ки хобаш 
намебурд, оњиста ба долон баромада, 
дар равшании чароѓ мутолиаро давом 
медод…

Аламхон Кўчарзода мактабинтер
натро бо бањои аъло хатм карда, соли 
1964 ба факултети филологияи тољики 
Донишгоњи давлатии Тољикистон 
(њоло Донишгоњи миллии Тољикистон) 
дохил шуд. Солњои донишљўї аз 
Абдулѓанї Мирзоев, Шарифљон 
Њусейзода, Соњиб Табаров, Воњид 
Асрорї, Додољон Тољиев барин усто
дони нексиришт сабаќ омўхта, баъдњо 
дар курсњои болої, ба илмњои 
адабиётшиносї, тањќиќу пажуњиш рўй 
овард.

Ба Аламхони љавон наќди матн ва 
масоили матншиносї писанд афтод. 
Аз мутолиаи адабиёти илмї дарёфт, 
ки матншиносии тољик дар самти 
тањќиќу тањия ва чопи интиќодии 
асарњои классикї пешрафти назаррас 
дорад, вале матншиносии адабиёти 
муосир муњтољи омўзиши љиддї аст ва 
дар ин самт боз корњои бисёреро 
анљом додан мебояд.

Ў ин андешањояшро ба устоди ази
заш, олими барљастаи тољик, Соњиб 
Табаров баён кард. Устод Табаров, ки 
аз рўзњои нахустини донишљўї аз ис
теъдоду масъулиятшиносии ин шо
гирдаш огоњї дошт, хурсанд шуд ва 
табассумкунон афзуд: Аламхон, медо
нистам, ки дилдодаи илму ташнаи до
ниш њастї, акнун фурсати он расида
аст, ки љиддї ба илм рўй биёрї.

Аламхон бо камоли ихлосу мењр ба 
устодаш ташаккур гуфт.

Устод Табаров рамузгирона ба 
шогирдаш нигоњ карду баъд чизе ба 
хотираш расид, ки афзуд: Аламхон, 
медонам, ки ошиќи осори безаволи 
устод Айнї њастї. Оид ба осори устод 
тадќиќот бисёр аст, вале ба наќди мат
ни эљодиёти нависанда њанўз касе даст 
назадааст. Чи мешуд, ки мавзуи мин
баъдаи кори илмиатро аз эљодиёти ал
лома, аниќтараш аз наќди матни на
хустин ќиссаи адабиёти советии тољик 
 «Одина» интихоб намої?

Аламхон аз ин пешнињоди нога
њонии устодаш аввал дасту по гум 
кард ва баъд хурсанд шуд, ки устод 
мањз њамин мавзуъро ба ў пешнињод 
кард. Охир, худи устод низ перомуни 
романи «Ѓуломон»и Сад риддин 
Айнї рисолаи номзадї њимоя намуда
анд.

Аламхон Кўчарзода, баъди хатми 
донишгоњ (с. 1969), дар факултети за
бон ва адабиёти тољики Донишкадаи 
омўзгории шањри Кўлоб фаъолият 
дошт ва солњои 19721976 чун аспи
ранти ѓоибонаи Донишгоњи давлатии 
Тољикистон, тањти роњбарии узви во
бастаи Академияи илмњои Тољикис
тон, олими маъруф Соњиб Табаров 
перомуни мавзуи «Масъалањои мат

ншиносии повести «Одина»и С.
Айнї» тадќиќоти илмї мебурд.

Аламхон Кўчарзода  аввалин ма
ротиба ба масъалањои таърихи эљоди 
повести «Одина», нусхањои замони 
дар ќайди њаёт будан ва баъди сари 
адиб ба табъ расида, таѓйирот дар 
мундариља, хатти сужет ва забону ус
луби матнњои чопии асар тадќиќот 
бурда, роњњои ба вуљуд овардани мат
ни илмии повести мазкурро ба миён 
овард.

А. Кўчарзода  соли 1978 рисолаи 
илмиашро бомуваффаќият њимоя на
муд, ки он соли 1982 дар шакли кито
би алоњида бо номи «Тадќиќи тексто
логии «Одина»и Садриддин Айнї» 
ба табъ расид. Ин рисолаи олими 
љавон бо масъалагузорї, муњокимањои 
илмї нахустин тадќиќотест, ки дар 
асоси омўзиши љиддии матншиносии 
адабиёти давраи нав ба вуљуд омада
аст.

Устод Кўчарзода  солњои 80уми 
ќарни гузашта роњбарии мањфили 
адабии «Адибони љавон»и Донишка
даи давлатии Кўлоб ба номи Абу

абдуллоњи Рўдакиро ба уњда дошт. 
Он солњо устод Кўчарзода ба мо аз 

таърихи адабиёт ва мадхали адабиёт
шиносї сабаќ медоданд. Њамин ки 
устод дохили синфхона мешуданд, 
гўшу њуши мо, донишљўён, банди 
андешањои муаллим мегашт. Хаёлам 
гўё њоло њам суханони устод дар синф
хона садо медињанд. Ў љузвдонашро 
ба рўи миз гузошта, сипас ба 
донишљўён мурољиат менамуд. Суха
наш одї набуд, балки бо шеър дарсро 
шурўъ намуда, боз бо шеър онро 
љамъбаст менамуд.

Боре дами сањарї устод шумораи 
нави рўзномаи вилоятии «Роњи 
Ленинї» дар даст ѓайричашдошт ба 
бинои хобгоњи донишљўён омад. Мо 
бачањо дарњол ба наздаш љамъ шудем. 
Устод баъди ањволпурсї гуфт: Ња, ба
чаи мулло Одина, њикояат чоп шуда
аст, муборак бошад! Шарикдарсон 
љониби ман бо њасад нигоњ карданд. 
Устод рўзномаро ба ман дароз карда, 
афзуд: Мавзуи хуб ёфтаї, дар табиат 
аз њама беозору бесарпаноњ њамин 
љонварону парандагонанд. Ин мав
зуъро давом дењ, бештар асарњои там
силии адабиёти классикиро омўз! 

Айёми донишљўї ва баъдтар сол
њое, ки дар рўзномаи вилоятии собиќ 
вилояти Кўлоб фаъолият дош там, 
доим навиштањои худро ба устод 
Кўчарзода  нишон дода, маслињат ме
гирифтам. Устод то њол ба њикояњои 
банда, ки ба мавзуи табиат, муњити 
зист ва њифзи њайвонот бахшида шу
даанд, таваљљуњ дорад ва мисли айёми 
донишљўї њар сари чанд ваќт занг 
мезанад, ки фалон њикояи бандаро му
толиа намудааст ва аз њусну ќубњи он 
бо дилсўзї сухан мегўяд.

Устод Кўчарзода  солњои аввали 
Истиќлолият, ки айёми басо мушкиле 

буд, дар Донишкадаи шањри Кўлоб 
дарс гуфта, њамзамон, сармуњарририи 
рўзномаи умумидонишгоњии «Анвори 
дониш»ро ба уњда дошт. 

Аламхон Кўчарзода  пайваста пе
ромуни наќди матни осори бадеии 
устод Айнї меандешид. Ў, ки њанўз аз 
айёми бачагї ошиќу дилдодаи осори 
Айнї буд, вазъи тањия ва чопи илмї
интиќодии эљодиёти адиб ўро ќано
атманд намекард. Медонист, ки то ин 
дам танњо нашри илмїинтиќодии 
панљ асари устод Айнї: «Мухтасари 
тарљумаи њоли худам», «Одина», 
«Тањзибуссибён», «ТартилулЌур
ъон» ва «Зарурийяти динийя» анљом 
дода шудаасту халос.

Аз љониби дигар, устод Кўчарзода  
њангоми пажуњишњои чандинсола ба 
хулосае омад, ки дар дарки асари адиб 
матни сањењ наќши асосї дорад. Агар 
матн комил ва пурра бошад, оммаи 
хонандагон низ онро бозавќ мутолиа 
мекунанд. Пас таърихи матнњои осо
ри Айниро идома додан зарур аст. 
Муњаќќиќи борикбин минбаъд њамин 
пањлўњои эљодиёти адибро омўхта, ба 

ќавле мўйро аз хамир људо мекунад.
Устод Кўчарзода  моњи июни соли 

1997 дар Шурои диссертатсионии Ин
ститути забон ва адабиёти ба номи 
Рўдакии Академияи илмњои 
Тољикистон дар мавзуи «Мавќеи 
наќди матн дар адабиётшиносии 
тољик ва масъалањои матншиносии 
насри Садриддин Айнї» рисолаи 
докторї дифоъ намуд. Мушовири ил
мии унвонљў, академики зиндаёд 
Муњаммадљони Шакурї дар таќризи 
худ ба зањматњои Аламхон Кўчарзода  
бањои сазовор дода, аз љумла, ёдовар 
шудаанд, ки: «Барњаќ Аламхон 
Кўчарзода яке аз матншиносони 
зањматкаши тољик мебошад. Ў солиё
ни зиёд ба тадќиќи матншиносии осо
ри устод Айнї машѓул шуда, натиља
њои хуб ба даст овардааст. Ва тад
ќиќоти вай лоиќи ситоишу даст гирї 
аст».

Худи њамон сол ўро барои кор ба 
кафедраи назария ва адабиёти навини 
форсїтољикии Донишгоњи миллии 
Тољикистон даъват намуданд ва таби
ист, ки дар маркази љумњуриямон
шањри Душанбе фаъолияти илмї ва 
омўзгории А.Кўчарзода  боз њам гус
тариш ёфт. Ў дар китобњои «Масъ
алањои матншиносии адабиёти 
тољик», «Наќди матн ва масъалањои 
матншиносии насри С.Айнї» ва 
«Наќди матни осори С.Айнї» (Дарси 
махсус барои факултањои филологии 
мактабњои олї) назария ва амалияи 
матншиносии адабиёти давраи нави 
тољикро дар мисоли насри пурбарака
ти устод Айнї ба тањлилу тадќиќ ги
рифта, бо њамин масъалаи ба вуљуд 
овардани куллиёти илмии сардафтари 
адабиёти давраи нави тољикро ба 
миён гузошт. Њамчунин, оид ба наќди 
матни осори устодон Лоњутї, Турсун
зода, Муъмин Каноат, Саттор Турсун 
низ тадќиќот бурда, асос ва тањкурсии 
илмњои суханшиносї будани матнши
носиро собит намуд. 

Фаъолияти илмїадабии узви во
бастаи Академияи миллии илмњои 
Тољикистон, устод Кўчарзода  танњо 
ба соњаи матншиносї мањдуд нест. Ў 
ба муњимтарин масоили адабиётши
носї даст зада, бисёр китобу асарњои 
бадеї ва илмиро мавриди тањлилу 
баррасї ќарор додааст. Профессор 
Кўчарзода  миёни устодону дониш
љўёни Донишгоњи миллї мањбубияти 
хосае дорад.

Соли 2001 масъалаи интихоби му

дири кафедраи назария ва адабиёти 
навини форсїтољикии факултети фи
лологияи Донишгоњи миллї ба миён 
омада буд. Ва ба ин вазифаи масъул 
номзадии Аламхон Кўчарзода пеш
нињод гардид. Њарчанд худи устод ба 
ин таклиф розї набуд, бо тариќи 
овоздињии пинњонї Шурои олимони 
факултети донишгоњ ўро мудир инти
хоб намуданд. 

Устод Кўчарзода  дар ин вазифа 
њам намунаи баланди одамгарї ва 
роњбарї нишон дода, дар ин давра як 
силсила маќолањои калони илмї
адабї таълиф намудааст. Аз нашри 
нахустин маќолаи муаллим, ки 12 сен
тябри соли 1970 дар рўзномаи вилоя
тии «Њаќиќати Кўлоб» аз чоп баро
мад, зиёда аз 50 сол сипарї шудааст. 
Дар ин муддат устод Кўчарзода ба 
соњаи дўстдоштааш айнишиносї ва 
матншиносї содиќ монда, боз китоб
њои «Турсунзода: мањорат ва садоќат» 
(Душанбе, 2011), «Тањрири адабї ва 
фаъолияти муњарририи С.Айнї» (Ду
шанбе, 2013), «Муњаќќиќи соњибмак
таб» (Душанбе, 2014), «Аз фаъолияти 
муњарририи устод Айнї» (Душанбе, 
2015)ро ба табъ расонид.

Устод Кўчарзода  лањзае фориѓ аз 
зањмату талошу худафрўзї нест. Ў ба
робари њаёт ќадам мезанад, дар бораи 
бурду бохти адабиёти муосир пайвас
та асарњои илмї ва таќризу маќола ва 
асарњои публитсистї менависад. 
Наќди вай дар атрофи эљоду њунари 
устодон Муъмин Ќаноат, Мирсаид 
Миршакар, Абдусалом Дењотї, Ашўр 
Сафар, Ќутбї Киром, Ширин Бунёд, 
Алимуњаммад Муродї, Сомеъ Одина
зода барои фањмидани осори ин ади
бон кумак мекунад.

Соли 2010 аз тариќи нашриёти 
«Адиб» ќиссаи «Марги судхўр»и 
устод Айнї бо кўшишу эњтимоми му
аллим Кўчарзода  аз чоп баромадааст. 
Ќиссаи «Марги судхўр» аз љониби су
ханшиносони ватанию хориљї чун 
ќуллаи баландтарини њаљви бадеї дар 
адабиёти давраи нави тољик эътироф 
шудааст. Ба гуфти адабиётшиноси 
маъруфи чех Иржи Бечка «Садриддин 
Айнї дар «Марги судхўр» дар тасви
ри олами руњии судхўрон ба комёбињои 
калон ноил гардид».

Њамчунин, дар ќисмати «Иловањо» 
маќолаи худи тањиягар  «Таърихи 
матни ќиссаи «Марги судхўр» зам шу
дааст. А.Кўчарзода  тамоми матнњои 
ќиссаро омўхта, тањрироти пайдар
пайи муаллифро ошкор намудааст. 
Омўзиши љиддии бойгонии нависан
да, ќиёс намудани кулли дастхатњову 
матнњои чопии ќисса ба забонњои 
тољикї ва ўзбекї дар сатњи баланд 
анљом ёфтааст. 

Устод Аламхон Кўчарзода  дар 
тањияи китобу дастурњои таълимї ба
рои макотиби миёна ва олї низ сањми 
назаррас гузоштааст. Китоби дарсии 
«Адабиёти тољик барои синфи 11» (бо 
њаммуаллифии Х. Асозода), барномаи 
таълимии матншиносї барои дониш
љўёни факултетњои филологї ва як 
ќатор дастурњои таълимї ба ќалами 
вай тааллуќ доранд. Устод ба љодаи 
илм њидоят кардани шогирдони хуш
зењну зањматкашро аз вазифањои 
љонии худ медонад ва њоло зери 
роњбарии ў нуњ нафар аз Тољикистон 
ва Эрон рисолањои номзадї дифоъ на
муда, дар љодаи илм фаъолият до
ранд.

Устод Кўчарзода  табъи нозуки 
шеъргўї низ дорад. Ў њанўз аз айёми 
мактабхонї ва донишљўйї шеър ме
гуфт, аммо барои табъу нашри онњо 
кўшиш намекард. Танњо соли 2012 
маљмуаи алоњидаи вай бо номи «100 
рубої» аз чоп баромад. 

Маљид САЛИМ, 
адиб, Корманди шоистаи Тољикистон 

Донишманди матншинос 
(Очерк)

Корњои лоињакашии бунёди пули бузурги 920-метрї аз болои обанбори «Роѓун» ба анљом расида, он дар муддати ду – дуюним сол сохта мешавад.

ФАЪОЛИЯТИтминон аз ёрии дўстон арзандатар аз худи ёрии 
онњост.          Бернард Шоу 

    ПЕШРАФТПЕШРАФТ

    ИЛМ - ФУРЎЃИ МАЪРИФАТИЛМ - ФУРЎЃИ МАЪРИФАТ

Дењаи Порвор пеш аз 
Инќилоби Октябр дорои 450 
њавлї, се мактаби ибтидої ва 
як мадраса буд. Дењаи мазкур  
дар давраи Њокимияти Шу-
равї маркази фарњангии мав-
зеи Тагноб ба шумор мерафт. 
Соли 1924 дар заминаи мадра-
саи дења мактаби мањви бе-
саводї ташкил гардид.

 Бо ташаббуси директори 
мактаб Табар Ќодирзода соли 
1931 мактаби 7сола ташкил 
карда шуд. Он солњо муалли
мони соњибкасб ва пуртаљриба 
намерасиданд. Бинобар он, 
шах сони хатту саводдоштаи 
он замон ба таълим љалб кар
да шуданд, ки ќисми зиёди 
онњо хатмкардаи мадрасаи 
де ња буданд. Ѓайр аз ин, он
њое, ки мактабро бо бањои 
хубу аъло хатм мекарданд, ба 
кори омўзгорї љалб мешу
данд. Баъд аз он ки бо туњмату 
буњтон Табар Ќодирзода ба 
њабс гирифта шуд, сарварии 
мактаб ба зиммаи Ѓафур Мул
лоев гузошта шуд. (Баъди гу
заштани солњо бегуноњии Ќо
дирзода исбот ва ў сафед кар
да шуд).

Моњи августи соли 1947 
дар маркази собиќ ноњияи 
Даш тиљум мактаби 7сола 
ташкил карда шуд. Ташкили 
аввалин мактаби миёна ба 
номи раиси ваќти колхоз, 
собиќадори сохти колхозї 
Мадином Расулов вобастагї 
дорад. Он замон барои сохт
мони биноњои иловагї ашёи 
сохтмонї намерасид. Собиќ 
раиси колхоз аз њисоби дењ
ќонон ва устоњои мањаллї 
бригадаи махсуси сохтмонї 
ташкил ва биноњои иловагии 
наздимактабиро бунёд кар
данд. Дар ин кор устоњои ма
њаллї Абдулњамид, Марасул, 
Абдураззоќ, Мурод, Сафара
лї ва чанде дигар сањми ар
занда гузоштанд.

Мувофиќи ќарори Шурои 
Комиссарони халќи ЉШС То
љикистон аз 3 феврали соли 
1943 оид ба тамоман мањв на
мудани бесаводї, соли 1940 
мутахассисони љавон, ки 
курс њои махсуси муаллимтай
ёркуниро хатм карда буданд, 
ба ноњияњои кўњистон фирис
тода шуданд. Баъди ташкили 
мактаби миёна аввал Ѓафур 
Муллоев ва баъдтар Ќурбон
мад Ќодиров директори мак
таб буданд. Дар байни мута

хассисони љавон Исо Назри
мадов, Асрор Рањимов (њам
сабаќи Боќї Рањимзода) низ 
буданд, ки дар кори таълиму 
тарбияи мактаб сањми босазо 
гузоштанд. Соли 1949 нахуст 
хатмкунандагони мактаб бо 
маълумоти миёнаи пурра со
њиби шањодатнома гаштанд. 
Аксари онњо ба Донишкадаи 
омўзгории шањри Кўлоб до
хил шуда, баъди хатми он ба 
мактаб ба кор омаданд. Мак
таб то соли 1954 ба номи Мо
лотов буд, баъдтар ба Карл 
Маркс табдили ном кард.

Ибтидои солњои 50ум на 
танњо писарон, балки духта
рон низ баъди хатми синфи 10 
барои идома додани тањсил 
ба донишкадаю донишгоњњо 
дохил шуданд. Аз љумла, 
Ирам Халилова, Наљафмо 
Амирбекова, Гавњар Мариёе
ва ба Донишкадаи омўзгории 
шањри Кўлоб дохил шуда, 
баъди хатми он ба дењаи худ 
баргашта, то ба нафаќа баро
маданашон дар таълиму тар
бияи насли наврас њиссаи ар
занда гузоштанд. Дар њудуди 
ноњия, ки ягона мактаби миё
на буд, аз тамоми ќаламрави 
ноњия ба таълим љавонон 
љалб карда мешуданд. Азбас
ки хонандагон аз дењањои дур
даст ва ноњияи Шамсиддини 
Шоњин (собиќ Шуробод) 
омада буданд, таќрибан сол
њои 195657 дар дењаи Ёл мак
табинтернат ва барои хонан
дагони синфњои 910 филиали 
мактаби Порвор ташкил кар
да шуд. Онњо дар интернат 
хонда, имтињонњои хатмро 
дар мактаби дењаи Порвор 
месупориданд. Таълим дар 
мактаб хуб ба роњ монда шуда 
буд. Љамъомаду мањфилњо 
сари ваќт ва бо тайёрии пухта 
баргузор шуда, хонандагони 
лаёќатмандро ња васманд гар
донда, сустхонњо ро сарзаниш 
мекарданд. Њат то хонандаго
ни сустхонро такроран дар 
синфашон мемононданд. Њо
латњое мешуд, ки хонандаго
ни сустхон 12 сол дар як синф 
мехонданд. Тамоми хонанда
гони дењањои гирду атроф, ки 
дар масофаи 35 км љойгир 
буданд, новобаста аз фаслњои 
сол ва боду њаво, барои тањсил 
ба дењаи Порвор меомаданд. 
Назорати дониш ва одобу ин
тизоми хонандагон нињоят 
сахт буд. Муаллимон бо сар

дорони синф шабона дар даст 
фонус хона ба хона гашта, 
дарстайёркунии хонандагон
ро месанљиданд. Хонандаго
не, ки синнашон ба хидмати 
њарбї мерасид, баъди хидмат 
тањсилро давом медоданд. 
Њодисањое мешуд, ки духта
рони синнашон расида шав
њар карда, кўдакдор мешу
данд ва тањсилро давом медо
данд. Мактаб дорои китобхо
на, озмоишгоњ, майдончаи 
варзишї ва кабинети њарбии 
љињозондашуда буд. Хатмкар
дагони ин мактаб соњиби маъ
лумоти олї гашта, ба мактаб 
меомаданд. Танњо омўзгорони 
забони русї ва хориљї аз 
кадрњои мањаллї набуданд. 
Онњоро аз Россия мефиристо
данд ва колхоз бо хо на, маво
ди сўхт, ашёи рўзгор ва хўрок
ворї таъминашон мекард. Он 
замон муаллимон баъди 12 
соли корї иваз шуда, ба дигар 
мактабњо ба кор фиристода 
мешуданд. Мактаби номбур
да солњои 50 ва 60уми асри 
гузашта дар тамоми ќалам
рави минтаќаи Кўлоб шуњ
ратёр буд. Аз љумла, солњои 
тањсили 195657 Донишкадаи 
омўзгории шањри Кўлобро 
34 нафар бо дипломи сурх 
хатм карданд. Сафар Лати
фов бошад, бо стипендияи 
Сталинї тањсил мекард.

Баъди кўчондани мардуми 
ноњия ободонии тањдашт оѓоз 
ёфт ва бо навбат дењањо вай
рону мактабњо баста шуданд. 
Њамин тавр, 26уми августи 
соли 1957 ноњияи Даштиљум 
барњам хўрда, ба ноњияи Шу
рообод њамроњ карда меша
вад. 27 ноябри соли 1958 охи
рин њудуди маъмурї бо номи 
Даштиљум (љамоати дењот) 
барњам хўрда, бо љамоати 
дењоти Ёл якљоя карда шуд. 
Баъди кўчондани маркази но
њия лавозимоти варзишї, ма
води дигари мактабї ба мак
таби Порвор интиќол дода 
шуд. 14 марти соли 1959 но
њияи Шуробод низ барњам 
хурда, ба ноњияи Москва 
(Мир Сайид Алии Њамадонї) 
муттањид карда шуд. Мактаб
њои боќимонда ба шуъбаи ма
орифи ин ноњия (алњол Мир 
Сайид Алии Њамадонї) гуза
ронда шуданд. Солњои 1963
64 дењаи Порвор низ кўчонда 
шуда, 15 хољагї (оила) барои 
таъмини фермањои чорводорї 

боќї монда, мактаби миёнаю 
ибтидої таъсис ёфт. Барои 
хонандагони синфњои болої 
мактаби љавонони дењотї 
таъсис ёфт. Ваќте ки аз ноњия
њои пахтакор мардум оњиста 
– оњиста ба кўњистон омадан 
гирифтанд, дењањои вайрона 
аз нав обод ва ањолї зиёд шу
дан гирифт. 

Соли 1974 мактаби ибти
дої ба мактаби 8сола (дирек
тор Ќодир Рањмонов) ва соли 
1988 ба миёна табдил дода 
шуд (директор Рањмон Наби
ев). Бинои нави мактаби иб
тидоиро солњои 90уми асри 
гузашта яке аз мардони бано
муси мавзеи Тагноб Анвар 
Ризоев бунёд кардан хост. 
Тањкурсї ва девораш бардош
та шуд, ки љанги шањрвандї 
сар шуд ва имкони ба охир 
расондани сохтмони бино аз 
байн рафт. Баъди ин шуъбаи 
маорифи ноњияи Ленинград 
(Муъминобод) мактабро аз 
нав сохт. Бо гузашти солњо 
мактаби ибтидої ба њолати 
садамавї дучор шуд. Бинобар 
ин, соли 2004 бино дар љойи 
дигари њавлии мактаб сохта, 
ба истифода дода шуд. Дирек
торони мактаб инњо буданд: 
Лашкар Рањмонов, Сонеъ 
Олимов, Ќодир Рањмонов, 
Рањ мон Набиев, Ќурбон Расу
лов, Ашраф Мадоров, Абдул 
Нозимов, Хушбахти Сафар.

Моњи августи соли 1924 ба 
таъсисёбии мактаби Парвор 
сад сол пур шуд. Дар ин муд
дат шахсони зиёде аз ин дар
гоњи илм соњибмаълумот гаш
та, ба халќу Ватан хидмат кар
даанд. Бисёрињоро ном бурдан 
мумкин аст, ки бо кори хуби 
худ маъруф гаштаанд.

Дар соњаи њарбї ва вар
зиш: Исмоил Ќурбонов – ав
валин генерал – майор, вази
ри корњои дохилии ЉТ (1980
85); Саидамир Одинаев – гене
рали артиш; Шайдулло Исоев 
– Корманди шоистаи варзиши 
ЉТ, дорандаи 5 медали тилло.

Дар самти сиёсати давлат: 
Рашид Алиев – аввалин со
њибмаълумот, њуќуќшинос 
корманди њифзи њуќуќ; Сав
сан Кабирова – вакили Шу
рои Олии РСС Тољикистон, 
соли 1963, аз дењаи Саричаш
ма; Сафар Латифов, Боймад 
Алимов, Исмоил Нафасов, 
Темур Назаров – кормандони 
њизбї; Одина Муродов, Ну

риддин Мањмудов – аз авва
лин соњиб маълумотњои соњаи 
кишовар зї, кормандони њиз
бї; Њабибов Абдулло – авва
лин иштирокчии ВДНХ (на
моиш гоњи ком ёбињои хољагии 
халќ);

Дар соњаи илм: Сайдањмад 
Исоев – номзади илмњои педа
гогї, собиќ муовини ректори 
Донишкадаи омўзгории шањ
ри Кўлоб (ДДК ба номи А. 
Рўдакї); Шариф Сафаров – 
устоди донишгоњ; Абдулња
мид Пањ лавонов – доктори 
илмњои педагогї, профессор; 
Нурхон Гадоев – доктори 
илмњои филологї, профессо
ри Донишгоњи давлатии омўз
гории Тољикистон ба номи 
С.Айнї; Ќањњори Расулиён – 
доктори илмњои таърих, про
фессор; Шањбоз Кабиров – 
доктори илмњои филологї, 
профессори Донишгоњи мил
лии Тољикистон.

Дар соњаи маориф: Зоњир 
Тоњи ров – аввалин мудири 
шуъ баи маорифи ноњия; Моњ
бї Каримова – аввалин муал
лимаи мактаб; Рустам Њота
мов – Муаллими хизматни
шондодаи ЉТ; Зайнаб Раљабо
ва, Сайдањмад Одинаев – 
собиќа дорони соњаи маориф.

Дар адабиёт:  Назар Халил 
– шоир.

Дар соњањои хољагии халќ 
ва иљтимоиёт: Гадохон Муро
дов – муњосиби номдор; Ёр
бек Кабиров – корманди шуъ
баи фарњанги ноњияи Восеъ; 
Дўст Дўстов – мудири шуъбаи 
таъминоти пиллапарварии 
шањ ри Орљиникидзеобод (њо
зира Вањдат).

Хулоса, зиёда аз 1000 на
фар кадри баландихтисоси 
маълумоти олидор, аз ќабили 
шоиру нависанда, муаллиму 
духтур, муњандис, номзаду 
докторњои илм, њунармандон 
ва хидматчиёни давлатиро ба 
камол расондааст, ки барои 
халќу Ватан софдилона хид
мат кардаанду мекунанд.

Боиси нигаронист, ки ин 
би нои таърихї вайрон гарди
да, беназорат мондааст. Агар 
ягон соњибкори дилсўз ё ма
ќомоти мањал биноро азнав
созї карда, ба лагери исти
роњатии мактаббачагон ё ди
гар корњои маориф сафарбар 
мекарданд, амали хайр мешуд.

 Исроил МАРИЗОЕВ, 
собиќадори соњаи маориф

МАШЪАЛАФРЎЗОНИ МАКТАБИ САДСОЛА

 17 сентябри соли равон дар шањри 
Бўстон даври вилоятии Озмуни 
љумњуриявии «Илм – фурўѓи маъри
фат» аз рўйи њафт номинатсия: мате
матика (арифметика, алгебра, геоме
трия), физика ва астрономия, химия, 
биология (ботаника, зоология, анато
мия), география ва технологияи итти
лоотї, ихтироъкорї ва навоварї оѓоз 
гардид.  

Соли љорї 1266 нафар ба даври 
сеюм роњхат гирифтанд, ки аз он 1054 
нафар хонандагони муассисањои таъ
лимї, 181 нафар донишљўёни муас
сисањои тањсилоти миёна ва олии 
касбї (бакалавр, магистр) ва докто
рантњои муассисањои тањсилоти олї 

ва илмї, 31 нафар омўзгорони њамаи 
зинањои тањсил, ходимони илмию ада
бии муассисањои илмиву эљодї, фар
њангу санъат ва намояндагони касбу 
кори гуногун мебошанд.

Барои бањогузории холисона ва 
муайян кардани ѓолибони даври 
вилоятї њайати њакамони босалоњият 
аз њисоби адибон, докторону профес
сорони донишгоњњои љумњурї, масъу
лини Вазорати маориф ва илми 
Љумњурии Тољикистон ва намоянда
гони сохторњои дахлдори Маќомоти 
иљроияи њокимияти давлатии вилояти 
Суѓд озмунро доварї ва бењтаринњоро 
ин тихобу ба даври љумњуриявї пеш
нињод менамоянд.

Суѓд: иштироки 1266 нафар дар даври вилоятии озмун 

Аз 25 то 27 сентябри соли 2024 дар пойтахти Тољикистон - шањри Душанбе Намоишгоњи якуми байналмилалии сайёњии Душанбе-2024 баргузор мегардад. 

МАЪРИФАТПАРВАР Доштани дўсти ќадимї замони зиёде металабад. 
         Бернард Шоу 

    БА ОЗМУНИ «ОМЎЗГОРИ МАН - ИФТИХОРИ МАН»БА ОЗМУНИ «ОМЎЗГОРИ МАН - ИФТИХОРИ МАН»
Падар ва устодам Сайфулло 

Њайдаров омўзгори тавоно ва инсони 
шарифу њалиме буд. Тамоми њастиву 
зиндагиашро ба мактабу маориф бах
шида, ба ќалби шогирдон нуру зиё 
бахшидааст. Мањз бо роњ намоињои 
падарам ман њам пешаи омўзгориро 
интихоб намудам. Имрўз аз он мебо
лам, ки дар таълиму тарбияи фарзан
дони диёрам чун падару устоди бу
зургворам њиссагузорам. 

Падарам дар дењаи Тўдаи ноњияи 
Њисор (њоло шањри Њисор), ки 30 ки
лометр аз Душанбе дур буд,  иќомат 
дошт. Ташнаи илму донишомўзї буд. 
Он замон наќ лиёт ангуштшумор буд, 
лек ба ин нигоњ накарда, аз њама пеш 
ба дарс меомад. Китобхонаи љумњу
риявии ба номи Фирдавсї макони 
дўстдоштааш буду пас аз анљоми 
машѓулиятњо њат ман ба он љо мерафт. 
Ба хона як поси шаб меомад. Падару 
модар то омаданаш роњпойї мекар
данд. Зењни тез ва ќувваи њофизаи хуб 
дошту ба адабиёти классикї майли 
хоса, аз осорашон дарёдарё шеър ме
донист. 

Устод Сайфулло Њайдаров хатм
кардаи шуъбаи филологияи факулте
ти таъриху филологияи Донишгоњи 
давлатии Тољикистон (њоло Дониш
гоњи миллии Тољи кистон) дар соли 
1962 аст. Ў аз љумлаи 62 нафари 
гурўњест, ки номи њар кадомашон 
бозгўйи кору фаъолияташон мебо
шад: Бозор Собир, Рањими Мусулмо
ниён, Шоњмузаффар Ёдгорї, Назира 
Ќањњорова, Мазњабшоњ Муњаб
батшоев, Нурмуњаммад Табаров, Аса
дулло Саъдуллоев, Раљаб Мардон… 
Њар кадоми онњо ман тиќи волои 
сухангўї доштанду ба эљод шавќу 
раѓбати беандоза. Ин буд, ки онњоро 
ба 2 ќисм људо мекарданд: нозимон ва 
носирон. Аксари эшон олимони за
бардаст, адибони машњур, омўзгорони 
номдор шуда, дар рушду нумуи 
Тољикистони азиз наќше гузоштаанд. 
Падари ман њам, ки яке аз онњо буд, 
дар муддати 30 соли фаъолияти корї 
шогирдони арзандаи давру замонро 
тарбия карда тавонист. 

Пешаи омўзгорї басо мушкилпи
санду масъулиятнок мебошад. Зеро 
дари донишеро ба рўйи муштоќи он 
боз намудану ўро ба ин роњ равон сох
тан, дар дили шогирд љой гирифтан, 
корест басо душвор. Аз ин рў, на њар 
кас метавонад устоди њаќиќї шавад, 
бар дили хонандагон роњ ёбад, мењру 
муњаббати илму маърифатомўзиро 
дар нињоди эшон бедор ва ононро ба 
роњи донишандўзї рањнамун созад. 
Асосгузори сулњу вањдати миллї
Пешвои миллат, Президенти Љумњу
рии Тољикистон, муњта рам Эмомалї 
Рањмон дар Паём ба Маљлиси Олии 
кишвар, аз љумла, ќайд кардаанд: «Мо 
омўзгорро чун шахси мафкурасозу 
тарбиятгари насли наврас эътироф 
карда, ба он арљу эњтиром гузоштанро 
аз љумлаи масъалањои муњимтарин 
медонем». Бале, омўзгорї зањмати 
зиёд металабад. Барои устод Сайфул
ло Њайдаров бошад, мењри устодиро 
дар замири шогирд парваридану ўро 

ба донишомўзї сафарбар кардан муш
килие надошт. Бо шавќи зиёд ба шо
гирдон аз фанњои забони тољикї, ада
биёт ва таърих таълим медод. Кўшиш 
менамуд, ки бо такя ба собиќаи 
омўзгориаш, усулњои бењтари баёни 
мавзуъро дар  дарс истифода барад. Ў 
табиатан ќобилияти баланди дарккунї 
ва гирењкушої дош та, њама корашро 
ба камоли масъулият ва ба таври му
каммал иљро мекард. Њамеша 
кушодачењраву бо ли даруњ буд ва бо 
хушњолию фарањ мандияш ба атрофи
ён асар мегузошт. 

Дар муддати 30 соли фаъолияти 

педагогї дар мактаби миёнаи №6 ба 
номи Абулќосим Фирдавсї (њоло ба 
номи ходими намоёни давлатї, адиби 
шинохта, устод Њабибулло Назаров) 
шогирдони зиёди сазовори давру за
монро тарбия кардааст. Њидоятулло 
Рањ монї  Аълочии фарњанги Љумњу
рии Тољикистон, дорандаи нишони 
«Сухан», барандаи љоизаи «Парии 
Њисорї», узви Иттифоќи нависанда
гони Тољикистон ва Темур Њасанзода
шоири хушзењн, овозхони бомањорат 
ва садњо дигар идомадињандагони 
кору пайкори устоданд.

Роњи тайкардаи омўзгори асил, 
марди хоксору дорои ќалби саршор  
аз муњаббат гуногунпањлуст. Мењри 
самимї ба китобу китобхонияш боис 
гашт, ки китобхонаи ѓании шахсие бо 
номи «Хазина» созад. Он  дорои беш 
аз дањ њазор китоб аст. Китобхонае, 
ки баъдњо дар љумњурї ва саросари 
Иттињоди Шуравї маълуму машњур 
гашт. Дар рўзномаи машњури замони 
шуравї «Правда» дар бораи фаъолия
ти китобдории Сайфулло Њайдаров 
маќолае бо номи «Саховат» ба нашр 
расид. Олими маш њури Њиндустон 
Кашинот Пандита дар китобаш 
«Дўстони тољики ман» дар бораи Сай
фулло Њайдаров маводи муфассале 
интишор сохт. Дар рўзномањои љум
њуриявию ноњиявї рољеъ ба китобдо
рию китобдўстиаш маќо ла њо ба нашр 
расидаанд. Ў узви фаъоли Љамъияти 
умумиитти фоќии «Дўстдорони ки

тоб» буда, борњо вакили анљумани 
дўстдо рони китоби љумњурї интихоб 
шудааст.

Устод Сайфулло Њайдаров китоб
хонаи «Хазина»ашро бо маќ сади ба
ланд бардоштани завќи китобхонї ва 
таќвияти љањони маънавии мардум 
таъсис дода буд. Дар ин хусус Пешвои 
муаззами миллат барњаќ фармудаанд: 
«Мардуми бофарњанг бо арзи эњтиром 
ба ганљинаи маънавии ниёгон 
китобњоро дар хазинањои миллии хеш 
нигоњдорї мекунанд, то ин ки наслњои  
имрўза  ва оянда аз онњо барои рушду 
камолоти маънавии худ истифода ба

ранд».
Устод ба эљоди шеъру тарона, 

њикояву ѓазал машѓул шуда, 
чакомањои хомаашро дар нашриёти 
даврї интишор мекард. Бо номи «Сар
чашмаи бадбахтињо» китобе њам таъ
лиф намудааст. 

Устод Сайфулло Њайдарови сухан
дону суханпарвар ва шеърдону шеър
шинос дар аксар тўйњои дењаи Тўда ва 
атрофи он, ки бо иштироки овозхонон 
мегузашт, ровигї мекард. Рўзе базмо
рои мањфил дар дењаи Тўда  овозхони 
номдори тољик Одина Њошим буд. 
Ваќте базм ба охир мерасад, Сайфул
ло Њайдаров Одина Њошимро ба хо
нааш даъват менамояд, њофиз њам 
пешнињоди ўро ќабул месозад. Баро
бари њофиз ба хонаи муаллим нафаро
ни дигар низ меоянд. 

Устоди гиромиќадр Ворис дар ки
тобаш «Шишаи номус дар баѓал» ин 
нишастро чунин ёдовар мешавад, ки: 
«Бозори сухан ва бањс миёни Одина 
Њошиму Сайфулло Њайдаров чунон 
гарм мешавад, ки њозирон чун афсун
шудагон гўш ба гуфтори онњо 
медињанд. Яке шеър мехонаду дигаре 
тафсир мекунад. Одинаи пурдон яке 
рўй ба сўи Сайфулло меораду мепур
сад:

 Ба гумонам, шеър њам менависед, 
муаллим?!

 Чаро ба чунин хулоса омадед? 
 Бо ин шеърдониву шеърфањмї 

имкон надорад, ки шеър нанависед. 

Њарорати дил ва барќи чашмонатон 
ифшогари розатон њастанд.

 Шумо бузургтарин ѓазалсаро ва 
марди пурдону хирадманд њастед,  бо 
тавозуъ иброз менамояд муаллим,  
наѓз медонед, ки шеър гуфтану шоирї 
кардан аз дасти њар кас намеояд. Бу
зургони мо он ќадар шеърњои олї су
рудаанду доди суханро додаанд, ки 
дигар љуръат карда шеър гуфтан кори 
њар кас нест.

 Бале, муаллим, љони гапро гуф
тед! – бо андеша ба сухан меояд Оди
на,  дар урфият њам мегўянд, ки кори 
њар буз нест хирман кўфтан, аммо мо
дари тољик пайваста шоирони тавоно
ву олимони мушкилкушоро ба дунё 
меорад. Ман њис мекунам, ки шумо 
њам шеър мегўед, хуб мешуд, ки 
хоксорї накарда, яке аз онњоро барои 
мо бихонед.

Муаллим бо лабони пур аз табас
сум ба чењраи нуронии Одина менига
раду сипас ба сўйи ањли нишаст, ки ба 
суњбати онњо гўшу њуш буданд, назар 
меафканад. Онњо низ бо забони њол аз 
муаллим мехостанд шеъре хонад. 
Њамин ваќт фазои хомўши хонаро са
дои ширадори Сайфулло барњам зад.

 Ањсан! – нидо кард Одина,  аммо 
бо як чакра ташнагї намешиканад, як 
шеъри дигар мехондед, нуран ало нур 
мешуд.

Муаллим боз ба шеърхонї даро
мад.

Пардаи шаб бардошта мешавад, 
офтоб сар аз гиребони ноз берун мео
рад, аммо базми ошиќони шеъру та
рона, адабу маърифат ба охир намера
сад. Нињоят Одина Њошим бо дили 
пур аз муњаббат ба Сайфулло рў мео
рад:

 Ман шеъру ѓазали бешумореро аз 
бар медонам, то имрўз гумон мекар
дам, ки аз ман дида марди пурдоне 
нест, аммо ту аз ман пурдонтар будаї!

Ин фурўтанї, дили поку беѓаш 
дош тани Одина Њошим њозиронро ба 
шўр меорад.

 Шумо устоди донишманду нотак
роре њастед,  даст пеши бар мегирад 
Сайфулло.

 Ањсан ба шумо, ки чароѓи санъа
ту маърифати кишвари мо њастед!»

Падар ва устодам Сайфулло 
Њайдаров орзуњои зиёди некбинона 
дошту амалишавиашонро дидан ме
хост. Афсўс, теѓи аљал риштаи умраш
ро дар айни ављи камолот буриду доѓе 
дар дилњои мо гузошт. Лек хотираи 
дурахшони ин машъалафрўзи маъри
фат дар ќалби мо  фарзандон ва мар
думи соњибфарњанг, абадан маъво ги
рифтааст. Имрўз як гўшаи мактабро 
«Аввалин омўзгорони мактаби мо» 
зеб медињад, ки бозгўйи рўзгор ва 
фаъ олияти омўзгор Сайфулло Њай
даров аст. Ин нишони эњтиром ба 
поси хотири устоди зиндаёд мебошад. 
Ёдат ба хайр, устоди азиз!

Аниса ЊАЙДАРОВА,
 омўзгори муассисаи тањсилоти 

миёнаи умумии №6 ба номи 
Њабибулло Назарови

 шањри Њисор

МЕРОСИ ПАДАР ХОСТАМ…

«Агар он даврањо мактаб мебуд, 
хуб мехондам, то омўзгор шавам»,
мегуфт боифтихор бибиям.

***
Оне, ки хишти аввале мегузорад ва 

бинои маънавии моро бою рангин ме
бахшад, омўзгор аст.

***
Чашми муаллим агарчи хоб аст, 

аммо дилаш дар бедорист ва ў, 
дарвоќеъ, усули тарњи дарси наве ме
кашад.

***
Забони муаллим  дар сабаќу дарсу 

такрор аст. Он њаргиз ќатъ намегар
дад.

***
Он шамъе, ки њаргиз хомўш наме

гардад, шуълаи омўзгор аст.
***

Дар тарбия њам омўзгор машаќќат 
мекашад.

***
Аљиб аст! Буњрони сангини тарби

яро низ волидайн бар дўши омўзгорон 
бор кардаанд.

***
Агар омўзгор набуд, мањви 

бесаводї ављ мегирифт ва пояи 
давлатдорї шикаст мехўрд.

***
Нури офтоб равшании ќалби 

омўзгорро ќадр мекунад.
***

Исми омўзгор офтобро мемонад, 
ки дар зулмот љомеаро шаъшаапошї 
мекунад.

***
Оне, ки омўзгорро васф ва 

ќадрдонї мекунад, хонанда аст.
***

Дарси омўзгорро хонанда бањо 
медињад, на тамошобин.

***

Волидайн моро ба дунё овард, 
омўзгор бошад, моро то Сурайё бурда 
мерасонад.

***
Давлату ќалами омўзгор њаргиз 

намешиканад ва рангаш тамом наме
гардад.

***
Омўзгори асилро мехаранд.

***
Дарси омўзгори бењтарин њамчун 

наќш дар санг аст.

Муњаммадалии НУРАЛЇ,
омўзгори МТМУ-и №55-и 

ноњияи Сангвор 

Пандномаи омўзгор

Дар Тољикистон беш аз 2 њазор муассисаи фарњангї фаъолият менамояд.

ИФТИХОРФаќат бо бињишт метавон арзиши дўстони 
воќеиро санљид.         Бернард Шоу 

    БА ОЗМУНИ «ОМЎЗГОРИ МАН - ИФТИХОРИ МАН»БА ОЗМУНИ «ОМЎЗГОРИ МАН - ИФТИХОРИ МАН»

Ману њамсолонам дар њафтсолагї 
бори аввал ќадам ба остонаи мактаби 
дењаамон гузоштем. Ин мактаб њашт
сола буд ва бинои алоњида надошт. 
Хонандагон дар њавлии хусусии яке аз 
мўйсафедони дења Исрофил Шари
фов, ки аз падари сарватмандаш ме
рос монда буду дар маркази он љойгир 
буд, дарс мехонданд. Бо садои  занги 
аввал марди ношиноси таќрибан 
3035солае, ки ќомати баланд, пайка
ри нисбатан хароб ва сарулибоси наву 
ба худаш зебанда дошт, моро ќатор 
карда ба синфхона даровард. Сипас 
худро муаррифї намуд: «Ба ча њои 
азиз, аз њамин рўз сар карда, ман му
аллими шумо њастам. Ному насабам 
Хидирќул Халилов, ман аз дењаи Ур
метан. Шумо аз ман натарсед, њамаи 
мо хешу табор њастем». Њамин тариќ, 
мо ўро чун хеши наздики худ тасаввур 
мекардем. Дарсњо тибќи муќаррарот 
пеш мерафтанд. Устоди мо њамроњи се 
тан омўзгори дигар  Ш.Абдулњаќов, 
О.Облоќулов ва Ќ.Каримов, ки аз 
дењаи Урметан буданд, њар сањар 8 
километр роњро пиёда тай карда, ба 
дењаи мо меомаданд. 

Устоди мо аз дигарон ба куллї 
фарќ мекард. Њар як сухан, њар як 
њаракат ва њар як нигоњи ў барои мо, 
кўдакон, сабаќе буд, ки мо ба ў 
пайравї мекардем. Њусни хати нињоят 
зебое дошт, ки дар тахтаи синф мена
вишт, зудзуд аз дастони ларзони мо 
гирифта, навиштани њарфњоро ёд ме
дод. Иллату миннат намекард. Фаќат 
таъкид менамуд, ки њељ гап не, одам 
то хато накунад, кореро ёд намегирад. 
Саводомўзї азобњо дорад. Маќоли зе
рини мардумї доим вирди забонаш 
буд: «Имрўз туро дард кунад, фардо 
туро мард кунад». Минбаъд ин панди 
устод дар зиндагї шиори њамешагии 
мо шуд. Мо агар пешравї ба даст ме
овардем, сарамонро падарона сила 
мекард, баъзан ќаламњои ранга ва 
дафтарњои нав оварда, ба мо туњфа 

мекард. То хатми синфњои ибтидої 
њамдаму њамнафаси мо буд ва мо ба ў 
сахт одат карда будем ва аз чунин 
устод дар мактабу дар кўча ва хона 
ифтихор мекардем. Њар рўз ба хона 
омада, ўро ба падару модаронамон 
таърифу тавсиф мекардем. Орзу ме
кардем, ки мисли ў муаллими ширин
забону фариштахў ва обрўманд ша
вем, дар синфњои болої њам ў ба мо 
дарс дињад. Аммо устод дар мактаби 
зодгоњи худ муаллим шуд. 

Чун фасли зимистон фаро мерасид, 
устодамон бо њамроњонаш рўзњои 
корї ба дењаашон барнамегаштанд, 
зеро рўзњои кўтоњу сард ва роњи дур, 
ки наќлиёт хеле камчин буд, онњоро 
азият медод. Њаминро ба њисоб ги
рифта, барои муаллимони мусофир 
дар шафати мактаб њуљраеро барои 
зисти муваќќатї људо карда буданд. 
Мардуми дењаи мо муаллимони мусо
фирро дўст медоштанд. Бо маслињати 
калонсолон мо, кўдакон, њар бегоњ аз 
рўйи навбате, ки устодон воќиф набу
данд, аз хонањоямон ба онњо хўроки 
шом мебурдем. Хонандагони синфњои 
болої њезуми устодонро шикаста, дар 
бухориашон оташ мегиронданд, аз 
дарё об оварда медоданд. Ман њам 
орзу мекардам, ки тезтар калон шава
му чунин хизматњоро дар њаќќи устод 
баљо оварам. Бегоње, ки навбати 
хўрокбарї ба ман мерасид, бароям 
чун ид фарањбахш буд.

Падари шодравонам подабон буд, 
аммо дар њаќќи устодам ќадрдонињо 
зоњир мекард. Баъзан аз кўњу пуштањо 
ва резњои кўњсор занбўруѓу чукрї ва 
алафњои ошї љамъоварї намуда, ба 
воситаи ман ба устодам мефиристод. 
Тобистон гоњгоњ аз љангал њезумро 
ба хар бор мекард ва ба ман мефар
муд, ки онро ба муаллимхона барам, 
то ин ки муаллимам њезумњои љамъ
шударо ба мошин бор карда, ба хона
аш барад. Аз ин рафтори љавон
мардонаи падарам хушам меомад ва 

ўро бештар дўст медоштам. Моњи май 
падарам подаи худро ба чарогоњи то
бистона мебурд ва маро мефармуд, ки 
«ба устодат бигў, гову гўсолаашро аз 
дењааш бароварда, ба подаи ман 
њамроњ кунад, ман то тирамоњ онњоро 
бо подаи худ мечаронам». Устодам 
аввал хиљолат мекашид, вале ба сидќу 
ихлоси падарам розї шуда, молњояшро 
ба чарогоњ мебаровард. Падарам 
њамин ки подаашро аз чарогоњи 
тобис тона ба ќишлоќ мефаровард, 
устодам њаќќи хизматашро дароз ме
кард, ў рад мекард ва мегуфт: «Шумо, 
муаллимон, ба халќ хизмат мекунед, 
бояд халќ њам ба шумо хизмат кунад». 
Наќли чунин кирдорњои падарам да
лели миннат нест, балки исботи он 
аст, ки мардуми дењаи мо дар он айём 
муаллимонро сидќан дўст медоштанд. 
Гули сари сабади њама маъракаву 
нишастњо муаллимон буданд. Чунин 
маќоми устодонро дар љомеа мушо
њида, карда мо – шогирдонашон њама 
муаллим шудан мехостем. Аз њамин 
сабаб, яку якбора аз байни 18 нафар 
хатмкардагони синфи 8 соли 1976 мо 
нуњ нафар ба омўзишгоњи педагогии 
шањри Панљакент дохил шудем. 

Сабаќњое, ки аз устоди шодраво
нам Хидирќул Халилов гирифтаам, 
дар замирам љойгоњ ва маќоми вижае 
доранд. Зеро он сабаќњо тањкурсии 
њама сабаќњои гирифтаи мананд. 
Онњо чун наќши рўйи санг аз хотирам 
зудуда намешаванд. Агар ман имрўз 
ба љое расида бошам, ба туфайли 
зањмату сахтгирињо ва мењрубонињои 
падаронаи ўст. Дареѓо, ки устод њоло 
дар ќайди њаёт нест, вагарна њар сол 
чанд маротиба ба аёдаташ мерафтам. 
Ягона тасаллои дили ман зањмату 
талошњои ба њадар нарафта ва орзуњои 
амалишудаи устод аст, ки мо 
соњибмаълумот шуда, имрўз мисли ў 
ба фарзандони халќ сабаќ медињем. 
Њанўз рўњи устод бо ман аст, ўро дар 
пањлуи худ чун насињатгар ва пири 

рањнамо тасаввур мекунам, аз рўњаш 
имдод металабам. Чун арзи сипос мо, 
шогирдон, ба руњаш дуову фотиња ме
фиристем, зикри хайр мекунем. 

Устод њанўз дар ќайди њаёт буд ва 
чун арзи сипос дар њаќќаш ѓазале эљод 
карда будам, ки бозгўи муњаббати шо
гирдонаи ман ба ў ва ў барин устодо
ни асилу фарзона аст:

ОМЎЗГОРИ МАН
Сипосатро ба љо меорам, эй 

омўзгори ман,
Ки њастї рањкушою рањнамо дар 

рўзгори ман.
Ту гаштї боиси парвози ман дар 

осмони бахт,
Дар ин майдони санљиш боиси 

ављу барори ман.
Ба ин субњи саодат то расам, мўят 

сафедї ёфт,
Нахуфтї рўйи чандин наќша, эй 

шабзиндадори ман.
Ба боѓи маърифат, эй боѓбони 

сабздасти мо,
Нињолони фузунро сабз кардї дар 

ќатори ман.
Сарамро сила карда дасти ту чун 

панљаи хуршед,
Бувад андарзу дастури ту љўю 

чашмасори ман.
Мукофоти ту бошад эњтирому 

сидќи шогирдон,
Аз ин љоиза бењтар нест, эй 

љоизадори ман.
Ба њар роње равї, он рањ барад 

бар манзили уммед,
Ба каф хоке, ки гирї, зар шавад, 

эй хоксори ман.
Бихоњам рў ба рўят оям, эй 

омўзгори ман,
Зи дидори ту шояд бишканад як 

дам хумори ман.

Равшани ЊАМРОЊ,
устоди кафедраи забон ва адабиёти 

Донишгоњи давлатии омўзгории 
Тољикистон ба номи С. Айнї

УСТОДИ АВВАЛИНАМ ЊАМЕША БО МАН АСТ

Муаллим дар љомеа шахси обрўманд, тарбиятга
ри насли наврас, машъалбардори маърифат буда, 
маќоми шоистаеро дорост. Ў на танњо муаллими 
шогирдон, балки муаллими волидон њам њаст.

Муаллимиро касб не, истеъдод мегўянд. Шояд 
ин дуруст бошад. Масалан, шоиронро боистеъдод 
ва беистеъдод меноманд. Шоир то шеъре эљод ку
над, хуни љигар мешавад. Тарбияи шогирдон ба 
мењнати шоир монанд аст. Муаллим ќобилияти њар 
шогирди худро дида, љањони ботинии ўро кашф ме
намояд.

Дабистон, маъвои фаъолияти омўзгор, љойгоњи 
муќаддас, макони илму маърифат, махзани донишу 
фарњанг, оѓози орзуву умедњо, сарнавишти инсонњо, 
кўдакии беолоиш, наврасии хушбахтона, љавонии 
фаромўшнопазир аст.

Шахсе омўзгор шуда метавонад, ки дар дилаш 
шарора дошта бошад ва онро ба дили шогирдон 
расонда тавонад.

Чун кулоле аз кўдакон шахсиятњои бофарњанг, 
донишманд ва бо маънои томаш инсонњои њаќиќиро 
офарад. 

Агар омўзгор нисбат ба кўдакон мењру муњаббат 
надошта бошад, ў омўзгори њаќиќї шуда наметаво
над. Агар кўдаконро чун фарзанди хеш дўст надо
рад, хатою шўхињои кўдаконаи онњоро бахшида 
натавонад, ў омўзгор нест.

Чун ин суханњоро ба забон меорем, пеши назар 
омўзгори мисли волидайнамон мењрубон ва ѓамхор 
њувайдо мегардад, ки моро чун фарзанди худ дўст 
дошта, бањри тарбия пайваста дар талош мебошад.

Њар як инсони соњибаќл медонад, ки ќадри 
омўзгор, муаллим ва тарбиятгар аз падар боло аст. 
Шоир мефармояд:

Ќадри устод аз падар беш аст 
В-аз падар устод дар пеш аст.
Омўзгор, ба ќавли бузургон, муњандиси руњи 

инсон аст. Хуррам он шахс аст, ки сазовори ин кас
би пуршараф мебошад ва омўзгор касе, ки њамеша 
дар љустуљўи навоварињост.

Расад љон бар лаби бечора устод,
Ки њарферо ба шогирде дињад ёд.
Бењтарин устод касест, ки шогирдонро дўст ме

дорад, шарики шодию ѓам ва роњбалади рафтори 
нек, гуфтори  нек ва пиндори неки онњост.

Басо хушоянд аст, ки дар замони соњибистиќлолии 
љумњурии азизамон обрўю эътибори омўзгор ва 
мавќеи љамъиятии ў боз њам боло рафт. Ба ин, пеш 
аз њама, сиёсати хирадмандонаю ватанпарваронаи 
Асосгузори сулњу вањдати миллї – Пешвои миллат, 
Президенти Љумњурии Тољикистон, муњтарам 
Эмомалї Рањмон мусоидат кардааст. Эњтирому 
эътиќоди Пешвои муаззами миллат нисбат ба 
омўзгорон дар сатњи баланд ва ибратбахш аст. Пре
зиденти муњтарами љумњуриамон бар он назаранд, 
ки «миллате, ки омўзгори асил надорад, њељ гоњ ба 
ягон мартаба намерасад».

Пешвои миллат борњо ба ањли маориф, ба 
омўзгорони арљманд чунин мурољиат кардаанд: 
«Њатто як лањза фаромўш накунед, ки ояндаи мил
лат, давлат ва Ватан дар дасти шумост». Ин каломи 

Сарвари кишвар барои тамоми устодони мамлакат 
њам масъулиятафзосту њам ифтихорбарангез ва бо
вар дорам, ки ањли таълиму тарбия њамеша ин 
мурољиатро дар пеши назар хоњанд дошт.

Агар барои аз хоби ноз бедор сохтани табиат 
бањор лозим бошад, пас бањри саводнок шудану ба 
роњи рост рафтани инсоният муаллим наќши калон 
дорад. Њељ кас аз ботини модар оќилу донишманд 
ба дунё наомадааст. 

Муаллим равшангари дилњо ва њидоятгари роњи 
рост дар зиндагї мебошад. Агар он зањматњои устод 
намебуд, њама аз илму дониш дур мемонданду дунё 
тираву тор мегардид. 

Пас мошогирдонро мебояд њамаи зањматњои ка
шидаи устодонро пос дорем ва корњоеро ба сомон 
расонем, ки устодон аз мо бифахранд.

Муаллим ба шамъе шабоњат дорад, ки умре 
месўзаду роњи шогирдонашро равшан месозад.

Вай сафои нурбахш, рањнамою ояндасози љомеа 
аст ва сазовори њама гуна ситоишњост. 

Меъморе, ки нахустин хишти илму дониш, фазлу 
адаб, маънию маърифатро дар бинои муњташам ва 
оламорои зиндагї мегузорад, устод аст ва мо бояд 
њурмати ўро дар њама њолат ба љо оварем. Дар тав
сифи тарбиятгар бузургони тамоми давру замон, 
шоирону нависандагон суханњои воло гуфтаанду 
мегўянд. 

Омўзгор, ки рисолаташ тарбияи инсон аст, агар 
касбу шогирдонашро аз тањти дил дўст дорад, 
бешубња, инсонњоеро тарбия карда ба воя мерасо
над, ки ба Ватану миллат садоќати беандоза до
ранд, худогоњу хештаншинос, идомабахши амалњои 
неки падарону бобоёни шуњратманд мебошанду 
мувофиќ ба панду насињатњои неки устодонашон 
кору фаъолият карданро маќсаду мароми хеш медо
нанд.

Манзура ЌОДИРОВА, 
омўзгори забон ва адабиёти 

тољики муассисаи тањсилоти миёнаи 
умумии №12-и шањри Исфара

Муњандиси руњи инсон



12
«Омўзгор»

№38, 19 сентябри
соли 2024

Дар шањри Панљакент дар мавзуи  «Ташаббусњои љањонии Пешвои миллат — омили њамбастагии башарият» конфронси љумњуриявї баргузор гардид.

Инсонњо бо кумаки дўстони худ метавонанд инсонияти 
худро ошкор намоянд.      Бернард Шоу ВАСФИ ОМЎЗГОР

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 
Муќаддима

Ин дунёро њељ тасаввур кардан на
метавонем, агар устод вазифае ва ри
солате надошта бошад ва умуман, ў 
ба ќадру манзалате сазовор набуда, 
бар ивази кори љонияш обчакорї на
мояд ва бо кору бори рўзгору ташви
ши рўзмарра банд бошад. Зеро «агар 
дар љањон набвад омўзгор, шавад 
тира аз бехирад  рўзгор»и мо ва то
рикии бедонишиву беаќлї, беадола
тиву фоси ќї, бахиливу носипосї рўйи 
оламро дар чанд сол, моњ ва ё даќиќа 
фаро бигирад ва аз инсониву одамият 
нишоне намонад. 

Њар абармардеро омўзгоре буд, ки 
барояш дарси ибрат ва илм дод. 

Муаллими аввалинам Сафар Ризо
евро хеле хуб дар ёд дорам. Устод 
Ризоев аз Яѓноби Зарафшон њастанд. 
Њар лањза аз байтњои яѓнобї, яъне, 
суѓдии ќадим низ ба мо мехонданд. 
Бояд гуфт, ки мардуми Яѓноб аз 
шахсиятњои боору ањл мањсуб меша
ванд. Ман, ки дар шањраки Њаёти 
Нави ноњияи Зафаробод калон шуда
ам, дар шаш кўчаи «боло» мардуми 
яѓноби кўчонидашуда зиндагї мекар
данд ва дар аксар њолат касе њад ва 
њаќќи гузаштан аз он кўчањоро на
дошт. Аммо устоди ман Сафар Ризоев 
ба куллї аз он суѓдиёни хунсарду 
љасуру нотарс фарќ доштанд ва ба мо 
мењрубон буданд. Синфи яки хешро 
хеле хуб ва равшан дар ёд дорам. Чун 
мактаб надоштем, дар хонае таълим 
мегирифтем. Њар рўз ман ва 
њамсинфонам Анис Ѓоибов, Акбар 
Саидолиев, Диловар Ќодиров ва ди
гарон муаллимро мунтазир мешудем. 
Бале, мо аз муаллим барваќттар мео
мадем! Олами ботинии дигар њамсин
фонамро намедонам, аммо ман рўзе 
хушнуд ва хурсанд будам, ки муаллим 
дар сар њарфи наве меоварданд. Он 
рўз, ки муаллим њарфи наве меовар
данд, бо иштиёќ ва хушнудї муал
лимро мешунидем ва њарфи нав 
меомўх тем. Имрўз ба як чї њайронам. 
Синфхонаи хонандаи синфи якум 
пурра ороиш дода шудааст ва њама 
њарфњоро дар он љо насб намудаанд. 
Хонанда ќаблан аллакай медонад, ки 

кадом њарф чї намуд ва чї сохт до
рад. Њатто баъзан хонандагонро 
пешакї бо «Алифбо» шинос менамо
янд, ки ба андешаи мо, каме нодуруст 
ва ѓалат мебошад. Бояд хонанда 
њарфи навро интизор шавад. Ба таври 
ногањонї њарфи навро бубинад ва ба 
хотир гирад. Ин њам барои он ки ин
сон њамеша ба чизњои ѓайримунтазира 
шавќи беш тар дорад. Барои мисол: 
туњфаро нишон дода, ба фарзандатон 
дињед ва навбати дигар туњфаро 
пинњон кунеду пурсед, ки чї туњфа 
барояш овардед. Тафовут хеле калон 
аст. Шояд усули дарсгузарии устоди 
ман Сафар Ризоев, ки бо низоми таъ
лими Иттињоди Шуравї сурат меги
рифт, дуруст буд?! 

21 формула
Синфи 8ум мехондем. Чоряки 

охир буд. Бо супориши муаллими 
фанни физика Миршароф Воњидов 
мо бояд бистуяк формулаи физикиро 
аз худ мекардем ва онњоро рўзи чоряк 
шарњ медодем. Њама бањои паст ги
рифт. Навбати ман расид. Бо тамоми 
ќувва, кўшиш, дониш ва њаракат 19 
формуларо навишта, шарњ додам. 
Муаллим Воњидов ба ман нигоњ кар
да гуфтанд: 

 Шин, бањоят чор! 
Ин барои ман зарбаи бенињоят 

сахт буд. Зарбае, ки маро шикаст. Ба 
љоям нишастам, аммо худро набах
шидам. Гиря маро гулугир кард, аммо 
эњсоси мардї дар ин муќовимат 
пурзўр омад. Мардонавор чанд даќи
ќаи дигарро сипарї намуда, пас аз 
дарс ба хона шитофтам. Ду формулаи 
аз хотир рафтаро аз худ кардам ва бо 
дучарха хонаи муаллим Воњидов, ки 
дар кунљи дигари шањраки мо воќеъ 
буд, рафтам. Муаллимро фарёд наму
дам. Муаллим бо дастони лойолуд 
берун баромаданд. Маро дида њай
рат зада шуданд. Ѓолибан, ба сари 
бинї ва чанд тори мўй  бо дасти лой 
расидаанд, ки лойолуда ба назар ме
расиданд. Маќсади хешро фањмондам.

 Осимљон, ман ба ту аллакай 
бањои панљ мондам, аммо барои дига
рон дарс шавад гуфта, ин корро кар
дам. Медонистам, ки ту формулањоро  
аз худ карда будї. 

Он замон ман на бо дучархаи па
дар хона мерафтам, балки гўё ќанот 
бароварда будаму мепаридам. Ин яке 
аз аввалин пирўзии ман дар «муњо
рибаи» вазнини хондан ва нахондан 
мањсуб мешуд. 

Автобуси охирин
Тобистони соли 2001 буд. Бо на

виштани иншое маро ѓолиби озмун 
дар ноњия эълон карданд ва ѓолибон 
аз тамоми манотиќи вилоят бояд на
хуст ба шањри Хуљанд љамъ меомадем 
ва баъдан моро ба урдугоњи «Зуњал» 
мебурданд. Бо як миќдор маблаѓи па
дару модарам додагї, ман ба маркази 
ноњияи Зафаробод омадам, барои ху
дам баъзан чизњои заруриро харидам 
ва ба шуъбаи маорифи ноњия рафтам. 
Умед Рањмонов, устоди забони мода
риам таъкид намуда буданд, ки бояд 
дер накунам, соати 9:00 он љо бошам. 
Аз соати 9:00 то соати 16:00 дар шуъ
баи маориф будам. Касе пайдо на
шуд, ки маро то Хуљанд орад. Як му
аллим ё шояд корманди шуъбаи мао
риф мехост ба Хуљанд ояд ва ба ман 
гуфт, ки пули ўро низ медињам ва ба
рои як шаб дар хонаи хеши ў хоб кар
дан як миќдор боз пул хоњам дод. 
Њисоб кардам, пулам намерасад. Гуф
там, ки ин миќдор пул надорам. Маро 
ба њоли худам гузошт ва рафт. 
Даќиќањо мегузаштанд ва ман ноумед 
мешудам. Боз гашта рафтан ба 
шањрак, молбонї, кор дар сањро ва 
гармии тоќатфарсои офтоб бароям 
хуш наомад. Мехостам дар ин лагер 
ширкат варзам. Инсонњои навро бу
бинам, дўстони нав пайдо кунам. 
Кунље рафтам ва пинњонї гирис там. 
Њамин лањза як мард аз дари шуъбаи 
маорифи ноњия баромад ва ба ман 
хитоб намуд: 

 Ње, бача! Тез љум. Автовагзал 

мерем. Њозир ман ба муаллимат 
Рањмо нов занг задам, расида меояд. 
Туя њавай Хуљанд мебарад. 

Ман ашконамро саросемавор пок 
карда, аз љой љањида хестам ва аз паси 
он мард, ки зоњиран корманди  шуъ
баи маориф буд, равон шудам. Он 
мард ним соат интизор шуду рафт. 
Гуфт, ки аз пеши автобус дур нара
вам. Соат ба панљи бегоњ наздик ме
шуд. Муњаррики  автобусро низ ро
нанда гирон кард. Њама нишастанд. 
Ман бо умед љониби номаълум назар 
мекардам. Ногањон дидам, ки Умед 
Рањмонов тезтез роњ гашта омаданд. 
Аз хурсандї ќанот баровардам. Рост 
љонибашон давидам. Салом кардем 
ва Хуљанд равон шудем. Он шаб хо
наи яке аз хешовандошон рафтему 
сањар пас аз нањорї назди њукумати 
вилоят њозир шудем. Дар урдугоњ ман 
бо шахсиятњои барљаста Бињољал Ра
њимова, Рафоат Бобоева ва дигарон 
шинос шудам. Ин лагер маро ба куллї 
таѓйир дод. Љањонбинии ман васеъ 
гардид ва дар зиндагиям тањаввулоти 
бузуруге рух дод. Дар бораи лагер ва 
иваз шуданам баъдан хоњам навишт. 
Аммо дар ин лањза метавон гуфт, ки 
агар устодам Умед Рањмонов он ваќт 
намеомад, кори хешро анљом медод 
ва ё дастнорас мебуд, ба ягона теле
фони шањраки мо, ки дар хонаи усто
ди дигари ман Алихўља Усмонов 
ќарор дошт, љавоб намедод, ман ла
гер намеомадам ва тањаввулот дар 
њаётам рух намедод. 

Анљом
Метавон гуфт, ки устодони дига

рам, ба монанди Сайфиддин Бобоев, 
Туйѓун Шарифї, Азизмоњ Ќобилова, 
Тўлибой Бердиев, Аловиддин Берди
ев, Муаттар Ѓоибова ва дигарон ба
рои ташаккул ёфтани ман ва 
њамсабаќонам мењнати зиёд карда
анд. 

То замоне, ки устоде дар рўйи за
мин мезияд, инсоният аз љањолату 
нодонї дур аст. Умри кулли устодони 
тољик дароз бод!

Осим ОРИФПУР,
узви Иттифоќи 

журналистони Тољикистон

Се устодСе устод

Бе мураббї зери гардун 
муътабар натвон шудан,

Моњи навро рафта-рафта 
чарх оламгир кард. 

Чї зебою шевою барњаќ 
гуфтааст шоири бузург. Во
ќеан, дар ягон самту соњањои 
зиндагї кас бе мураббї ба љое 
намерасад. Нависандаи ном
вари тољик, шодравон Љалол 
Икромї эњтироми устодаш 
Садриддин Айниро дар кито
баш «Устоди ман, мактаби 
ман ва худи ман» самимона 
иброз доштааст:  «Тамоми бу
зургони мо, пеш аз њама, ба 
устоди худ миннат дорї  на
мудаанд, устодро аз падар бењ 
шуморидаанд».

«Љабри устод бењ зи мењри 
падар», гуфтааст Саъдї.Ба
ле, њаќќи устод ба шогирд бу
зург аст, вале афсўс, ки ин ња
ќиќатро одам дар љавонї 
дарк намекунад ва фаќат баъд 
аз ба камол расидан мефањ
мад... Хушбахт он касе аст, ки 
хизмати устодро ба љо овар
да, миннатдорї баён намуда
аст.

Омўзгорї дар њаќиќат, пе
шаест хеле пуршараф, вале 
зањмати зиёдеро талаб меку
над. Омўзгорон созандаи та
факкури солим дар љомеа ва 
пешбарандаи онанд. Сањми 
онњо дар тарбияи насли нав
рас ва љавонон  бузургу мон
дагор аст. Шууру тафаккуру 

хулќу атвори ањли башар аз 
омўзгор сарчашма мегирад.

Њамин аст, ки сол то сол 
дар љомеаи мо мавќеъ ва мар
табаи омўзгор баланд мегар
дад. Дар сиёсати Пешвои 
миллат, Президенти љумњурї, 
муњтарам Эмомалї Рањмон 
соњаи маориф дар мењвар ќа
рор дорад ва дар ин замина, 
дар масъалаи рушду такомул 
ва инкишофи он пайваста 
тадбирњои судманд андешида 
мешавад. Омўзгор дар роњи 
тарбияи насли созандаву бун
ёдкор ва ватандўсту хештан
шинос сањми шоиста ва бу
зург мегузорад. Љомеа аз 
омўзгор фаъолияти пурсамар 
таќозо дорад.

Дар њар давру замон омўз
гор сарчашмаи дониш, аќлу 
заковат ба њисоб меравад. Ба
рои њар яки мо омўзгор машъ
алест, ки роњи фардоямонро 
мунаввар мекунад.

Њар фарди худогоње, ки 
касби омўзгориро пешаи хеш 
намудааст ва ба тарбия наму
дани насли наврас машѓул 
аст, бояд, пеш аз њама, дар 
замири насли наврас њисси 
њувияти миллї ва зиракии си
ёсиро бипарварад. Шогирдо
ни омўзгор бояд њамеша ман

фиати љамъиятро аз манфиа
ти шахсиашон боло гузошта 
тавонанд.

Тарбияи дуруст кафолати 
ояндаи солиму дурахшон аст 
ва поягузори тарбияи наму на
вї мактабу омўзгоранд. Омўз
горон шахсонеанд, ки дар 
маркази тарбияи ањли башар 
ќарор доранд. Онњо њамеша 
намунаи ибратанд; хоњ аз 
љињати одобу рафтор, хоњ аз 
љињати гуфтор, хоњ аз љињати 
сару либосу расму русум ва 
дигар хислатњои инсо нї. 
Хушбахт онест, ки сазовори 
номи бузурги устодї ё 
омўзгорї гаштааст. Омўзго
рон доимо дар пайи такмили 
дониши худ ва љустуљўи наво
варињоянд, зеро бо пеш раф
тани илму техника соњаи мао
риф низ бо суръати баланд 
рушд меёбад. Чун шогирди 
муаллим шахси обрўманд ме
гардад, нахуст бо эњтиром но
ми муаллимашро ба забон ме
орад ва аз ў розист, ки рањна
мояш шуд. Агар устод ба роњи 
рост њидояташ намекард, њељ 
гоњ шарафманду комёб наме
гашт. 

Донишманди маъруф Му
њаммади Риљої зикр менамо
яд, ки «Муаллимї шуѓл нест, 

муаллимї ишќ аст. Агар он ро 
чун воситаи рўзгузаронї ин
тихоб намудаи, рањояш кун. 
Агар ишќи туст, муборакат 
бошад».

Олимон, файласуфон, ади
бон, мутафаккирони классики 
тољику форс, ки аз муваф фаќ
тарин муаллимони даврони 
хеш ва саромади касби пур
шарафи омўзгорї њисоб меё
банд, дар асарњои илмї, наз
мию насрии худ дар масъалаи 
таълиму тарбия хеле фикрњои 
муфид гуфтаанд.

Омўзгор машъалафрўзи 
љањони маънавї ва нурбахши 
зиндагї мањсуб мешавад ва 
ин рисолат ўро дар љомеа са
зовори обрў ва эњтироми хоса 
гардонидааст. Хоља Насрид
дини Тўсї дар «Ахлоќи Но
сирї» «табиати кўдак ва си
ришти ўро» ба назар гирифта, 
менависад: «Бењтар ва шоис
татар он аст, ки ба табиати 
кўдак, назар ва тариќи фаро
сату зиракии ў эътибор ди
њанд ва донанд, ки истеъдод 
чї навъ илму њунарро барои 
ёд гирифтан дар нињоди ў си
ришта бошад, ўро ба он навъи 
њунар машѓул гардонанд».

Мусаллам аст, ки фаъоли
яти омўзгорї асосан аз ду 

самти муњим иборат аст: таъ
лим ва тарбия. Ин ду самт ба 
якдигар пайванди узвї до
ранд ва якеро бе дигаре наме
тавон тасаввур кард. Омўз
гори асил бояд ин пайвастаги
ро њамеша дар мадди назар 
дошта бошад. Аз замири њар 
як толибилм огоњ шудан, ўро 
дарк кардан ва бо ў дар сатњи 
дониши ў мубодилаи афкор 
кардан кори сањл нест,зеро 
агар омўзгор ўро дарк карда 
натавониста, њарфи нодурус
те ва ё маслињати нољое дињад, 
боиси носањењ шудани тафак
кури як нафар шуданаш мум
кин.

Њаќ ба љониби Пешвои му
аззами миллат мебошад, ки 
фармудаанд: «Омўзгор дар 
раванди таълиму тарбия њу
ќуќи хато карданро надорад, 
зеро таќдири насли ояндасоз 
ва пешбарандаи давлату 
љомеа дар дасти ўст». Яъне, 
омўзгор дар раванди таълиму 
тарбия баробари падару мо
дар ва шахсоне, ки онњоро 
иваз мекунанд, наќши асосї 
дорад ва њамчун рањнамои 
маънавї барои ба камол расо
нидани насли шоистаи мил
лат масъул аст.

Шањнавоз АСАДЗОДА,
донишљўи Донишгоњи 

славянии Россия ва 
Тољикистон

Рањнамои соњибхирадРањнамои соњибхирад

Дар шањри Женева Шарњи чоруми фаъолияти экологии Тољикистон баррасї шуд.

Сукут баёнгари гуфтугўи воќеии дўстон аст, ниёзе ба баёни љумалот 
нест, пас љумалот ањамияте надоранд.      Бернард Шоу АРЉГУЗОРЇ

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 
«Рўзњо мегузаранд.., аз сари мо.., аз 

дили мо мегузаранд». Хабари марги 
омўзгори мушфиќу мењрубон Пў лод Пу
динаевро шунида, ѓамгин шудам. Дилам 
сўхт. Љигарам об шуд. Ваќте ки ин 
сатрњоро рўйи коѓази сафед меовардам, 
гиря гулугирам мекард, худро дошта на
метавонистам, аз чашмонам ашк љорї 
мешуд. Оби чашмамро бо рўймолча пок 
мекардаму навиштанро идома медодам. 
Боварам намеояд, ки ў дигар бо мо нест. 
Ў барои ман зинда аст. Бо ман гуфтугў 
дорад. Сояааш њамќадами ман мебошад.

Ман бо  Пўлод Пудинаев дар муасси
саи тањсилоти миёнаи умумии №46 
якљоя кор мекардем. Банда муовини ди
ректор оид ба таълиму тарбия будаму 
Пўлод Пудинаев –омўзгори таъриху 
њуќуќ. Муаллим дониши ихтисосї дошт, 
мутахассиси фанни худ буд. Дар сатњи 
аъло фанни худро медонист. Дар нуњ со
ати дарси муаллим иштирок кардам. 
Дарсњояшро бо методњои њозиразамон 
пурмазмун ва шавќовар мегузаронд. 
Дар синфњое, ки муаллим дарс мегуфт, 
сифати тањсилот хубу ба талаботи замон 
љавобгў буд. Ба таъбири маъмул, «... њар 
дарсаш мазмуни як асарро дошт». Му
аллим дар дарсго њи таърих дарс мегуфт 
ва ба ороиши кабинети таълимї њамеша 
диќќат медод. Саъю кўшиш мекард, ки 
њуљраи таърихро бо асбобњои аёнї, 
дидак ти кї, худсохт ва воситањои таъли
мии техникї љињозонад. Дар дарсњо аз 
воситањои таълимии мављуда васеъ ис
тифода мебурд. Тайи 5 соли ахир шо

гирдонаш дар озмунњои ноњиявї, шањрї 
ва љумњурї аз фанни таърих ширкат 
варзида, ба гирифтани љойњои намоён 
ноил гардидаанд.

Соли 2010 муассисаи таълимї 
љонишини директор оид ба корњои 
тарбиявї надошт. Муаллим њар рўз худ 
љамъомади пагоњирўзї мегузаронид. Ў 
баландгўякро ба даст гирифта, дар боби 
одобу ахлоќи хонандагон сухан мегуфт. 
Синферо, ки давомоташ бад буд, зери 
танќид мегирифт. Дар муассиса Пўлод 
Пудинаев соњибэњ тиром буд. Њамаи 
омўзгорон ва хонандагон аз ў маслињат 
мепурсиданд. Муаллим доим таъкид ме

кард, ки бояд омўзгор нисбат ба хонан
дагон њам сахтгир ва њам мењрубон бо
шад. Чунин набошад, дарси хуб дода 
наметавонад ва њангоми машѓулиятњо 
хонандагон ба ў гўш намедињанд, он до
нише, ки дорад, ба шогирдон дода на
метавонад.

Омўзгор Пўлод Пудинаев дорои 
њамаи хусусиятњои њамидаи инсонї буд. 
Хонааш, дар наздикии муассиса буд ва 
аз ин хотир дастархонаш барои худию 
бегона доимо кушода буд. Нафаре, ки 
ба муассиса меомад, то аз хонаи ў як 
пиёла чой наменўшид, иљо зати рафтан 
намедод. Хислатњои нек ва накукории 
ўро мардуми мањаллаи «Њаёти нав» ба 
њисоб гирифта, депутати ноњиявї инти

хоб карданд. 
Дањ сол дар мањалла сарвар шуда, 

кор кард. Дар лањзањои душвор дасти 
фитодагонро мегирифт. Ба мардуми ко
рафтода кумак мерасонд. Дар ѓаму 
ѓуссаи мардум шарик буд. Рўзи маргаш 
чи худию чи бегона гиря карданд. Ба 
чашми худ дидам, ки дар ваќти баровар
дани тобут мардони мањалла чї хел ме
гиристанд.

Пўлод Пудинаев 2 августи соли 1946 
дар дењаи Шули Љамоати дењоти Нусра
тулло Махсуми ноњияи Рашт ба дунё 
омада, то синфи 8 дар муассисаи №2и 
дења тањсил намудааст. 4 соли дигар дар 

Омўзишгоњи педагогии шањ раки Наво
боди ноњияи Рашт тањсил карда, онро бо 
дипломи аъло хатм намудааст. Сипас ба 
Донишгоњи педагогии ба номи Т.Г. 
Шевченко (њозира ДДОТ ба номи Са
дриддин Айнї) дохил гардида, баъди 5 
сол донишгоњро њам бо бањои аъло ба 
итмом расондааст. Баъди хатми дониш
гоњ дар муассисаи миёнаи №46 ба њайси 
љонишини директор оид ба таълим дар 
синфњои ибтидої ба кор шуруъ карда
аст. Баъди 2 соли фаъолият дар муасси
саи зикршуда сарвари муассисаи махсу
си шабонаи коргарља вонони №5 таъйин 
гардид. Њудуди 5 сол дар ин муассиса 
фаъолият намуд.

Марњум баъдтар фаъолияташро дар 

муассисаи миёнаи №45и шањри Ду
шанбе ба њайси сарвари муассиса идо
ма дода, наздики 20 сол дар ин муасси
са кор кардааст. Бо дархости мардуми 
мањаллаи Њаёти Нав ба мактаби №46 
даъват шуда, аз вазифаи сарварии му
ассисаи №45 ба муассисаи №46 ба њайси 
директори муассиса таъ й ин гардида
аст. 

Ин омўзгори варзида ва инсони наљиб 
фарзандони хуб тарбия карда, онњоро 
соњибмаълумот намуда, ба зиндагии 
мустаќилона гуселонидааст. Яке ДДОТ 
ба номи С.Айнї, дувумї Донишгоњи 
аграрии Тољикистон ба номи Ш. 
Шоњтемур, са вумї – Дониш гоњи миллии 
Тољи кис тон, чањорумї Донишгоњи тех
никии Тољикистон ба номи академик М. 
С. Осимиро хатм намудааст.

Тайи 4 соли ахир бемории фишори 
баланди хун муаллимро ранљ медод. 
Њамроњ ба тўю маъракањо мерафтем, 
хўрокњои равѓандор хўрда наметаво
нист, парњез мекард. Дар њаќиќат, Пўлод 
Пудинаев марди хоксор ва зањматкаш 
буд. 

Медонам, ки чунин мардон намеми
ранд, дар дилу дидаи мардум боќї ме
монанд, аз эшон номи нек ёдгор аст. 

Бењуда нагуфтаанд, ки:
Чун номи накут ёр бошад,
Бо марг туро чї кор бошад?!

Сайвалї ШЕРАЛИЗОДА,
омўзгори МТМУ №18-и 

шањри Душанбе

Накукору накуноме будНакукору накуноме буд

Њар киро устод набвад, кор 
бар бунёд нест,

Дар рањи маънї рафиќе 
бењтар аз устод нест.

Оре, дар њаёти њар як шахс 
лањзањои нотакрор ва фаромўшна
шаванда зиёданд, ки инсон бо ха
ёли он рўзњои хушу нотакрор зин
дагиро идома ме дињад. Нахустин 
ќа дамњои давраи тифлї, бори ав
вал ба макони илму дониш ќадам 
нињодан, бори аввал до нишљў шу
дан, бори аввал ба њаёти мустаќи
лона ќадам нињодан, бори аввал 
ба мувафаќиятњо ноил гаштан, 
со њиби аввалин фарзанд шудан...
Устоди аввалини ман Темуралї 
Амиралиев буданд, ки баъди хат
ми донишгоњ ба ноњияи мо ба 
муддати 2 сол аз шањри Кўлоб 
омада буданд. Аввалин њарфу 
њиљоро мо аз он шахс омўхтаем ва 
хеле миннапазирем, ки чунин 
омўзгори сахтгиру серталаб ба мо 
дарс гуфтанд, чунки њамаи хонан
дагони синфи мо бо бањои хубу 
аъло тањсил менамуданд. 

Бењтарин устодони ДДОТ ба 
номи С.Айнї, ки моро сабаќ 
омўх танд, то њол дар ёду хаёли 
ман боќиянд. Устодони дониш
манди мо Сайвалї Рањмонов, 
Фатњия Икромова, Љонон Бобо
калонова (руња шон  шод бод), 
Мањмадулло Лутфулло (Муњам
мад Лутфуллозода), Исмоил На
зриев, Д.Акбаров, Х. Бойназаров 
ва дигарон дар њаёти њар як 
донишљў наќши муњиме бозида
анд. 

Махсусан, њар як соати дарсии 
устоди устодон, донишманди бу
зурги мо Мањмадулло Лутфулло 
барои мо дарси тарбия, одобу 
ахлоќ ва донишу малака буд. 
Нармгуфтор, ботамкин, њар як су
ханро дар љою мавќеи худаш ме
гуфт. Педагоги асил. Ба мо аз 
фанни педагогика дарс мегуфтанд 
ва декани факултаи педагогї бу
данд. Аз хатми дониш гоњ 36 сол 
сипарї гашта бошад њам, бо мо, 
омўзго рони синфњои ибти дої, 
Мањмадулло Лутфулло њамеша 
њамроњ мебошанд. Чун китоби 
«Алифбо»ро мекушоем, симои 
нуронии ин шахсияти бузург 
пеши назарамон намоён мегар

дад. Аз рўзи аввал хонандагонро 
бо муаллифони ин китоби 
сењрнок, њарфњои заррин ва 
расмњои ранга шинос намуда, бо 
ифтихор ба кўдакони хурдсол 
мегўям, ки ана муаллифи њамин 
китоб ба ман сабаќ додаанд ва 
устоди ман њисоб мешаванд. 
Китоб њову дастурњои таълимие, 
ки ин шахсияти бузург барои мо, 
омўзгорон ва донишљўён, тањия 
намудаанд, роњ на мои кори мо  
мебошанд. 

Соли 2008 дар ноњияи Вахш бо 
ташаббуси Вазорати маориф ва 
илми Љумњурии Тољикистон дар 
барномаи Агентии њамкории Ол
мон аз њисоби омўзгорони бењта
рини љумњурї, ки муддати 2 сол 
идома ёфта, тренерони барнома
ро омода месохтанд, ман низ иш
тирок намудам. Дар ин барнома 
бори дигар бо устод Мањмадулло 
Лутфулло вохўрдам, ки барои 
ман лањзаи фаромўшнопазир буд. 
Бори дигар дар ин барнома аз 
машѓулиятњои пурмазмуни Ибо
дулло Абдуллоев бархўрдор гаш
та, худро дар дарсњои педагоги
каи устод Мањмадулло Лутфулло 
тасаввур кардам. Давраи до ниш
љўйї вазифаи раиси ташкилоти 
комсомолии гурўњро ба уњда до
штам. Гирандаи стипендияи Ле
нинї будам ва дар курси сеюм 
узви њизби комунист интихоб гар
дидам. Кўшиш мекардам, ки њар 
як соати дарсии устодонро аз худ 
намуда, донишашро такмил 
дињам. Дафтарњои конспекти дав
раи дониш љўиям солњои дароз ба 
ман кумакрасон буданд. 

Давоми 36 соли фаъолияти ко
риам садњо нафар шогирдам со
њиби маълумот гашта, ба давлату 
миллатамон хизмат карда истода
анд. Соњиби нишони «Аълочии 
маорифи Љумњурии Тољикистон» 
(2014) мебошам. 

Њангоми навиштани ин маќо
ла лањзае худро донишљў њисоби
да, дар ињотаи устодони донишгоњ 
ва њам курсонам њис намудам. 
Хушбахтам аз он, ки чунин усто
дон ба ман сабаќ додаанд. 

Љамила МУЛЛОДЎСТОВА,   
омўзгори  Коллељи тиббї-

инноватсионии ноњияи  Панљ  

Ёде аз устодонЁде аз устодон
Дар њар давру замон машъалбардори 

илму ирфон омўзгор буда, њамон омўзгоре, 
ки ба дилњо нури донишро барафрўзад, оян
даи њар навнињолро ба дарахтони пурмеваю 
пурсамар табдил дињад. 

Илму дониш, забон, як њарфу ду њарф ин 
њама ганљинаи дили омўзгор аст.  Омўзгоре, 
ки умри худро, ваќту соати хешро барои дарс 
гуфтан, омўхтану андўхтан сарф мекунад, ба
рои њар миллат муаллими донишманд ганљ 
аст, нуру зиёи он кишвар аст. Њар омўзгор 

худ як китоб аст, китоби нохонда, нокушода.
Мо аз рўзгору зиндагиноми онњо гоњо бе

хабар мемонем, бепарвої моро аз худу аз 
онњо дур мекунад.

Бењуда Луќмони Њаким моро њушдор на
дода: «Устодро бењтарин падар шумор!» 

Як лањзае, ки барои мо њаёти гоње 
фаќирона, гоње пур аз дарду ѓам, гоње лабрез 
аз мењру муњаббат аст. Ин њама дар кору фаъ
олияти омўзгорони воќеї бисёр буда, њаёти 
онњо ба мо нишон медињад, ки бубинем он 
шахсоне, ки худро ќурбони дарсгўї, омўхтану 
андўхтан карда, хешро фаромўш намудааст. 
Барои онњо бењтарин бахт, шодї дар њаёта
шон тарбияи шогирди арзанда ва писандида 
аст. Ў тавонад ба давлату миллат манфиат 
орад, ў тавонад барои муаллим як ибораи 
шодизо оварад: «Бар муаллимат њазор 
рањмат». Аз ин мукофоти баланд нест, барои 
омўзгори асил, аз ин ибораи хушу сурурбахш 
нест ба кору мањсули мењнати ў.

Охир «устоди њунарманд аз санг одам ме
созад, мураббии бењунар аз одам дилсанг ба 
бор меоварад»,  мегўянд, сабаб дорад. Муал
лим шабу рўз дар як андеша аст, ки шогирдо
нам аз илму дониши андўхтаи ман бањравар 
гардиданд ё на. Чун бубинад, ки шогирдаш 
бо азму бо мењр ба дарсњои устодаш дода 
шудааст, аз ин бахти баланд барои он 
мураббї нест. Барои њамин, замоне дар дење, 
дар шањре, дар кишваре обрўи муаллим баро
бари раис ва ё роњбари он ноњия дониста ме
шуд. Худи халќ барои ояндаи фарзандона
шон барои муаллим шароит фароњам мео
вард. Мактаб манбаи нур аст, зиё аст, агар 
муаллим бошад. Донишгоњ машъалафрўзи 
илму дониш аст, агар устодони соњибмаќом 
дарс гўянд, кор кунанд.

Нуктаеро хонда будам, ки њељ аз ёдам на
меравад:

«Аз сарвазири Љопон пурсиданд: «Чи гуна 
ба ин њама илму техника ноил гардидед?

Гуфт: «Мо ба омўзгорон маошро монанди 
вазир, дахлнопазириро монанди депутат ва 
шарафмандиро монанди император таъмин 
намудем».

Дар рўзгори воќеї њамин маъниро 
мехоњем дар њаёту зиндагии ин ё он омўзгор, 
муаллим љўем, пайдо кунем, вале ба орзу дар 
бисёр маврид намерасем. Махсусан, солњои 
сахтї, бесару сомоние, ки бар кишвари мо рў 
зад, аз њама бештар муаллим хору залилї ва 
сахтї кашид. Барои як  пора нон надонист, ки 
худро ба куљо занад. Ба мактаб меомад, њоли 
талабагон, донишљўён низ лоиќи дидан нест. 
Ин имтињони сахти зиндагї барои онњо шуд.

Зиндагї якмаром нест, оњистаоњиста 

онњо њам ба маљрои ороми њаёт пайвастаанд, 
худро ёфтаанд. Вале он омўзгорони басо до
нову мењанпараст ва ѓурури миллидоштаро 
ба гирдоби худ љангу берањмї ва нодорї 
бурд.

Баъзе мактабњо бе муаллим монданд. Ак
нун тасаввур кунед, ки љавононе, ки муаллим 
ва ё устод надоранд, ба куљо мераванд, чї сон 
тарбият меёбанд?

Бесабаб нагуфтаанд, ки: 
Њар кї бе устод кард оѓоз кор,
Кору бори ў надорад эътибор.
Домани устод гиру шод шав,
Муддате хидмат куну устод шав!
Барои аз байн бурдани миллат, давлат ва 

забон  набудани омўзгорони доною дониш
манд бас аст. Тасаввур кунед, ки дар он ма
кон чароѓ, нур нест, имон нест, умед нест.

Дар пештоќи донишгоњи Стелленбос 
(Љумњурии Африќои Љанубї) чунин лавњачае 
овезон будааст: «Барои мањв кардани миллат 
бомбаи атомї ва ё ракетањои дурпарвозку
нанда лозим нест. Танњо сифати таълимро 
паст карда, ба рўйбардорї аз дафтар (исти
фодаи шпаргалка) иљозат дињед, кифоя. Бе
морон аз дасти чунин духтурњо мемиранд. 
Биноњо аз дасти чунин меъморону муњандисон 
фурў мераванд. Маблаѓњо аз дасти чунин 
иќтисодчиёну муњосибон ба бод мераванд. 
Адолат аз дасти чунин ќозињо нест мешавад. 
Пастии таълим мањви миллат аст».

Душманони миллати мо хостанд њамин 
њолатро бар сари халќи тољик биёранд. Вале 
якду нафар оќиле, фозиле, љоннисоре, фарзо
нафарзанде ба миён омаду моро аз пастравї 
наљот дод…

Аз њама асос ба он омўзгорон, олимон ва 
муаллимон рўњ бахшида, умеди некиро 
шўълавар сохта…

Бовар дорем, ки омўзгорон дилу дидањоро 
нурбору нурафшон месозанд ва моро бори 
дигар њушдор медињанд, ки бигўем:

Агар дар љањон набвад омўзгор,
Шавад тира аз бехирад рўзгор!

Шањобиддин ЊАЌНАЗАР,
рўзноманигор

Чароѓи дил барафрўзїЧароѓи дил барафрўзї

Дар ноњияи Рашт бахшида ба 35-солагии Истиќлоли давлатї бунёду таљдиди 307 иншоот ба наќша гирифта шудааст.

ЧЕЊРА Ёр касест, ки њама чизро дар мавриди ту медонад ва 
њанўз ошиќона туро дўст медорад.    Бернард Шоу 

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 
Замони мактабхонї муалли

ма будани модарам писандам 
набуд. Зеро пешаи модар ња ме
ша бароям монеа эљод мекард: 
Агар ба дарс бе тайёрї биёям 
«Айба намедонї, писари муал
лима?», бо њамсабаќон шўхї 
карда, садоям дар дањлез баланд 
шавад, «Шарм кун, писари му
аллима!», дар кўча каме беадабї 
кунам, «Эњ, писари муалли
ма...»... гуфта сарзанишам ме
карданд. «Писари муаллима» 
замони мактабхонї масъулият 
бошад, баъди ба воя расиданам 
ифтихори бузургам аст... 

Фирор аз хонаи падар
...Модарам – собиќадори ма

ориф Раъно Соњибова зодаи 
дењаи Ќумоќи шањри Панљакент 
аст. Сокинони ин дења солњои 
60ум аз рустои Андар, ки дар 
баѓали ќаторкўњњои Њисор 
љойгиранд, ба канори рўди За
рафшон кўчонида мешаванд. Ин 
воќеа баъди бунёди канали 
Марѓедар иттифоќ афтода, 
њадафи кўчонидани сокинон низ 
ба кори кишоварзї љалб карда
ни онњо буд. Бобоям, ки Бобољон 
ном дош танд, корманди колхоз 
(баъдан совхоз) буданд ва 
кўшишњои модарамро дар замо
ни мактабхонї ба назар гириф
та, њамеша таъкид мекардаанд, 
ки «Худо хоњад, духтарамро ме
хононам!». Вале ваќте модарам 
синфи 8ро хатм карда, барои 
идомаи тањсил дар Омўзишгоњи 
педагогии шањри Панљакент азм 
мекунад, бобоям ќатъан љавоби 
рад медињанд.

«Њамон соле, ки ман дар син
фи 8 тањсил мекардам,  ба ёд 
меорад модарам,  тирамоњ до
ниш љўёни омўзишгоњи педа гогї 
барои кумак ба дењќонон ба со
вхоз меоянд. Донишљў духтарони 
љавон шўхиву наѓма карда, ба
ландбаланд механданд ва аспса
вориву харсаворї мекунанд. Як 
нафар мегўяд, ки њама духтаро
ни донишљў бад ах лоќанд. Њамин 
сабаб шуду падарам монеи хон
дани ман шуданд.»

Вале иродаи модарам ќавї 
буд. Бинобар ин, фикри гурех
танро дар сар парварид. Чун аз 
оѓоз шудани мавсими имти
њонњо огоњ шуд, бо хоњараш, 
яъне, холаам маслињат карда, аз 
кисаи падар 5 сўм медуздад ва 
либосњои наву тозаашро ба са
тил андохта, чун њаррўза тарафи 
боѓ меравад. Дар боѓ либос
њояшро иваз карда, савори авто
бус мешавад ва роњ пеш мегирад 
љониби шањри Пан љакент. 

Шом, ваќте модарам ба хо на 
намеояд, падару модараш паре
шон мешаванд. Таѓоњоям ро ба 
суроѓаш мефиристанд. Хешу та
бор низ ба љустуљўйи ў мебаро
янд. Фаќат соатњои 1112и шаб 
холаам мегўяд, ки ўро накобед, 
вай хонданї рафт...

Модарам он рўзњоро чунин 
наќл мекунад:

«Ваќте љониби Панљакент 
мерафтам, аслан, дар фикри па
дару модар ва обрўйи онњо на
будам. Чун њамагї 15 сол дош
таму сарфањми бисёр чизњо на
мерафтам. Ваќте ба шањр раси
дам, суроѓ карда, омўзишгоњро 
пайдо намудам ва рост ба назди 
директораш рафтам. Директор 
Набиљон Боймуродов марди ми
ёнсоли мењрубон маро пешвоз 
гирифт. Ба эшон фањмони дам, 
ки ман гурехта ба тањсил омада
ам ва љойи рафтан надорам. Ў 
чун ќиссаи маро шунид, супо
риш дод, маро дар хобгоњ љой 
кунанд ва аз кисааш 10 сўм баро
варда, ба ман дода гуфт: «Умед
ворам, ки фироратон аз хона ба 
умеди њавову њавас набошад ва 
имтињонњоро наѓз супорида 
донишљў мешавед...» Ваќте ба 

хобгоњ омадам, аз љевон ними 
нонеро пайдо кардам, ки 2 моњ 
ќабл бошандагон монда рафта 
буданд. Онро ба об тар карда 
хўрдам ва аз пайи тайёрї ба 
имтињон шудам...»

Хулоса, модарам имтињон
њоро бо бањои аъло месупорад 
ва донишљў мешавад. Вале бо 
сабабе, ки теъдоди довталабон 
зиёд буданд, ўро ѓайри хоњи шаш 
ба гурўњи русї мегузаронанд. 
Модарам мегўяд: «Ман, ки гуре
за будам, дигар роњ надоштам. Ё 
донишљў мешудам ё шарманда, 
бинобар ин, тањсил дар гурўњи 
русиро ќабул кардам, гарчанде 
ин забонро ба хубї балад набу
дам. 

Чун донишљў шудам, ба ав
тобус нишаста, ба дења баргаш
там. Аз байн 14 рўз гузашта буд. 
Ваќте дарвозаро кушода, ба 
њавлї даромадам, падарам 
тањорат мекарданд. Пушташон 
љониби дарвоза буд. Бо шодї 
гуфтам: «Додо, ман донишљў 
шудам!» Он кас сарашонро на
бардошта, гуфтанд: «Дарвозаро 
аз пушташ пўш!». Дар љоям шах 
шудам. Лањзае гузашту ба худ 
омадам. Бинам, падарам ба оф
тоба такя карда гиря мекарданд. 
«Додољон!,»  гуфтам, вале он 
кас посух надоданд... Њамон 
лањза дарк кардам, ки падарам
ро дар дења сархам намудаам...»

Њамин тавр, модарам 6 моњ 
дар хобгоњи омўзишгоњ зиндагї 
карда, рўзњои истироњат ба дења 
омада, дар хонаи аммааш меи
стод. Бибиам хўрду хўрок ва 
маблаѓи духтарашро таъмин ме
кард. Вале падараш њанўз њам 
ўро набахшида буд. Аз модарам 
суол мекунам, ки чї гуна бо па
дараш оштї шуд? Ў посух 
мегўяд:

«Оњистаоњиста ањолии дења 
дарк карданд, ки тањсил кардан 
бадахлоќ шудан нест. Ман 
њамоне будам, ки њастам. Бино
бар ин, падарамро талќин ме
карданд, ки маро бубахшад. 
Вале он кас аз аспи љањл намефа
ромаданд. Як рўз дар оши нањор 
бо амаки Њамробой ном 
њамсояамон њамтабаќ мешаванд. 
Ваќте ходим ошро меорад, ама
ки Њамробой онро аз назди па
дарам тарафи худ кашида 
мегўянд: «Ман бо одаме, ки бо 
фарзанди бегуноњаш ќањрї аст, 
њамтабаќ намешавам!» Мардони 
дигари дења низ падарамро да
лолат мекунанд, ки аз гуноњи 
ман гузарад. Њамин тавр, як рўз 
аз шањр ба дења рост ба хонаи 
аммаам омадам, ки падарам 
маро интизоранд. Баробари 
маро дидан оѓўшашонро кушо
данд. Худамро ба баѓалашон 
партофта ба гиря даромадам. 
«Оњ, духтари студенти ман ома
дааст»  гўён маро бўса карда, 
гуфтанд: «Ба хонаи худамон ме
равем!»

Њамин тавр, модарам Омў
зишгоњи педагогии шањри Пан
љакентро бо ихтисоси омўзгори 
забону адабиёти рус барои 
синфњои ибтидої хатм карда, ба 
мактаби №59и зодгоњаш ба кор 
меояд ва баъди як сол бо пада
рам хонадор шуда, ба дењаи На
вобод меоянд ва фаъолияташро 
аввал дар боѓчаи кўдакони дења 
ва баъдан дар мактаби тањсилоти 
миёнаи умумии №33 идома 
медињанд. Ин мактабест, ки на
здик ба 40 сол модарам дар он 
кору фаъолият кардаанд. 

Ќасди худкушї
Барои модари ман тањсил 

масъалаи муњимми зиндагиаш 
будааст ва ў мо – се фарзандаш
ро дар њамин руњия тарбия кар

дааст. Дар 15солагї агар ў ба 
хотири тањсил аз бањри падару 
модар гузашта, аз хона фирор 
карда бошад, дар 26солагї ба 
хотири тањсил ќариб худро ба 
оѓўши рўди Сир мепартофт... 

Модарам баъди фаъолияти 
њафтсола дар МТМУ №33 бо 
тавсияи устодон бо маќсади ги
рифтани маълумоти олї роњи 
шањри Хуљандро пеш мегирад. 

«Он солњо баъди собиќаи 
њафтсолаи омўзгорї имкон 
дошт, ки бидуни имтињон, та
риќи суњбат донишљўйи мактаби 
олї шуд, – мегўяд модарам.  Бо 
ин маќсад, соли 1987 ман њам ба 
Институти педагогии шањри 
Хуљанд ба номи С.М. Киров 
(њоло Донишгоњи давлатии 
Хуљанд ба номи академик Б. 
Ѓафуров) њуљљат супоридам. 
Вале ваќти имтињон ба ман гуф
танд, ки шумо донишљў шуда 
наметавонед, зеро дар собиќаи 
кориатон танаффус њаст. Гап 
дар сари он ки банда як муддат 
дар боѓчаи бачагона кор кар
дам, ки он на ба маориф, балки 
ба совхози «Навобод» тааллуќ 
дошт. Яъне, ман 1,5 сол аз кори 
маориф канор рафта будам...»

Аз чунин нокомї модарам 
сахт ошуфта мешавад. Сари 
љањл бо маќсади худкушї љони
би Сирдарё роњ пеш мегирад. 

Модарам ин лањзаро чунин 
наќл мекунад:

«Азмам барои худкушї 
ќатъї буд. Аз факултаи филоло
гияи институт баромада, та риќи 
универмаги марказии шањ ри 
Хуљанд љониби дарё мерафтам, 
ки нафаре «Раъно» гуфта, садо
ям кард. Нигоњ кунам, 
њамдењаамон, дотсенти инс титут 
Њабибулло Тоатов. Он кас баъ
ди саломуалейк њоли парешони 
маро дида пурсиданд: Ба куљо 
равонаї? Гуфтам: Худамро ме
кушам! Њайрон шуда пурсиданд: 
Чаро?, Гуфтам: Ма ро ба инсти
тут ќабул накарданд...» ва инони 
гиряро сар додам... Њабибулло 
Тоатов маро ором карда, ба 
њавлиашон оварданд ва ба 
њамсарашон фармуданд, ки маро 
ором кунанд. Шом, ваќти сарфи 
таом эшон бидуни огоњї аз ман 
пурсиданд: Раъно, соли таваллуд 
ва вафоти Турсунзода кай буд?. 
Њамон замон посух додам: 1911
1977.  Боз фармуданд: Як шеър 
аз Носири Хусрав хон!

Хондам:
Бењ аз саннои олам дењќон 

аст,
Ки вањшу тайрро роњатрасон 

аст...
Њамин тавр, байни мо саволу 

љавоби кўтоњ сурат гирифт: 
«Одина» асари кист?. Асари 
устод Айнї!, «Духтари оташ»? 
Љалол Икромї! Аз Мирзо Тур
сунзода ягон шеър хон! Хондам. 

«Тамом, омодагї бин, дов
талаби факултаи филологияи 
тољик мешавї!» – гуфтанд муал
лим Њабибулло Тоатов.

...Њамин тавр, модарам 5 
соли дигар дар факултаи забон 
ва адабиёти Донишгоњи давла
тии Хуљанд ба номи академик Б. 
Ѓафуров тањсил карда, аз усто
дони номвар Бароњат Њо
љибоева, Усмонљон Ѓаффоров, 
Абдулманнони Насриддин са
баќ омўхтааст.

Фидої
Ман бо њисси баланди масъу

лият ва ифтихор модарамро фи
доии соњаи маориф мегўям, зеро 
ў бештар аз њадди тавони як ин
сон умрашро сарфи ин соња 
кард. 

Тавре аз ду њикояти боло 
огоњ шудед, модарам ду ихтисос 

дорад  – омўзгори фанни забон 
ва адабиёти рус барои синфњои 
ибтидої (маълумоти олии но
пурра) ва омўзгори фанни забон 
адабиёти тољик (маълумоти 
олї). Вале аз сабаби оне, ки дар 
мактаби дења омўзгорони фанни 
забони русї кам буданд, ба мо
дарам њамеша дарси забони ру
сиро бештар медоданд. Баъди 
солњои нобасомони 90ум акса
ри омўзгорон тарки пеша кар
данд. Дар МТМУ №33, ки беш 
аз 600700 хонанда дошт, ќариб 
ки омўз горони забони русї на
буданд. Њамин аст, ки ба мода
рам то 5660 соат дарси забони 
русї медоданду ў маоши пурра 
намегирифт... Чун модарам 
њаме ша сарбории зиёд дошт, мо 
аксар ваќт ўро дар хона намеди
дем. Каме машѓули корњои хо на 
мешуд, ки шогирдонаш барои 
гирифтани дарси иловагї мео
маданд. Якду соат ба онњо 
машѓул шуда, то як поси шаб 
сари тафтиши дафтари хонанда
гон менишаст. Чун он солњо ак
сар ваќт дар дења барќ набуд, ў 
дар назди чароѓи карасинї ё 
милтмилти шамъ дафтар таф
тиш мекарду наќшаи дарси 
пагоњро (планконспект) мена
вишт. 

2025 сол ќабл аз ин, дар бо
лои дањлези асосии мактаб 
синфхонањои иловагї сохтанд. 
Ёдам њаст, ки модарам бо дигар 
омўзгорони мактаби дења хишт 
мерехт ва барои ѓўрагил лой ме
кашид. Он 56 синфхонаро њар 
гоњ мебинам, ифтихор мекунам, 
ки мењнати дастони модарам низ 
дар он њаст. 

Дигар вежагии модари ман 
дар мактаб кабинетњои зебои 
фанниаш буд. Гумон мекунам, 
ки зеботарин кабинети фаннии 
мактаб кабинети забони русї 
буд. Он солњо имконоти чопї 
мисли имрўз ба њама дастрас на
буд. Модарам рассом пайдо кар
да, портрети бузургони адабиё
ти рус А.С. Пушкин, Л.Н. Тол
стой, А.М. Горкий, Ф.М. Досто
евский, А.П. Чехов, Н. В. Гогол, 
М.Ю. Лермонтов, Анна Ахмато
ва, Мария Светаева ва дигарон
ро тасвир намуда, дар девори 
синфхона овехта буд. Баъдан 
хаттот бо туш гуфтањои ин бу
зургонро низ тасвир карда буд, 
хонанда зимни дарс ба онњо 
ошно мешуд. Модарам дар 
ваќти дарс аз асбобњои аёнї ис
тифода мекард, ки барои пурра 
аз худ кардани дарс мусоидат 
менамуд. Њамеша зим ни сан
љиши кормандони маориф мода
рам таърифу тавсиф мешунид. 
Вале дар давоми 40 соли фаъо
лияташ ќадрдонї нашуд.

Вале бењтарин ва бузургта
рин унвони модари ман шогир
донаш аст, ки айни замон дар 
соњањои гуногуни кишвар фаъ
олият доранд ва модарамро 
эњтиром мекунанд. Њар гоњ ба 
дења мераваму бо модарам ба 
љое рафтанї мешавем, поямон 
заминро намебинад, зеро баро
бари аз дарвоза берун шудан яке 

аз шогирдони модарам мошин
ро дошта, «шинед, муаллима» 
мегўяд. Ё њар њамдењаамро дар 
шањр мебинам, саволи нахусти
наш «Муаллима наѓз њас танд? 
Салом гў!» аст. Ифтихор меку
нам, ки модари ман як насли аз 
15 то 50солаи дењаамонро таъ
лим дода, сазовори эњтиром шу
дааст.

Омўзгори аввалин
Банда аз муаллимони соњиб

таљрибае, чун Р. Имомбердиев 
(устоди аввалинам), А. Шаро
фов, М. Саъдуллоев, Т. Њусей
нов, Х. Усмонов, З. Њакимов, Д. 
Бобомуродов, М. Норова, Б. 
Шарофов, О. Њамроќулова, М. 
Мирзоева, Ќ. Олимов, А. 
Ќаландаров, Ќ. Шералиев, А. 
Ќаюмов, С. Шодиев ва дигарон 
сабаќ гирифтаам, ки аз онњо як 
умр миннатдорам. Вале бояд 
бигўям, ки муаллими аввалини 
ман модарам мебошад. 

Модарам мо – се фарзандаш
ро аз 45солагї хондану навиш
танро пурра ёд дода, дар 
6солагї ба мактаб додааст. 
Ёдам њаст, ваќте дар синфи 1 
мехондем, њамсин фони ман 
«ЛОЛА» ро бо њиљо мехона
данд, ман бошам, ваќти танаф
фус аз китоби афсонањо «Эраљи 
тилисмшикан»ро барояшон 
ќироат мекардам. 

Мењри китобро низ дар 
ќалби мо модарам бедор карда
аст. Мо китобхонаи хубе дош
тем, ки дар он китобњо бо 
зањмати падару модарам гир
доварї шудаанд. Дар он китоб
хона њамаи асарњои бадеии бу
зургони адабиёти тољику хори ља 
мављуданд.

Модарам нисбат ба мо сахт
гиру серталаб буд. Гарчанде аз 
фанни забони русї ва забону 
адабиёти тољик аълохон будем, 
моро њељ гоњ аз ин фанњо ба 
олимпиада намебурд. Њамин 
аст, ки мо аз фанњои дигар ба 
олимпиадањо мерафтем. Вале 
мењри адабиёт, ки дар ќалби ман 
љўш мезад, дар аксар чора
бинињои мактаб баранда будам. 
Дар сабќатњои шеърхонї шир
кат карда, дар озмуни «Лоиќ
хонї» соњиби мукофот њам шуда 
будам. 

Мењри касб
Чанд сол пеш ба модарам 

гуфтам:
Ба омўзгорон иљозат буда

аст, ки баъди 25 соли собиќаи 
корї ба нафаќа бароянд. Шумо 
њам худатонро азоб надињед. 
Нафаќа баромада, ба Душанбе 
биёед ва њамроњи мо зиндагї ку
нед. 

Модарам аз ин пешнињоди 
ман сахт ранљиданд. Зеро њељ гоњ 
тасаввур намекарданд, ки рўзе 
фаро мерасаду тарки пеша меку
нанд. Вале ваќте мо њама ба 
шањр кўчидем, танњої дар дења 
барояшон тоќатфарсо шуд, би
нобар ин, баробари ба нафаќа 
баромадан тарки пеша карданд. 

Ба рўзгори нав, ба рўзгори 
бознишастагї одат кардан ба
рои модарам бисёр душвор аст. 
Њанўз њам бо ин марњилаи сар
навишт муросо накардаанд. 

Модарам зимистон дар шањр 
ва тобистон дар дења зиндагї ме
кунанд. Њар ваќт ки ба хона ме
равам, гурўњи кўда конеро меби
нам, ки дафтару ќалам дар да
сташон ба назди он кас барои 
омўхтани забони русї омадаанд. 
Њамин лањзањо модарамро хуш
бахти љањон мебинам. Он кас 
њамон ваќте хушбахтанд, ки дар 
њалќаи шогирдонашон бошанд...

Одил НОЗИР,
журналист,

Аълочии ифтихории маориф 
ва илми  Тољикистон 

ОМЎЗГОР БАРОИ ЊАМЕШАОМЎЗГОР БАРОИ ЊАМЕША

Дар моњњои январ – июни соли 2024 њаљми гардиши савдо дар ноњияи Рашт ба беш аз 73 миллиону 248 њазор сомонї баробар гардид.

Бештарин коре, ки метавонам барои дўстам анљом дињам, он 
аст, ки ёраш бошам.        Бернард Шоу СИМО

    БА ОЗМУНИ «ОМЎЗГОРИ МАН - ИФТИХОРИ МАН»БА ОЗМУНИ «ОМЎЗГОРИ МАН - ИФТИХОРИ МАН»

    ИЛМ - ФУРЎЃИ МАЪРИФАТИЛМ - ФУРЎЃИ МАЪРИФАТ

Дар бораи омўзгори варзи
даи фанни химия, Аълочии ма
орифи Љумњурии Тољи кистон, 
Аълочии маорифи Иттињоди 
Шуравї, Муаллими шоистаи 
Љумњурии Тољи кистон, собиќ 
узви Маљлиси миллї, устоди 
мањбуби насли наврас Абдул
њафиз Азизов бисёр гуфтаанду 
навиштаанд. Ман њам чун шо
гирди ин омўзгор дар бораи 
устод андешањои худро иброз 
медорам. Абдулњафиз Азизов 
2юми декабри соли 1950 дар 
дењаи Сурхи Љамоати Сурхи 
шањри Исфара таваллуд шуда, 
солњои 19581968 МТМУ №29и 
дењаи мазкурро хатм карда
анд.

Сипас ба факулетети хими
яи Университети давлатии 
Тољикистон ба номи В.И. Ле
нин (Донишгоњи миллии То
љи кистон) соли 1968 дохил 
шуда, онро соли 1972 хатм 
карданд. Дар МТМУ №29 ба 
сифати муаллими фанни хи
мия ба фаъолият шуруъ карда
анд. Соли 1973 буд, ман дар 
синфи 7ум мехондам. Дирек
тори мактаб муаллими љавон
ро ба синфи мо оварда муар
рифї карданд. Аз њамон рўз 
сар карда, муаллим А. Азизов 
ба мо аз фанни химия дарс ме
гуфтанд. Муаллим љиддї, 
сахтгир ва айни њол ѓамхору 
мењрубон буданд. Дарсњои 
худ  ро бо таљрибањои гуногун, 
овардани ќиссањо аз њаёти 
оли мон, инсонњои наљиб, лањ
зањои гуворову шавќовар ме
гузаронданд. Гоњо аз њаёти 
ширини донишљўї, шарафи 
донишљў будан наќл мекар
данд. Мегуфтанд, ки ин дав
раи тиллоии зиндагии инсон 
мисли мавсимњои табиат лањ
зањои гуворо дораду рўз њои 
сахт. Гоње бедардона ме хан дї 
ва рўзе мешавад, ки мегирйї. 
Агар дар дења чанд рафиќи 
мањаллї дошта бошї, дар айё
ми донишљўї аз тамоми гўшаю 
канори мамлакат ва хориљ аз 
он дўстон пайдо мекунї, ки ин 
њаёти туро рангину гуногун
љабња ва фарохдоман месозад. 
Дўстони овони донишљўї дўс
тони љонї гашта, доимо ма
дадгорат хоњанд шуд. Дар 
донишгоњ соњиби маълумоту 
ихтисос гашта, туфайли хиз
мат ба Ватан зиндагиёбу шуњ
ратёр мешавї. Ин ќиссањои 
муаллим навъе гузарондани 
ваќт набуда, балки як навъ 
тарбия ва роњнамої ба инти
хоби касб буданд.

Пиндори њосилкардаи хо
нанда чигунагии ояндаи ўро 
муайян мекунад. Он кас бо 
симо ва ифтихори байни мар
дум доштаи худ, љозибаи кас
бї ва сењри илму фан дар дили 

љавонон шавќи тањсил дар ма
котиби олї, интихоби касбу 
кори ниёзи љомеаро бедор ме
карданд. Ин буд, ки дањњо 
муњассилини МТМУ №29 пас 
аз хатми мактаб ба донишка
дањои олии касбии дохил ва 
хориљи мамлакат дохил шуда, 
муњандису духтур, кормандо
ни илмиву давлатї гаштанд. 
Ман њам соли 1975, пас аз хат
ми мактаби миёна ба факулте
ти биологияи До нишгоњи мил
лии Тољикистон дохил шудам. 
Таќдирро бинед, ки ба ман 
њам олим, омўз гори наљиб 
Тилло Юсуфов, ки ба устод 
дарс дода буданд, аз курси хи
мияи органикї дарс гуфтанд. 
Соли 1980 дониш гоњро бо их
тисоси «Биолог» ва тахассуси 
«Муаллими фан њои биология 
ва химия» хатм карда, аввал 
дар МТМУ №20и ноњияи 
Вахш ва баъдан, аз соли 1985 
то ба имрўз дар МТМУ №26 
ва МТМУ №29 то ба нафаќа 
баромадан кор кардам. Њозир 
низ чун равоншинос дар 
МТМУ №29 фаъолият дорам.

Ба туфайли зањматњои 
Абдулњафиз Азизов, соли 1975 
аввалин маротиба дар таъри
хи МТМУ №29 хонандагони 
ин муассиса соњиби медалњои 
олимпиада аз химия гаштанд. 
Чунончи, Абдураќиб Азизов, 
Бањром Љалолов, Бањром Са
фаров, Фаёзиддин Ахмедов, 
Мањмудљон Азизов, Нозим љон 
Зоидбоев ва дигарон. Ибтидо 
аз ин сол њамасола дастпарва
рони муаллим пайињам ѓолиби 
олимпиадањои фаннии сатњи 
љумњурї мешуданд. Сардори 
ваќти раёсати маорифи шањри 
Исфара М. Дењќонов љињати 
арљгузории кори омўз гори ља
вон ва иштироки фаъ олонаи 
хонандагон дар олим пиадањо 
ба МТМУ №29 омада, дар 
љамъомади умуми мактабї су
хан гуфта, ба устод тањсин 
гуфтанд.

Як хислати А.Азизов чунин 
буд, ки манфиатњои хизматиро 
аз манфиатњои шахсї боло ме
гузоштанд.

Машѓулиятњои самарано
ки устод шуњрати он касро то
рафт меафзуд. Хонандагони 
шавќманд ба дарсу мањ филњо 
аз дигар дењот ва шањру 
ноњияњо меомадагї шуданд. 
Устод дар МТМУ №6и шањ ри 
Исфара аввал мањфили байни 
мактабї ва сипас мањфилро ба 
синф ва синфро ба литсей таб
дил доданд. А. Азизов чун сар

вари дурандеш ба литсей му
аллимони варзидаро љалб кар
да, онро ба маркази пеш оњанги 
таълиму тарбия табдил до
данд. Ба ин даргоњи бо эътимо
ди маърифат аз дењоти дурдас
ти Исфара ва шањру ноњияњои 
дигар низ наврасони ташнаи 
илм барои тањсил меомадагї 
шуданд.

Њар кадом бо ифтихор ме
гуфтанд: «Ман дар литсейи 
Азизов мехонам». Муњасси
лини литсей њамасола ба хази
наи ифтихори хонанда, муал
лимон, муассисаи мазкур ва 
шањри Исфара дањњо медал њои 
тиллою нуќраи олим пи адањои 
љумњуриву байнал милалї мео
ранд. Сарчашмаи асосии му
ваффаќиятњо машѓулиятњои 
сифатноки устод ва љавобгўйи 
стандартњои љањонї мебошад. 
Абдулњафиз Азизов баробари 
дониши даќиќу густурда до
дан, шогирдонро дар руњияи 
ватан дўстї, садоќат ба Сарва
ри кишвар, созандагї, ободко
рии диёр, башардўстї тарбия 
мекарданд. Аз ин љост, ки би

сёр шогирдони собиќи муал
лим, ки дар корхонањои са
ноатї, идорањои давлатї, со
њаи тиб, тиљорат, хориљ аз 
кишвар фаъолият доранд, дар 
раванди ободонии шањру ви
лоят њиссагузоранд. Мисоли 
барљаста Бањром Љалолов ме
бошад, ки чун технологи соњаи 
саноат дар Адрасмон ва баъд
тар дар кони тиллои Панљакент 
кор мекард. Ў солњои 2020
2021 беморхонаи Љамоати 
Чоркўњро аз њисоби худ пурра 
таъмир карда, ба инфрасохто
ри беморхонаи марказии шањ
ри Исфара ёрї расонд, хонаи 
бачагони шањраки Шуробро 
ба шефї гирифт. Шогирди ди
гар Бањром Сафаров замони 
директори заводи ширу 
равѓани шањри Исфара буда
наш ба бисёр мак табњо кумаки 
моддї расонд. Дастпарвари 
дигар Гулафзо Љўраева дар ва
зифаи раиси Кумитаи иљ роияи 
Њизби Хал ќии Демок ратии 
Тољикис тон дар шањри Исфа
ра собитќа дамона фаъолият 
дорад.

Устод дар баробари шуѓли 
омўзгорї, њамчун химик дар 
раванди мониторингњои эко
логии корхонањои саноатии 
шањри Исфара, аз љумла, Ком
бинати масолењи бино корї 
(КСМ), заводи гидроме тал
лургї (њоло ЉММ «Тамо
хуш»), заводи кимиёи шањри 

Исфара ва ѓайра ширкат ме
карданд. Якчанд таклифу 
пешнињоди технологии он кас 
љињати афзудани мањ сул нокии 
заводи кимиёи шањри Исфара, 
ки яке аз калонтарин 
корхонањои саноатии замони 
Шуравї буд, татбиќ гаштаанд.

Устод эљодкор низ буданд. 
Дар матбуоти соњавї маќола
њояшон зиёд чоп шудаанд. Бо 
шарикмуаллифии Њакимхў
љаев китоби дарсии «Химия» 
барои синфи 8 (нашри охир ба 
ќалами устод тааллуќ доранд)
ро таълиф карданд.

Комёбињо, обрўю эъти
бор, шароити хуби кору зин
дагї якбора насибам нашуда
анд, мегуфтанд устод. Дар 
солњои аввали омўзгориям ба 
душворињои сахти маънавию 
моддї дучор гаштам. Чанд 
муддат бекориро низ аз сар 
гузарондам, падарам колхоз
чии одї буданд. Зиндагиамон 
миёнањол мегузашт. Он ваќт 
муаллими љавон 6070 сўм 
маош мегирифт ва агар муљар
рад ва бефарзанд бошад, аз 

маоши ў 12% андози бефар
зандї меситонданд. Њоло хуш
бахтона, ин ќоидаро аз миён 
бардоштаанд. Рафиќони њам
дења мегуфтанд, ки пањлавон
љуссаї, парто њамин омўзго
риатрову ба шахтаи шањраки 
Шуроб рафта, кўњкани одї 
шуда кор кунї, аз хондагињо 
бештар пул мегирї. Он ваќт 
кўњкан то 500 сўм маош меги
рифт.

Аз касби бошарафи омўз
горї ва фанни дўстдоштаам
химия дил канда натавонис
там. Бо маоши кам бошад њам, 
кор кардам. Ба туфайли мењ
нати содиќона, шогирдони 
лаёќатманд, дастовардњои 
мењ  натї торафт шароити кор 
ва зиндагї бењтар шудан ги
рифт. Хусусан, солњои фаъо
лият дар литсейи шањри Исфа
ра кору рўзгорам рушд кар
данд. Хатмкардагони мо дар 
донишгоњњои олии Љумњурии 
Тољикистон ва Россия тањсил 
карда, ифтихори маро бештар 
мекарданд. Ба туфайли до
ниш љўёне, ки дар Академияи 
хурди илмњои шуъбаи сиби
рии Академияи илмњои Россия 
тањсил мекарданд, ман соњиби 
ифтихорномаи ин муассисаи 
бонуфузи илмї шудам. 

Ваќте ки муаллим ва шо
гирдонаш дониши хуб доранд, 
вазифањо ва талаботи хиз матї 
муътадил иљро мешаванд, њељ 

гуна тарсу бим аз тафтишот, 
комиссияи тафти шотї, муно
сибати нотавонбинон руњияи 
муаллимро шикаст намедињад. 

Зимни як сафари корї 
Асос гузори сулњу вањдати 
миллїПешвои миллат, Пре
зиденти Љумњурии Тољикис
тон, муњтарам Эмомалї 
Рањмон дар як соат дарси 
устод пурра иштирок карда, 
тамоми раванди дарсро му шо
њида карданд. Дарс хеле 
пурмуњтаво, бо фаъолияти 
пурављи хонандагон гузашт. 
Хонандагон донишу малакаи 
густурда ва омодагии таълими 
мушаххасу даќиќ нишон до
данд. Муњтарам Президент аз 
ин ба ваљд омада гуфтанд: 

«Дарс олї гузашт, ба шумо 
як љањон ташаккур, ба љум
њурї ана њамин гуна омўзго
рон, роњбарони муассисањои 
таълимї бисёр лозиманд, ки 
насли навраси донишманду 
ватандўст, инсонпарвар, хай
рандеш ва созандаро ба воя 
расонанд». Пас аз ин њар гоње 
ба Исфара оянд, њатман аз 
литсейи Азизов дидан мекар
данд.

Зимни як вохўрї бо ањли 
љомеа дар варзишгоњ Прези
денти муњтарам бо касони 
ќатори аввал бо навбат даст
фишорї карданд. Ваќте ки 
нав бати устод расид, Прези
дент ба иштирокдоронашхо
си шинохта ва мансабдорон он 
касро чун омўз гори шоистаи 
љумњурї муар рифї карданд. 
Баъдтар бо тавсияи Президент 
А. Азизовро ба узвияти Маљ
лиси миллии Љумњурии Тољи
кистон пеш барї карданд ва 
чанд сол дар ин маќом буданд. 

Солњои охир фишори хуни 
муаллим баланд шуда, роњ 
гаштанашон душвор шуд. 
Дарди пой азият медод. 

Бо пойњои сунъї ва бо асо 
њам корро тарк накард. Њатто, 
бар замми кори асосии литсей, 
пас аз нисфирўзї њар гоњ ба 
ихтиёриёни МТМУ №29 дарси 
иловагї мегузаштанд. Тира
моњи соли 2020 устод моро 
тарк карданд. 

Баъди марги устод шуъбаи 
сибирии Академияи илмњои 
Россия дар шабакаи интернет 
паёмак ирсол кард, ки чунин 
муњтаво дошт:

«Марги нобањангоми омўз
гори варзидаи фанни химия 
Абдулњафиз Азизов ба ањли 
маорифи Тољикистон ва Рос
сия талафоти бузург аст». Ман 
бо чунин омўзгори асилу 
шуњрат ёри худ ифтихор меку
нам.

Бањром ИСМОИЛОВ, 
омўзгори МТМУ№29-и

шањри Исфара

Мањбуби ПрезидентМањбуби Президент

Аз 16 то 21 сентябр дар тамоми 
шањру ноњияњои вилояти Хатлон дав
ри сеюми озмуни љумњуриявии «Илм
фурўѓи маърифат» баргузор мегардад.

Тавре дар хадамоти матбуоти раи
си вилояти Хатлон ба АМИТ «Ховар» 
иттилоъ доданд, дар даври сеюми оз
мун  1379 довталаб иштирок менамо
янд, ки 516 нафарашро духтарон таш
кил медињанд.

Ба хотири таъмини пурраи шаффо
фият ва ќонеъ гардонидани дархости 
иштирокчиён љараёни даври сеюми 
озмун пурра ба навор гирифта меша
вад.

Озмуни љумњуриявии «Илмфурўѓи 
маърифат» тањти cарпарастии Асосгу
зори сулњу вањдати миллї — Пешвои 
миллат, Президенти Љумњурии Тољи
кистон муњтарам Эмомалї Рањмон бо 
маќсади рушди тафаккури техникї, 
тарѓиби љањонбинии илмї, дастрасї 
пайдо кардан ба техникаву техноло
гия, тавсеаи ихтироъкорї ва навоварї, 
пайвасти илм бо истењсолот, љалби 
бештари хонандагону донишљўён ва 
дигар ќишрњои љомеа ба омўзиши 
фанњои риёзї, даќиќ ва табиї, њамчу
нин дарёфт ва муаррифии истеъдодњои 
нав дар ин самтњо баргузор мегардад.

Хатлон: дар даври сеюми озмун 1379 иштирок мекунанд 

ШАРАФМАНДОН Танњо роњи доштани дўст он аст, ки худат ёри касе 
бошї.        Бернард Шоу 

Дар Ниммарафони байналмилалии кўњии Эко дар Њафткўли Тољикистон варзишгарони 12 давлати љањон љамъ омаданд.

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 
Мегўянд омўзгорї ишќ аст 

ва оне ба пешааш ошиќ набо-
шад, муаллимї карда намета-
вонад. Њаќиќати ин суханро 
имрўз дармеёбам, ваќте меби-
нам, муаллимаи 68-солаам дар 
нафаќа бошад њам, ба тарбияи 
шогирдон машѓул аст. 

Шогирдон аз хирмани маъ
ниаш дона мечинанд ва бо 
роњнамоиаш љодањои зиндагии 
худро бо нури илм равшан ме
намоянд. Гап сари муаллима 
Шафоат Рањимова ме равад, ки 
ним асри умри худ ро ба макта
бу маориф бахшид ва як умр 
дар як дења муал лимї кардаву  
роњи шогирдони зиёдеро ба 
шањрњо боз намуд. 

Замони мактабхонї орзуи 
муаллима шудан дар ќалби 
Шафоат Рањимова љўш зад ва 
пас аз хатми таълимгоњ дар ин
тихоби касб мушкилї нака
шид: соли 1974 њуљљат њо яшро 
ба факултети забон ва адабиё
ти тољики Донишгоњи давла
тии омўз гории Тољикистон ба 
номи Садриддин Айнї супурд. 
Њан го ми тањсил чун гули 
худрўй аз дигарон фарќ дошт, 
ки мактабро тамом кардан за
мон, директори ваќ ти МТМУ 
№6и шањри Панљакент Ќо
симбой Рўзиев ба муаллима 
дар синф њои ибтидої дарс дод. 
Шафоат Рањимоваи љавон њам 
омўз гори мактаб буду њам тањ
сил ро дар донишгоњ давом ме
дод. Бо кўдакон зуд унс гириф
та, ба онњо бо шавќ «Алифбо» 
ме омўхт. Њамин минвол, фаъо
лияти омўзго риро бо завќ пеш 
мебурд.  Дарсњои донишгоњро 

низ љиддї мехонд ва аз имти
њони муаллимони сахтгир ба 
осонї мегузашт. Баъд аз панљ 
сол акнун ў њамчун муаллими 
дипломдори аллакай ботаљ
риба ба камол расида буд ва 
љони шини директори мактаб 
Холмурод Истамов ўро аз 
синф њои поёнї ба болої бур
данї шуд. Њарчанд људо шу
дан аз кўдакон барои муалли
ма душ вор афтод, вале ин пеш
нињодро пазируфт. 

 Он солњо бачањо серталаб 
буданд, бисёр мепурсиданд, 
донишманд, ки буданд, кунљ
ковона савол медоданд. Барои 

имтињон буд, ё аз рўйи боварї, 
ки синфњои хонандагонаш ќа
виро ба ман вогузор карданд. 
Ман, ки бо мењр муаллимиро 
сар карда будам, душворї на
кашидам. Бисёр мехондаму ба 
дарси муаллимон зиёд медаро
мадам,  аз он солњо ёд меорад 
муаллима. 

Ў бо гузашти солњо њамчун 
муаллимаи пухтакор ба камол 
расид ва миёни шогирдону 
њамкорон бо сахтгириву до
нишмандї обрўю эњтиром ёфт. 
Ба он њадде њурматаш боло 
буд, ки Шарофат Рањи мова 
дар долони мактаб пайдо ша
вад, њељ хонандае он љо наме
монд, дарси њама як сў буду аз 
ў як сў. Серталабии муаллима 
шогирдонро водор мекард, ки 
бисёр хонанд, ба дарсњо омода 

шуда оянд. «Ња мин ду соате, 
ки шумо бо манед, бояд чизе 
омўзед. Зеро ин ваќти тиллоии 
шумост. Дар зиндагї дигар ин 
хел имкониятро пайдо карда
натон амри мањол аст. Барои 
њамин, хонед, фаќат аз хондан 
одам пушаймон намешавад»,  
доим таъкид мекард муаллима. 

Ин омўзгори соњибном шо
гирдони зиёдеро тарбия кард, 
ки имрўз дар хизмати халќу 
Ватананд ва дар баробари за
бону адабиёт, ба онњо одамга
риву росткорї ва хизмати бе
миннат карданро меомўзад. 
Худи муаллима низ ин сифат

њоро доросту як умр бо мењ
нати њалол нон ёфт ва ба љомеа 
бетамаъ хизмат намуд. Замоне 
дар мактаб фаъолият дошт, 
бештар шогирдони ў дар оз
мунњои чи шањриву вилоятї ва 
чи љумњуриявї ширкат мевар
зиданд. Муаллима њама зарфи
яташро истифода мебурду шо
гирдонро омода месохт, аммо 
барои ин њама зањматњояш њељ 
талабе пеш намеовард. «Охир, 
муаллима, ин корњои шумо бе
рун аз соати дарсї ку»,  боре 
кунљковона пурсидаму чунин 
посух шунидам: «Берун аз соа
ти дарсї њам бошад, ман вази
фаи муаллимиамро иљро меку
нам. Аслан, муаллимї ваќту 
соат надорад. Агар лозим ша
вад, дар дили шаб њам ман бо 
талабаам кор мекунам ва ба

рои ин аз касе чизе умедвор 
нестам. Пирўзии шогирдам ба
роям аз њама чиз болост». 

Дар њаќиќат, муаллима ба
рои муваффаќияти шогирд то 
охир талош мекунад. Њазору 
як љо занг задаву одам мефи
рис тад, то китоби заруриро 
пайдо кунад. Ёдам њаст, ки 
соли 20122013 ба даври љумњу
рия вии олимпиадаи мактабба
чагон омода мешудаму навбат 
ба навиштани иншо дар бораи 
осори Бедил расид. Пайдост, 
ки дар тафсири ѓазалњои Абул
маонї душворї мекашидам. 
Дар дења танњо як нафар кито

би тафсири осори Бедилро 
дош тааст. Худи муаллима ки
тобро аз соњибаш чанд рўзе ба 
орият гирифт, то ман хонаму 
ба мавзуи навбатї омода ша
вам. 

Воќеаи дигаре, ки дар хоти
рам наќш бастааст, боз пай
вандї дорад ба олимпиада. Зи
мистон буду то баромадани 
натиљањо пардаи торикї рўйи 
шањрро пўшонда. Хонандаго
ни дењот ба љуз дар беруни 
мактаб мунтазир мондан, ди
гар чорае надоштем. Оњис та
оњиста соат аз нуњи шаб гу
зашт. Натиљањо аз фанни за
бон ва адабиёти тољик њанўз 
бањсталаб. Оне, ки аз мактаби 
мо буд, љо нагирифтааст. Му
аллима то ќари бии соати ёздањ 
бо аъзои њака мон бањс кардаву 

ба он писар роњхати даври ди
гарро гирифта дод ва чун 
хотирљамъ шуд,  њамаи моро 
оварда ба дасти падару модар 
супурд. 

Имрўзњо муаллима дар на
фаќаанд, вале фикру зикрашон 
дар мактаб. Чанд нафарро ал
лакай ба озмуни «Фурўѓи суб
њи доної китоб аст» тайёр кар
данд, ки як шогирдашон имсол 
њам ба даври љум њуриявї роњ 
ёфтааст. «Корро бас карда бо
шам њам, бе мактаб наметаво
нистаам. Агар дубора имкони 
интихоби касб  медоштам, бе
чунучаро боз муаллимиро ин
тихоб мекардам. Њоло њам хо
нандагон якяк наздам меоянд, 
то онњоро ба озмунњо 
роњнамої кунам. Њамин хел 
боз ману онњову китобу даф
тар…»,  аз саргармињои им
рўза ќисса мекунад кўтоњ. 

Дар умум, муаллимаи со
њибноми мо Шарофат Рањи
мова тимсоли бањам омезии 
љасорату хираду заковат аст. 
Суњбатњояш кони маъниву 
дарсњояш "замзамаи муњаб
бат"е, ки «љумла ба мактаб 
оварад тифли гурезпойро». 
Муаллима аз наслест, ки њељ 
гоњ пайи шуњрат нарафт ва бо 
њама донишмандї гўшаи дењро 
тарк накардаву њамин љо рисо
лати бузурги тарбиятгариро 
иљро мекунад. Зеро медонад, 
Ватанро фарзандони бомаъри
фат обод мекунанду ободии як 
кишвар аз ободии дењ оѓоз ме
шавад. 

Мењрангез ЌОДИРОВА, 
рўзноманигор

Аз хондан одам пушаймон намешавадАз хондан одам пушаймон намешавад

Салом, устоди азиз Нозирљон 
Тўйчизода!

Саломатиатон чї тавр? Бардам 
њастед? Ањли байт, наберагон, фарзан
дон дар чї њоланд? Хубанд? Боварї 
дорам, ки хубанд ва орзу дорам, ки 
шумо низ хуб бошед.

Устоди азиз, Шуморо дар телевизи
он Рўзи дави миллї дар доираи љашни 
њафтаи љавонон дар ќатори садњо 
љавонон дар марафон дидам. Аз ин рў, 
бо боварии комил гуфта метавонам, ки 
саломатии хуб низ доред.

Устоди азиз! Имрўз ман яке аз шо
гирдони Шумоям, ки дар ќатори чан
дин нафари дигар ба шогирдон дарс 
мегўям. Гарчанде мо њамчун муњандис 
донишгоњро хатм намудем, бо тавсияи 
роњбарияти Донишгоњи техникии 
Тољикистон ба номи академик М.С. 
Осимї ба аспирантура љалб гардида, 
ба тарбияи мутахассисон камар бас
тем. Он услуби дарсгўие, ки Шумо до
штеду доред, барои ман рањнамои хеле 
хубе гардид. Тарзи масъалагузорию 
дарёфти роњи њалли он, натиљабар
дорию аз натиљаи он хулоса бардош
тан аз соатњои лексионии фанни Шумо 
– механикаи назариявї ба ман писанд 
буд.

Дар ёд доред, устоди гиромї!? 
Насињатњои доимии Шумо дар рўзњои 
барои кишвари азиз душвор, яъне, 
солњои навадуми асри гузашта ба мо, 
донишљўёне, ки ќариб тамоми рўз гу
русна будему лекин шавќи омўзиши 
касб дар ќалбамон лона гузошта буд, 
чї гуна таъсир гузошт. Шумо дар панљ 
даќиќаи охири њар соати дарсї 
насињати падарона мекардед. Он рўз 
гуфта будед, ки «Шумо љавонон, дил
шикаста нашавед, касб омўзед. Ояндаи 
Тољикистон дурахшон аст, Сарвари 
љавону оќили мо Тољикистонро ба 
љањониён муаррифї хоњад кард. Ў мар
ди Худодод аст, пешравињои нињоят 
бузург мамлакатамон ва мову шуморо 
интизор аст. Биёед, дар атрофи 
Роњбари азизи худ муњтарам Эмомалї 
Рањмон муттањид бошем. Дераш, пас аз 
10 сол тамоми ин суханњои маро ёд 
меоред, ба ростии он бовар хоњед 

кард».
Устоди азиз! Имрўз воќеияти он 

суханњои Шуморо бо чашми сар меби
нам. Шукрона аз истиќлолу вањдату 
ягонагии Тољикистон бо роњбарии 
Пешвои муаззами миллат менамоям.

Устоди гиромї! Ёд доред? Ман боре 
њангоми танаффус дар беруни бинои 
факултетамон бо Шумо, ки касеро ин
тизор будед, њамсуњбат шудам. Шумо 
аз ман пурсидед, ки чї ё кї туро ба 
касби муњандисї овард? Он рўз ман бо 
ифтихор падари худ Маъруфљон Юну
сов – устоди фанњои риёзию физика ва 
чандин нафар устодони мактаби дењаи 
худро номбар кардам.

Устодони гиромии ман Абдулатиф 
Садриддинзода, Расулљон Юнусов, 
Шонаим Љўраев – устодони забон ва 
адабиёти тољик, Шонасриддин Сад
риддинзода, Нурмуњаммад Почоев, 
Ху дойбердї Ќурбонов, Мирзорањим 
Мирзоев – устодони риёзию физика, 
Шоолим Тўхтаев – устоди забони ол
монї ва дањњо нафари дигар низ мењри 
касбу кор, хизмат ба Ватан, дўст дош
тани миллату таърих ва ниёгони худро 
ба мо талќин намудаанд.

Махсусан, устоди зиндаёд Абдула
тиф Садриддинзода њамчун мудири 
мактаби мо марди хирад, њалиму мењ
рубон, донишманди нињоят хуб бу
данд. Аз овони кўдакию наврасї мо аз 
ин шахси донишманд таърихи Ватану 
мил лат, мавќеи миллат дар таърих ва 
гузаштагони дењаи худро шунидаву аз 
бар карда будем.

Њар боре ки бо Шумо вохўрам ё 
навиштањои Шуморо аз сањифањои 
наш рияи Донишгоњи техникї – «Му
њан диси љавон» бо номи «Гуфтањо аз 
Н. Тўйчизода» хонам, устодони дењаам, 
гуфтору рафтори оќилонаи онњо ва 
даврони беѓамии кўдакї ба ёд меояд. 
Зеро онњо ва Шумо як услуби таълиму 
тарбияро истифода мебаред.

Боре пас аз хатми донишгоњ аз наз
ди дари синфхонае мегузаштам, ки 
Шумо дарс медодед. Он рўз њаво каме 

гирифтаву тумани хокї, чангу ѓубор 
осмонро фаро гирифта буд. Шумо аз 
донишљўён хостори он шудед, ки мизу 
курсињоро аввал покиза карда, баъд 
нишинанд.

Ёдам омад, ки рўзи аввалини оѓози 
дарси механикаи назариявї аз мо хо
њиш намудед, то истифодаи дафтару 
ќалам, љадвалу паргор, ручкањои ран
гини гуногун, тоза нигоњ доштани 
онњоро ёд гирем. Зеро дар фанни меха
никаи назариявї таърифу масъалањо, 
теоремаву аксиомањо, наќшаву љадвали 
раќамњо зиёд вомехўранд.

Бовар кунед, устод, ман то њол он 
дафтари мавзуъњои лексионии фанни 
механикаи назариявиро аз даврони 
донишљўї њифз намудаам. Бо талќини 
Шумо сарлавњаи мавзуъ бо ранги сабз, 
таърифњо бо сиёњ, формулањо бо сурх, 
наќшаву расмњо бо ќалами сиёњ, матни 
он бо кабуд ва ѓайрањо навишта шуда
анд. Ин барои омўзиши мавзуъ ќулай 
ва осон буд. Чизи хостаи мо бо рангаш 
бештар дар хотир мемонд. Ин тарзи 
навиштани лексияро ман имрўз ба до
нишљўён талќин карда, дар мавридњои 
фориѓ аз дарс яке аз хотироти худро 
дар бораи Шумо ба донишљўён наќл 
менамоям.

Устоди азиз! Боре њангоми дарс 
масъалаи гардиши сайёрањо дар атро
фи Офтоб ба миён омад. Шумо бисёр 
факту далелњои љолибро наќл намудед. 
Ман доир ба Алии Ќушчї, Љамшеди 
Кошонї, Умари Хайём, Абурайњони 
Берунї, Абуалї Сино, Ањмади Дониш 
ва дигар олимони миллати тољик суол 
кардам. Доир ба ин шахсиятњои до
нишманди миллати тољик ба мо устоди 
зиндаёд А. Садриддинзода гуфта бу
данд. Он рўз пас аз дарс ва наќлњои 
љолиби дигар доир ба садњо олимони 
тољик, ки дар тули таърих сањми худро 
дар ин ришта гузоштаанд, Шумо ба 
ман китоби Г. Собиров – «Инкишофи 
математика дар Осиёи Миёна»ро таќ
дим намудед. Ман аз он китоб маълу
моти арзишманд гирифтам. Инчунин, 

се сол пеш ба ман доир ба Љамшеди 
Кошонї – олими ситорашинос ва ба 
навор гирифта шудани филми «Нард
бони осмон» њикоя кардед, ки ман 
онро низ пайдо ва тамошо кардам. 
Сањми Шумо дар љањонбинии техникї 
ва таърихию шиносої бо аљдодони 
миллат, шинохти чењрањои илмї ва 
худшиносии миллат нињоят бузург аст.

Устоди арљманд! Имрўз шукрона аз 
истиќлолияту вањдати миллат, якпор
чагии Тољикистони азиз карда, ќайд 
менамоям, ки таваљљуњи Њукумати 
Љумњурии Тољикистон бо роњбарии хи
радмандонаи Асосгузори сулњу 
вањдати миллї – Пешвои миллат, Пре
зиденти Љумњурии Тољикистон, муњ
тарам Эмомалї Рањмон дар самти мао
риф, илм, донишандўзї, тарбияи 
ахлоќї, касбомўзию забондонии хо
нандагон ва донишљўён дар сатњи 
байналмилалї нињоят бузург аст. Эъ
лон гардидани солњои 20202040 «Бист
солаи омўзиш ва рушди фанњои 
табиатшиносї, даќиќ ва риёзї дар 
соњаи илму маориф», озмунњои «Илм 
– фурўѓи маърифат», «Фурўѓи субњи 
доної китоб аст» ва фароњам овардани 
чандин имкониятњои дигар аз љониби 
Пешвои муаззами миллат далели рав
шани ѓамхорињои дурандешонаю хи
радмандона ба хонандагону донишљўён 
аст. Мо аз он васеъ ва дилпурона ис
тифода хоњем намуд. Зеро ин дилпурии 
мо бори дигар аз њи доятњои доимии 
Пешвои миллат, муњтарам Эмомалї 
Рањмон дар тамоми суханронї ва 
баромадњояшон сарчашма мегирад.

Дар њаќиќат, маќоми омўзгор ва 
соњаи маориф дар ташаккули ояндаи 
њар як шахс наќши бузург дорад ва яке 
аз он омўзгорон ва устодони арљманде, 
ки мо аз илму одамияти онњо бањра 
бурдаем, Шумо, устод, Нозирљон Тўй
чизода мебошед. Ман бо Шумо ифти
хор менамоям.

Фаридун ЮНУСОВ,
номзади илмњои иќтисодї, 

иљрокунандаи вазифаи дотсенти 
Донишгоњи техникии Тољикистон ба 

номи академик М.С. Осимї

Нома ба устодНома ба устод

соли 2024 17ЗАЊМАТЌАРИНТанњо иддаи каме дўсти воќеї доранд, вале фаќат андаке 
афрод ба надоштани он эътироф мекунанд.   Бернард Шоу 

Бахшида ба 35-солагии Истиќлоли давлатї дар ноњияи Лахш 124 иншоот бунёду таљдид мегардад.

    БА ОЗМУНИ «ОМЎЗГОРИ МАН - ИФТИХОРИ МАН»БА ОЗМУНИ «ОМЎЗГОРИ МАН - ИФТИХОРИ МАН»

    ИЛМ - ФУРЎЃИ МАЪРИФАТИЛМ - ФУРЎЃИ МАЪРИФАТ

Дар њаќиќат, омўзгор чун оинаи 
пурљилои рўзгори мардум аст. Оина
ест, ки њаёти инсон аз хурдию наврасї 
то ба њаёти мустаќилу то охири умр 
дар он акс ёфтаву рушанї медињад. 
Хусусан, омўзгори аввалини кўдак 
дар зиндагї мавќеву манзалати ба худ 
хос дошта, равшанзамириву некси
риштї, мењру муњаббат, зањмату мењ
натдустї, инсонпарварию хоксорї, 
пок виљдонию ватандўстї ва худшино
сию худогоњии аз хаёлњо дуру аз 
дидањо берун намешаванд.

Муаллими аввалини мо бо чунин 
хислатњои наку, рафтору гуфтор ва 
кирдорњои ибратбахшу ибратмандаш 
дар дили садњо шогирд абадан љо ги
рифта, њељ гоњ фаромўш намешавад. 
Сабур Одинаев дар байни мардуми 
дењу диёр бо ному насабњои «Муалли
ми Сабур», «Устод Сабур Одинаев» ва 
«Муаллим Сабуров (Сабуруф)» маъ
руфу машњур гашта буд. Вай марди 
ќоматбаланди кулча рўй, хушсимо, 
хушсуњбату хушсарулибоси буду му
дом дар њар бобат чун намуна ва гули 
сари сабад соњиб эњтирому мањбуби 
хурду калон ба њисоб мерафт.

…Соли 1959 буд. Мебоист мо ба 
синфи якуми мактаб мерафтем. Њамин 
ки 1 сентябр фаро расид, њамсинну 
солњои моро ворисонашон ба синфи 
якуми мактаби дења мебурданд. Дар 
ин рўз мани хурдсоли дунёбехабар дар 
майдончаи байни дења бо љўрањоям ба 
бозї машѓул будем. Дар ин лањзањо 
падари ман низ маро даъват карда, 
ќаламу дафтареро дар байни китобе, 
ки «Алифбо» ном доштани ин китоб 
баъдтар бароям маълум шуд, гузош
таву дар дастам дод ва бо њам ба мак
таб рафтем… Моро устод Сабур Оди
наев бо хушнудї пешвоз гирифта, ба 
синф бурд ва баъди лањзае аз суњбат 
маро дар курсии (партаи) пеш ши
нонд. Ман, ки якумин маротиба дар 
чунин курсї нишаста будам, ба гирдо
би хаёл ѓўтавар шудам.

Дарс оѓоз ёфт. Муаллим бо мењ
рубониву суханњои неки ибратбахш ва 
чењраи нурониву лабони моили табас
сум ба мо аввалин пањлуњои дарсу 
ќоидањои талабагиро бо мулоиматї 
фањмонд.

Акнун мо чї будани ќоидаву дас
турњои дарсиву мактабиро омўхта, аз 
устод рамуз мегирифтем. Кўшиш ме
кардем, ки дар њар бобат намуна бо
шем, ки дар ин љода њавасмандкуниву 
љазо мавќеи муњим доштанд. Мо дар 
дарс, мактаб ва берун аз он бо намуна 
буданашон дар байни њамсинфон аз 
тарафи устод бањои баланд мегириф
тем, вале дар сурати акс, танбалу 
«прогулчї» ва дарсгурез љазоњои гуно
гун мегирифтанд. Љазои аз њама шар
мовар баъди дарс дар синф манъ кар
дани талаба буд… Вожањои «аъ лочї» 
намуна, «прогулчї», «дарсгурез», «бео
доб», «ракетасавор», «сангпуштсавор»  

ва амсоли онњо «љон» доштанд. 
Рўзномаи девории синфамон «Барои 
хониши хубу аъло» низ таъсири бузург 
мегузошт. Ў њамеша бо усулњои фаъо
ли таълим ва сало њиятнокиву эљодкорї 
њар як дарсро шавќовар  мегузаронд. 
Аљибу фаро мўшношуданиаш ин буд, 
ки устод дар охири аксари дарсњо, ба
хусус, забони тољикї (модарї), алиф
бою хониш ва математикаю табиат ши
носї њар гуна байтбараку сањ начањои 
њаљвї шеърбофию шеъргўї, чистон
гўиву муам моњои математикиро таш
кил кардаву дарсњоро бо хурсандию 
шавќмандї мегузаронд. Њамин буд, ки 
мо берун аз дарсњо низ чунин амалиё
тро такроран дар пайравї бо муаллим 
иљро мекардем ва бешак, њар кадоме аз 
онњо дар њаёти мо наќши муњим мебо
зиданд…

Ба мо ана аз њамин остонаи мактаб 
мењру муњаббат ба МодарВатан, ба 
таъриху фарњанг, илму адаб, худши
носиву худогоњї ва дигар пањлуњои 
њаётї тавассути устоди бузургамон 
Сабур Одинаев дар дилњоямон љо ги
рифт…

Барояш ифтихор буд, ки устод аз 
рўйи хониши хубу аъло ва интизом ба 
ман  мењрубонї мекард, маро дар кур
сии (партаи пеш) мешинонд, сардори 
синф таъйин кард. Ў дар њаќиќат, 
шахси дунёбохабар, хизматнишондо
да, фидої, ватандўсту худшиносу 
худогоњ буда, зиндагии хеле пурпечу
тоб аз сар гузарониданд, пањлуњои 
пас ту баланд, сафеду сиёњ ва мадду 
љазри зиёди њаётиро дида буд.

…Устод соли 1917 дар дењаи Сари 
Пули Ёхсу (Ахшу, Охшу, Бахшу ва ё 
Вахшуи ќадим)и имрўза ноњияи Хо
валинг, дар оилаи донишманди замон, 
хатмкардаи мадраса, Мавлоно Оди
наи Ёхсучї ба дунё омада, таълими 
ибтидоиро дар назди падар ва макта
би дења гирифт…

Њаёти наврасиву љавонии вай ба 
солњои сахту мудњиши оѓози сохти 
давлатдории Шуравї рост омад. 
Њамин буд, ки ањли оилаи онњо барои 
аз таъќиботу озори замон рањої ёфтан 
аз дењаи бобої ба дењаи дуртари подо
мани ин диёрСари Љар кўч баста, 
муддате муќим гаштанд.

Ў дар мактаби дења тањсилро идо
ма дода, мехост хонданро дар Омў
зишгоњи омўзгории шањри Кўлоб да
вом дињад. Аммо баъди дар ин  муас
сиса дохил шудан шароиту им
кониятњо ба ў даст надоданд. Њамин 
ки ба синни 22 расид, соли 1939 љанги 
«финњои сафед» оѓоз ёфт ва ўро ба 
хизмати њарбї даъват карда, ба ин 
љанг сафарбар намуданд. Ў хизматро 
(љангро) идома дод ва чун ЉБВи 
солњои 19411945 оѓоз гашт, дар бри
гадаи 63юми пиёдагарди бањрї хиз
мат кард. Аз моњи июни соли 1941 то 
моњи августи соли 1945 љанговари 
њамин полк буда, 15уми августи соли 

1945 аз ин љанг, аз хизмат, аз сафи 
Ќуввањои Мусаллањ љавоб дода шуда, 
ба диёр баргашт.

Ин марди далер дар  љангњои ним
љазирањои Колский, Рибачий, банда
ри Потсдама, љангњои муќобили 
Колс кий, Рибачий, бандари Потсда
ма, љангњои муќобили баталонњои 
Ёгорњо дар кўњњои Тантурї, озод кар
дани Мурманск, Кандалаки, Кенис
берг ва бисёр набардњои пахш карда
ни ќў шунњои фашистї иштирок наму
да, далериву шуљоат нишон додааст. 
Ин ва дигар хизматњояш буданд, ки 
ўро соли 1943 дар майдони љанг ба 
сафи ЊКИШ ќабул намуда, бо ордени 
«Љанги Ватанї», медалњои «Барои му
дофиаи Запалярияи Советї», «Барои 
шуљоат» ва дигар ордену медалу 
рањматномањои љангї ќадр карданд…

Ў баъди ЉБВи солњои 19411945 
ба диёр баргашта, дар дења касе аз 
хешу табору ањлу аќрабњоашро наёфт. 
Њама паси њам дар муддати 67 сол аз 
дунё гузашта буданд. Фаќат писари 
акааш Сайидсалмонро  ёфту халос…

Сипас дар дењаи Гулзори (Хона
ќоњи) ноњияи Ховалинг зиндагї ихти
ёр намуда, то ба нафаќа баромаданаш 
омўзгори синфњои ибтидої ва тарби
яи љисмонї дар мактабњои дењањои 
Гулзор ва Доробї буд… Ањли оила ва 
авлодашон низ дар дења намуна бу
данду њастанд… 

Тањсил дар Омўзишгоњи омўзгории 
шањри Кўлоб, такмили ихтисос дар 
Институти педадогию такмили ихти
соси муаллимон, таљрибаи хуби корї, 
омўзиши дарсњои њаётї ўро водор ме
карданд, ки хонандагонро дар руњияи 
ватандустї, мењнатдўстї, худшино
сию худогоњї ва њуввияти миллї тар
бия намояд.

Танњо аз синфи мо аксарият ба 
мактабњои олї дохил шуда, дар касб
њои гуногун то ба нафаќа рафтанашон 
ба нафъи халќу Ватан хизмат карданд 
ва алњол ин анъанаи некро фарзандо
ни онњо идома дода истодаанд…

Аз он шодам, ки тавассути мењнати 
ин устоди бузургвор аз 20 нафари мо, 
њамсинфон: 6 нафар омўзгори фанњои 
гуногун, 2 нафар варзишгари номї, 
устоди варзиши собиќ ИЉШС, 2 на
фар муњандис ва дигар шахсони маъ
руфу мењнатдўст ба воя расиданд. 
Имрўз номи аълочиёни маориф ва 
илми Тољикистон А. Саидзода, Ќ. 
Њусайнов, Н. Каримов, устодони вар
зиши собиќ ИЉШС Н. Саъдуллоев, Ќ. 
Сангов, Аълочии барќи Љумњурии 
Тољикистон Н. Исматуллоев ва дига
рон дар њаёт маъруф буда, онњо аз худ 
наќшњои нек гузоштанд…

Меболам аз он, ки дар расидан ба 
њама дастовардњо наќши ин устоди за
бардастам хеле бузург аст. Сазовор 
шуданам ба тамоми мукофотњо, њатто, 
дар  муаллифи бештар аз 50 китобу 
зиёда аз њазор маќола, очерку публит

сис тикаву матолиби дигар шудану ди
гар комёбињоям ба хидмањову 
зањматњои устоди аввалинам Сабур 
Одинаев сахт алоќаманданд. 

Осорхонаи таърихїкишваршино
сии дар назди мактаби дењаи Доробї 
ташкилкардаам (с.1982) њам, ки он дар 
асоси мактубам, бо ќарорњои њайати 
мушовараи Вазорати фарњанг ва раи
си ноњияи Ховалинг ба Осорхонаи 
таърихїкишваршиносии ноњи явї 
табдил дода шуд (2007), бо гуфтањои 
боло алоќаманд. Зеро хонаи истиќо
матии устодам дар тањљои марказ, Ре
гистон ва Шањристони шањри Мунки 
ќадим (а. IXXII ва аз ин пештар) 
воќеъ гашта, дар ин љо, њар сари ќадам 
бозёфтњо пайдо мешаванд ва ин кори 
некро бо њидояти ин устодам ба сомон 
расондаам…

...Аз он шодам, ки устоди нахусти
нам Сабур Одинаев бо падарам Саид
хон Одинаев њамяроќ, иштирокчии 
ЉБВи солњои 19411945, дўсту баро
дар, њамкор дар мактаби дења, њам
сараш Рўзигул Каримова бо модари 
ман Мављигул Мирзоева, ки њарду 
њунарманд, чакандўз, табиби халќї, 
кадбонуњои номдор, шеъргўву афсо
нагў буданд, дар њаёти мо наќши нек 
гузоштанд…

Шодам, ки бо њидояти устоди ав
валинам ба мактаби олї дохил шудам 
ва њанўз соли 1973, ки донишљў буда
му дар мактаби миёнаи раќами 53и 
шањр таљрибаи педагогї меомўхтам, 
аз таљрибаи кории Ќањрамони Мењ
нати Сотсиалистї Муњаббат Мањму
дова бањравар шуда будам. 

Боиси хушнудию ифтихор аст, ки 
устоди аввалинам ба ман «ќиблагоњ» 
шуд. Ў ва њамсараш бо падару модари 
ман маслињат карда, маро бо духтари 
он кас Бахтинисо Одинаева соли 1976 
хонадор карданд. Њамсарам Бахтини
со Одинаева ќањрамонмодар аст. 
Њамаи фарзандон дорои маълумоти 
олї буда, дар хизмати халќу ватананд.

Китобхонаи шахсиамон «Ганљи 
Мунк» соњибљоизаву дар љумњурї на
муна буда, солњои 20172018 дар озму
ни љумњуриявии ташкилкардаи Вазо
рати рушди иќтисод ва савдо ва Вазо
рати фарњанг, дар бахши китоб
хонањои шахсї ба гирифтани шоњ љои
за ва мукофотњои молию пулї ќадр 
карда шудааст.

Оилаамон дар ноњияи Ховалингу 
вилояти Хатлон њамчун оилаи наму
навї маъруф аст. 

…Ман тамоми муваффаќияти худ, 
ањли оила ва њамсинфонамро аз хиз
матњои беназири омўзгори авалинам
ќиблагоњам устод Сабур Одинаев ме
донам…

Амир Сайиди МУНКЇ,
омўзгор, адиб, журналист, 

директори Осорхонаи 
таърихї-кишваршиносии 

ноњияи Ховалинг

Муаллими аввалини ман - ќиблагоњи ман

16.09.2024 дар муассисаи тањсилоти миёнаи уму
мии №19и пойтахт даври шањрии озмуни «Илм
фурўѓи маърифат» оѓоз гардид.

Иттилоъ дода шуд, ки озмун имсол бо якчанд 
имконият амалї мегардад. Аз љумла, бо дастури 
Президенти Љумњурии Тољикистон довталабони 
даври чоруми озмун (хонандагони синфи 11) ба 
ихтисосњои фанњои риёзї, даќиќу табиатшиносї ва 
техникии муассисањои тањсилоти миёна ва олии кас
бии мамлакат бе супоридани имтињонњои марказо
нидаи дохилшавї ба гурўњњои ройгон ќабул карда 
мешаванд.

Ёдовар мешавем, ки Озмуни љумњуриявии «Илм
фурўѓи маърифат» аз соли 2021 дар Тољикистон 

тањти сарпарастии Президенти Љумњурии 
Тољи кистон муњтарам Эмомалї Рањмон бар
гузор мегардад. Маќсади озмун рушди та
факкури техникї, тарѓиби љањонбинии илмї, 
тавсеаи ихтироъкорї ва навоварї, пайванди 
илм бо истењсолот, дастрасї пайдо кардан ба 
техникаву технологияњо, љалби бештари хо
нандагону донишљўён ва дигар ќишрњои 
љомеа ба омўзиши фанњои риёзї, даќиќ ва 
табиї, њамчунин дарёфт ва муаррифии 
истеъдодњои нав дар ин самтњо мебошад. 
Даври шањрии Озмуни љумњуриявии «Илм
фурўѓи маърифат» дар пойтахт то 23 сентябр  
идома меёбад.

Бењтаринњо ба даври нињої роњ меёбанд

СИМО Дўстї як руњ аст, сокин дар ду тан.
        Бернард Шоу 

Дар замони соњибистиќлолии Тољикистон беш аз 250 њазор духтар муассисањои тањсилоти олиро хатм намуданд.

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 

    ЊУНАР ОМЎЗ...ЊУНАР ОМЎЗ...

Устодро бењушу беёд, бо фишори 
баланд фарзандон ба беморхонаи 
марказии шањри Вањдат мебаранд. 
Хушбахтона, он шаб шогирдаш Абу
муталиб Назиров навбатдор будааст. 
Муаллимро зуд мешиносад ва ба 
њамкасбаш аз шуъбаи беморињои да

рунї занг зада мегўяд, ки устодашон
ро бењуш овардаанд. Шогирди дигари 
устод низ зуд њозир мешавад. Њар ду 
зуд аз паси муолиља ва тањлилу санљиш 
мешаванд. Пас аз чанд лањзае фишор 
муътадил гашта, устод ба њуш меояд. 
Болои сар шогирдонашро дида, шук
рона мекунад, ки чунин шогирдон 
тарбия кардааст.

Як хислати њамидаи  устод Худо
дод Каримов њамин аст, ки майли 
худтаърифкунї надорад. Зимни суњ
бат хостем, аз фаъолияти мењнатию 
рўзгораш њикоя кунад, вале аз шогир
донро, комёбию касбу кори дастпар
варонаш ќисса  кард.

 Шогирдам Рањматулло Валиев 
имрўз номзади  илмњои химия  буда, 
дар Донишгоњи аграрї омўзгор аст. 
Амирњамза Назиров  низ, ки  яке аз 
донандагони илми химия мебошад, 
баъди хатми  Донишгоњи давлатии 
тиббии Тољикистон ба номи Абуалї 
ибни Сино чанд муддат њам роњи ама
каш, духтури  шинохтаи диёр Љамшед 
Назиров дар беморхонаи «Парастор 
2014»и дењаи Тангаї фаъ олият карда, 
имрўз дар Маркази дарсњои иловагии 
Вазорати маориф ва илм кор мекунад. 
Абумуталиб Назиров, духтури шуъ
баи шикастабандии беморхонаи мар
казї, Бењрўз Шарифзода, духтури 
кар диолог дар клиникаи илмї
табобатии Троитскийи шањри Мо
сква, Азиз Назиров, Эраљ Азизов ва 
Њомидљон Солиев дар «Парас
тор2014» фаъолият доранд. Малика 
Ачиловаю Шањзода Шорањматова 
духтурони шуъбаи таваллудхона ме
бошанд. Фарангез Ќодирова, табиби 
беморхонаи хусусии «Шафќат», Ла
тиф Кенљаев ва Фаррух Турдиназар
зода духтурони асабшинос, Фирўз Са
идов ва Хуршед Зайниддинов, дан
донпизишк, Љамшед Зайниддинов ра

иси кумитаи иттифоќи касабаи кор
мандони соњаи тиб дар шањри Вањдат, 
Одилљон Нарзуллоев, духтури каса
лињои пўст, Саидбилол Бурњонов, 
духтури уролог, Мирзоватан Мирзо
ев, духтури гўшу гулўю бинї, Мансур 
Шарифов, духтури диабети ќанд, муо
вини раиси шањр Шокирљон Икромов 
ва боз дањњои дигар шогирдони ма
нанд. Чандин нафари дигар пешаи ус
тодашонро интихоб карда, дар муас
сисањои таълимї кор мекунанд. Ва 
боз он шогирдонам, ки имрўз дониш
љўянд, фардо корманди соњаи тиб ме
шаванд.

Рўзе баъд муаллим Худодод Кари
мов саросема боз ба идораи рўзнома 
омаду вараќаи чорќатеро  ба ман  да
роз карду  гуфт:

 Чанд шогирди дигарамро фаро
мўш карда  будам. Бисёранд, барои 
њамин омадам,  гуфт ва зуд  баромада 
рафт.

...Бале, аз зикри номи шогирдон 
чењраи муаллим Каримов гул мекуна

ду руњаш болида мегардад ва ифтихор 
вуљудашро фаро  мегирад.

МУАРРИФИНОМА
Худодод Каримов 20 сентябри 

соли 1950 дар мањаллаи Чутќайшаи 
шањри Вањдат,  дар оилаи хизматчї 
чашм ба олами њастї кушодааст. Маъ
лумоти миёнаро солњои 1957–1967 дар 
мактаби миёнаи умумии раќами 1 ги
рифтааст. Чун аз айёми мактабхонї 
сухан равад, муаллими  нахустинашро 
ба хотир меорад: «Сангинова ном му
аллимаи дилсўзу ѓамхоре нахустин 
устодам буд. Мењри илми химияро бо
шад, устодам Авлиёев дар дилам љо 
кард...».

Соли 1966, њангоми дар синфи 9ум 
хонданаш бори аввал дар олимпиадаи 
ноњиявии  мактабњо аз фанни химия 
иш тирок карда, то ба даври љумњу
риявии  озмун роњ ёфт. Њарчанд ѓолиб 
наомада бошад њам, ин рўйдод ќарори 
ўро ќатъї гардонд. Соли 1967 баъди 
хатми мактаби миёна ба факултаи хи
мияи Донишгоњи  миллии Тољикистон  
њуљљат  супорида,  аз  имтињонњо бе 
мушкилї гузашту донишљў шуд. Сол
њои донишљўї устодон Худододро 
чун як љавони љўяндаю  серѓайрату 
донишманд  ва дилдодаи фанни химия 
шинохтанд. Аз ин рў, ба ў пешнињод 
карданд, ки ба роњи илм равад. Вале 
Худодод омўзгор  буданро авлотар 
донист. Баъди хатми бомуваффаќияти 
донишгоњ, солњои 1972–1974, ихтиёрї 
ба њайси афсар дар округи њарбии ор
дени Байраќи Сурхдори Шарќи Дур 
хизмат  карда, бо рутбаи лейтенанти 
калон ба зодгоњаш баргашт.

Фаъолияти омўзгории Худодод 
Каримов  худи њамон сол аз мактаби 
раќами 32 оѓоз  ёфт. Аз фанни химия 
ва омодагии ибтидоии њарбї дарс ме
дод. Солњои зиёде дар мактабњои 
раќамњои 5,136 ва 4 ба номи Темур 

Собиров аз фанни химия дарс гуфта
аст. Беш аз дувоздањ сол  мешавад, ки 
дар гимназияи  хонандагони лаёќат
манди ба номи Абулфазли Балъамї 
омўзгор аст. Дар ин муддат устод Ка
римов ќариб дањ сол мушовири тайё
рии њарбии раёсати маорифи шањр ва  
се сол чун  шорењи футбол  дар идораи 
барномањо барои љавонони телевизи
они Тољикистон  фаъолият  кардааст. 
Чї гуна дилбастаи футбол будану ро
вии бозињои  дастаи «Помир»и Ду
шанбе шудани Худодод Каримов ва 
барои тамошои бозињои чемпионати 
Аврупо оид ба футбол  ба Украина  
(соли 2012) рафтанаш ќиссаест дигар.

Ваќте аз устод лањзањои  хотирмо
ни њаёташро пурсон гаштем, муддате 
ба фикр рафта, сипас сањифањои кито
би хотироташро вараќгардон   намуд.

Ў соли 2011 дар озмуни љумњу
риявии «Муаллими сол» аз фанни хи
мия иштирок карда, љойи дуюмро 
соњиб шуд. Соли 2012 бошад, дар оз
муни «Муаллими шоистаи шањри 

Вањдат» ѓолиб  гашт. Барои ин ѓоли
бият ба ў раёсати маориф як зарраби
ни таълимї ва маќомоти иљроияи  
њокимияти  давлатии шањр њазор  со
монї мукофот  дода, ўро  аз пардохти  
маблаѓи  хизмати коммуналї 50 фоиз 
озод кард.

Рўзе, ки шогирдонаш бо ѓолибият 
аз шањри Екатеринбурги Федератсияи 
Россия баргаштанд, барои устод Ка
римов бењтарин рўз буд. Нуњ  нафар 
шогирди ў соли 2012 дар олимпиадаи 
фосилавї аз фанни химия дар шањри 
Екатеринбург иштирок карда, 5 на
фарашон  соњиби медали тилло гаш
танд. Њамон сол бо иќдоми маќомоти 
иљроияи  њокимияти давлатї ба муно
сибати сафари кории Сарвари давлат, 
муњтарам Эмомалї Рањмон бинои 
таълимии гимназия азнавсозї гарди
да, аз ду ба сеошёна табдил дода  шуд 
ва шароитњои таълим боз њам бењтар 
гардид. Муњтарам Эмомалї Рањмон 
баъди ба истифода супоридани бинои 
нави гимназия дар дарси Худодод Ка
римов иштирок карда, бо шогирдони 
ў њамсуњбат гашта, акси хотиравї  ги
рифтанд.

Соли 2013 барои зањматњои бисёр
солааш дар таълиму тарбияи насли 
наврас медали «Хизмати шоиста»ро 
Президенти мамлакат, муњтарам 
Эмомалї  Рањмон ба Худодод  Кари
мов супориданд. Умуман, лањзањои 
хотирмони устод хеле зиёданд.

Худодод Каримов на танњо омўз
гор, балки олим низ њаст. Новобаста 
ба синну солаш, адабиёти гуногуни 
илмиро љустуљў мекунад, ме омўзад, 
донишашро пайваста  сайќал медињаду  
баробари  замона  пеш меравад. Устод 
муаллифи дастури таълимии «Муко
ламаи устод ва шогирд» мебошад. 
Маљмуа саволу љавобњо аз  фанни  хи
мия  буда, барои синфњои 8–11 пешби

нї шудааст. Соли 2011 маљмуа бори 
сеюм ба нашр расид. «109 элементи 
химиявї» низ ба ќалами муаллим Ху
додод Каримов тааллуќ дорад, ки он 
ба таърихи пайдоиш, па жуњиш, истењ
сол ва истеъмоли унсур њои химиявї 
бахшида шуда, соли 2009 нашр гарди
дааст. Устод тўли зањ матњои бисёрсо
лааш бо нишони ифтихории «Аъло
чии маорифи Љумњурии Тољикистон» 
ва ифтихорномањои зиёд низ ќадрдонї 
шудааст.

Борњо аз худ пурсидаам, ки муал
лим Каримов чї сирре дорад, ки шо
гирдонаш ин ќадар ба фанни химия 
дилгармї зоњир месозанд? Баъди 
мушоњидањо ва суњбатњо ба суоли худ 
посух ёфтам: муаллим бо шогирдон, 
пеш аз њама, чун бо фарзанд, бо ёру 
љўра ва шахси наздик муносибат меку
над. Аз гузаронидани дарсњои ама лї, 
таљрибањои лабораторї, њалли чайн
ворду кроссвордњои фаннї, ња вас
мандгардонию дарсњои иловагї, ас
боб њои аёнию дарсњои инфиродї беш

тар истифода мебарад. 
Худодод Каримов бар замми ња

маи  ин, сайру саёњат ба  љойњои таъ
рихиву тамошои ёдгорињои фарњан
гиро дўст медорад. Дар дўстї низ  ќа
вї аст. Барои сарљамъ намудани  ёру 
дўстони азњам дурмонда мудом талош 
меварзад. 

Худодод Каримов ба синни њаф
тоду чор расида бошад њам, чусту чо
лок ва боѓайрату зањматписанд аст. 
Ду сол пеш муаллим бо хоњиши худ 
фаъолиятро дар гимназия ќатъ кард. 
Вале аз таълим даст накашид. Доимо 
ба 1215 нафар хатмкунандаи мак
табњо дарсњои иловагї ва маш ѓу
лиятњо мегузаронад. Ваќте ки ин ма
вод тайёр мешуд, муаллим хушхабар 
расонд, ки њамаи 12 нафар шогирде, 
ки имсол аз ман дарси иловагї меги
рифтанд, дар донишгоњу муас сисањои 
соњаи тандурустї дохил ва сазовори 
номи донишљў гардиданд.

Боре њамсарашро ба беморхона 
бурду лањзаи муоинаи духтур устод 
хост, њуљрањои беморхонаро тамошо 
кунад. Болои дари њуљраи дандонпи
зишк номи шиносро дида, дарро ан
гушт зада, иљозаи даромадан пурсид. 
Дарро шогирдаш Фирўз Саидов ку
шода, устодашро дида, хурсанд гашт 
ва даъваташ кард. Њамин лањза шо
гирди дигараш Хуршед Зайниддинов 
њам, ки духтури дандон буд, пайдо 
шуд. Њарсе хеле суњбату њолпурсї 
карданд. Њангоми суњбат пай бур
данд, ки дандонњои муаллим чандон 
солиму барљо нестанд. Муддати ќариб 
як моњ аввал дандонњои устодашонро 
табобат, сипас чандтои онро «нав» 
карданд. Њар сухану њар ќадами устод 
барои шогирдон омўзандаанд. Чунин 
лањзањо хеле зиёданд. 

Амруллоњи ЗАБИР, 
рўзноманигор

ДАР ФАРОЗИ МАСНАДИ ИЗЗАТДАР ФАРОЗИ МАСНАДИ ИЗЗАТ

Худодод Каримов аз 
зумраи омўзгорони аси-
лест, ки беш аз 50 соли 
умри хешро сарфи соњаи 
маориф кардааст. Имрўз 
шебу фароз и умрро паси 
сар карда, ба синни 74 ра-
сида бошад њам, дар роњи 
таълиму тарбияи насли 
наврас фидокорона ва бо 
як њисси масъулият сањм 
мегузорад. 

Њунар  сармояи бузургест, ки онро бо ягон чиз, 
яъне, бо сарват, симу зар иваз ва ё харида намеша
вад. Њунар ба инсон бузургї, шањомат мебахшад 
ва ўро доимо болидаруњ мегардонад. Ба зиндагї 
њусну зебої мебахшад. Аз замонњои ќадим гуфта
анд: «Шахси бањунар дарахти босамар». Шахси 
боњунар дарёро мемонад, ки онро њар замон обест 
зулолу ошомиданї.

Барои шахси њунарманд њар як даќиќаи ваќт 
ѓанимат аст ва онро њамеша бо маврид истифода 
мебарад. Ў аз дона хирман месозад, аз матоъ љома 
медўзад, аз  гул гулзор њосил мекунад.

Бо дастони бузургу мењнатофаринаш бинанда
ро асир месозад. Њунарњои волои њунар ман дони 
асилро дида, бешубња, ононро њунармандони бу

зург номгузорї мекунем, ки ин  номњои бузург бе 
мењнату зањмати зиёд ба даст наомадааст. 

Музди мењнати кас, агар аз як тараф, маош бо
шад, аз тарафи дигар, омўхтани њунари бузург аст. 
Њамаи њунарњо њангоми омўзиш душворие доранд, 
ранље доранд, ки касро дилгир месозанд, вале ба 
ин нигоњ накарда, одамони зиёд аз паси он шуда 
њунарманди бузург мешаванд. Омўхтани њар як 
њунар инсонро дар зиндагї воломаќому соњибтаљ
риба ва бузургдил мегардонад. Њунарманди асил 
бо њунари зебои худ дар ягон давру замон ба касе ё 
чизе эњтиёљ пайдо намекунад. 

Њунар як коргоњи азиме аст, ки доимо њамсафари 
касони боистеъдод аст. 

 Њар як инсон дар зиндагї меъмори худ аст ва 
ин бузургї ба хираду дониши кас вобастагї дорад. 
Њунарманд њамеша кўшиш дорад, ки дар байни 
дўстон, рафиќон ва умуман, дар љомеа мавќеи 
шоис та дошта бошад. 

Њунар ганљина ва њунарманд заргари бузургест, 
ки бо офаридањои љолибаш мафтуни дилњои инсон 
мегардад. 

Зебинисо ЃАЙБУЛЛОЗОДА, 
омўзгори математикаи Литсейи касбии 

хизмат ва туризм шањри Душанбе

Сармояи бузургСармояи бузург

танњої эљод шуда.         Бернард Шоу 

Бахшида ба 35-солагии Истиќлоли давлатї дар ноњияи Тољикобод 101 иншоот бунёд ва таљдид мешавад.

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 

Дар мактаби №13и ноњияи 
Шамсиддин Шоњин тањсил ме
кардем. Њамасола ба озмунњои 
ноњиявї мерафтему љойњои на
моёнро ишѓол карда, барме
гаштем. Зимистони соли 2006 
ба озмун рањсипор шудем. 
Њаво хеле сард буд. Њангоми 
ба роњ баромадан дар як моши
ни «ГАЗел», ки њамагї 17 љойи 
нишаст дошт, 30 нафар савор 
шудем. Ин, албатта, сабаб 
дошт. Дар байнамон устод Ма
шариф буд, ки дар даст 
асобаѓал дош ту роњ гаштан ба
рояш душвор буд. Дар курсї 
низ роњат нишаста наметаво
нист. Роњњои пурпечутоб ва он 
замон таъмирталабу ноњамвор 
ва аз хунукї яхбаста роњамонро 
душвор месохт. Устод Маша
риф, ки донишманди бузург 
буданд, ба мо мегуфтанд, ки 
зиндагї худ роњ њаст, њамвору 
баъзан ваќт пур аз печутоб. 
Њар чї ки мо ёфтем ва ё шумо 
меёбед, аз њамин роњ њаст. Он 
замон мо ба суханони устод 
сарфањм намерафтем ва фалса
фаи зиндагониро намедонис
тем. Гумон мекардем, падару 
модар ва устодони мењрубона
мон њамеша дар хидмати мо
янд. Њар чї ба мо лозим буд, 
онњо муњайё мекарданд. Хуло
са, дар сардии тоќатфарсо бо 
як азобу машаќќат дар марка
зи ноњияи Ш. Шоњин расидем. 
Шамол сахт мевазид, дар 
кўчањои ноњия касе набуд. Касе 
низ аз дањшати сардї дар 
кўчањо ќадам зада наметаво
нист. Ваќте мо аз «ГАЗел» фа
ромадем, чашмони Абдурањ
монов аз сардї сурх шуда бу
данд, устод дар болои ях 
лаѓжида ба зону афтод. Ба ман 
ишора намуд, ки биё, дастамро 
гир. Ман, ки таќрибан дањ 
ќадам дуртар аз устод ќарор 
доштам, ба наздашон омадам. 
Устод љиддї буданд, аз тарс 
пурсида натавонистам, ки ус
тод чї осебе диданд. Азбаски 
пояш дардманд буду ба ў кам
зўли махсус мепўшониданд, 
хуб роњ гашта наметавонист. 
Асояш низ ба ў хуб кумак на
мекард. Устод чунин вонамуд 
мекард, ки чизе нашудааст. «Ба 
худ боварї дошта бошед, фи
кри маѓлубиятро накунед, ба 
њамаи шумо бовар дорем»,  
мегуфт устод. Суханони шири
ни устод моро руњбаланд ме
кард. Ва ба як ѓайрати махсус 
вориди раќобат мешудем. 
Устод шахсе буданд, ки њама 
њастиашонро ба тарбияи шо
гирдони худ бахшидаанд. 
Ваќте устод зиёд асабонї ме
шуд, ин суханонро такрор ме
кард: писарљон, ту парво 
надорї, аммо ман дард меёбам. 
Воќеан, барои устод аламовар 

буд. Аз хонааш то мактаб чор 
километр роњро бо асобаѓал 
тай мекард ва новобаста аз 
мушкилињои рўзгор ва зинда
гонии вазнину бефарзан дї, 
боре шикоят намекард. Дастёр 
надошт, ки ба ў кумак кунад. 
Баъд аз њамон њодисаи дар син
фи дањ буданаш рухдода таби
бон муайян карда буданд, ки 
дигар Машариф соњиби фар
занд намешавад. Маошаш низ 
барои зиндагонии хуб басанда 
набуд. Кори дењќонї аз дасташ 
намеомад. Роњи пуршарафе, ки 
устод пайгирї менамуданд, до
нишу маърифат ва илм омўхтан 
ба насли љавон буд. Ин роњи 
пуршараф, албатта, метавонад, 
зиндагии устодро таѓйир ди
њад. Шогирдони ба воя расо
нидааш дар тамоми сохторњои 
давлатдорї кору фаъолият ме
кунанд. То он замоне ки устод 
дар ќайди њаёт буд, аз ањволи 
устод зудзуд хабар мегири
рифтанд. Хотираи устод бисёр 
ќавї аст, хама шогирдонашро 
дар хотир дошт ва ном ба ном 
мешинохт.  

Дар дењаи Саричашмаи 
ноњияи Москва (њозира Мир 
Сайид Алии Њамадонї) моњи 
ноябри соли 1942  дар оилаи 
Абдурањмоновњо фарзанде ба 
дунё омад, ки номи онро Ма
шариф гузоштанд. Падараш 
дар дења муаллим шуда кор ме
кард. Соли 1952 Машарифро 
ба синфи якуми мактаби миё
наи №10 (њозира №22), бур
данд ва то синфи дањум дар он 
љо тањсилашро идома додаст. 

Ваќте ки Машариф дар син
фи дањум тањсил мекард, дигар 
наметавонист, бо бачањои ди
гари дењаи Саричашма ба бо
зии футбол равад, наметаво
нист, ки аз сидќи дил бихандад 
ва билохира, дардаш на танњої 
буду на ѓами маъшуќаю бозии 
футбол. Дар ин синну сол, Ма
шариф бо амри тасодуф, 10
уми марти соли 1961 бидончаи 
10литраи бензини дар дасташ 
буда, аз таъсири гарм примус 
таркид ва ба болои пойњои ў 
пош хурд. Ин њодиса дар сура
те рух дод, ки волидонаш фик
ри ба мактаби олї фиристон
дани ўро мекарданд.  Вале Ма
шариф дигар на шавќи интихо
би касб дошту на тањаммули 
дарди љонкоњ. Ў худро дар ми
ёни оташе дид, ки зиндагии 
ояндаи ўро талх кард. Тўли чор 
рўз дар беморхонаи Саричаш
ма ўро табобат карданд, вале 
натиљаи хуб надод ва  тавассу
ти тайёра ба маркази ноњияи 
Мир Сайид Алии Њамадонї 
(собиќ Москва) бурдандаш. 
Сардухтури шуъбаи љарроњї 
нигоњубини Машарифро ба 
уњдаи як њамшираи шафќат во
гузор намуд. Ањволи бемор рўз 
то рўз бад мешуд. Баъд аз ду 
моњи табобат ањволи бемор чу
нон бад шуд, ки дигар ягон аъ
зои баданаш кор намекард, 
иштињояш баста шуда буд. 
Моњи майи соли 1961 сардух
тури шуъбаи љарроњї ба шав
њар баромада, ба љояш сардух
тур Султон Муслимовро аз 
маркази љумњурї фиристоданд. 

Султон Муслимов њамон бегоњ, 
тахминан соати 16:00 корро 
ќабул карда, ањволи беморро 
дида, дарњол ўро шустушў на
муд. Љароњатњояшро докапеч 
кард ва њар рўз ин амали худро 
такрор менамуд. Баъди ду 
њафтаи ин амалиёт љароњатњои 
Машарифро дида, иброз на
муд, ки ту аз марг наљот ёфтї! 
Ў шахсе буд, ки доим шитоб 
дошт, њама кори хона ба уњдаи 
ў буд. 13уми сентябри худи 
њамон сол барои идомаи табо
бат ўро ба Душанбе оварданд. 
Дар ин љо ба Машарифи љавон 
дар баробари табобати љаро
њат њояш ба пойњояш рост ис
тодан, нишастан ва бо асобаѓал 
роњ гаштанро меомўзониданд. 
Баъди ба асобаѓал роњ рафтан,      
26уми феврали соли 1962 Ма
шарифро боз ба маркази ноњия 
барои табобат фиристоданд. 
Хулоса, табобати ў то 25уми 
августи соли 1962 идома ёфт. 

Соли 1964 Машариф синфи 
10умро хатм намуда, ба дили 
пур аз орзуњои зиёд ба шуъбаи 
забони хориљї (англисї)и 
Донишгоњи давлатии омўзго
рии Тољикистон ба номи С. 
Айнї њуљљатњояшро супорида, 
номи бошарафи донишљўро 
соњиб шуд. Тањсилаш хуб буд. 
Дар аввал забони англисї ба
рояш душвор буд. Бо њам кур
сони дар шањр хатмнамудааш 
раќобат кардан барои ў душ
вор буд. Вале дар муддати як 
соли хатмаш њамаро гузашт. 
Аз њамаи фанњо бањои аъло ме
гирифт. Дар раванди тањсил 
низ дард ўро ором намегузошт. 
Машарифро дар давоми тањсил 
дар донишгоњ низ ду бор 
љарроњї карданд, ки 5 моњ 
бистарї шудааст. 

Баъди аз  беморхона баро
мадан боз тањсилашро давом 
дода, соли 1969 донишгоњро 
хатм кард ва ба ноњияи Ш. 
Шоњин ба кор фиристода шуд. 
Фаъолияти кориашро аз мак
табинтернати №13и њамин 
ноњия оѓоз намуда, муддати 39 
сол дар ин мактаб кор ва фаъо
лият намуд. Муаллим муддати   
44 сол бе асобаѓал роњ гашта, 
13 маротиба љарроњї шудааст. 
Дар кораш устувор буд. Аз 
мушкили намењаросид. 

Зиндагии инсонњо якмаром 
нест, гоњо ба мушкили мувољ
љењ мешавему гоњо онро бо 
азобу машаќќат пушти сар ме
кунем. 16уми декабри соли 
2008 ва 22юми январи соли 
2009ум бо сабаби бемории са
ратон Машариф ду бор љар

роњї гирифта, аз њар ду пояш 
мањрум гардид. Моњи сентябри 
соли 2012 аз олам даргузашт. 

Акнун аз ин марди дониш
манд, ќавиирода, некукор, 
мењрубон, нексиришт, покти
нат, хоксор ва фурўтан, хоти
раи нек, номи нек, њамзамон, 
шуњрати нек боќї мондааст.

Устод Машариф бо нишони 
«Аълочии маорифи халќ», 
«Иф тихорнома»и Вазорати 
мао  ри фи Тољикистон» ќадр
донї шудааст.

Комрон ФАЙЗЗОДА

Пуршарафтарин унвон – омўзгор ва Пуршарафтарин унвон – омўзгор ва 
муќаддастарин макон – мактабмуќаддастарин макон – мактаб

Аз пешањое, ки мављуданд, муќаддастаринаш 
омўзгорист. Бо ин далел, ки тарбияи насли ояндасоз ба 
дўши ўст. Ин бори гаронро то манзили мурод расондан 
масъулияту зањмати беш таќозо мекунад. Аз ин рў, танњо 
нафароне, ки ќавиирода, мењнатдўст, некбин, ростќавл, до
нишманду дарёдиланд, метавонанд рисолати таълиму тар
бияи фарзандони мардумро анљом дињанд. Ман ана њамин 
мењнатдўстиву ќавииродагиву ростќавливу ташкилотчи
гии љамъиятиро барои  тарбияи насли навраси дењаамон 
дар симои устоди муњтарам, Аълочии маорифи Љумњурии 
Тољикистон Собирљон Бобоев мебинам.

Собир Бобоев 18уми ноябри соли 1949 дар дењаи 
Сўфиориф таваллуд ёфт. Яке аз аввалин хатмкунандагони 
мактаби миёнаи нопурраи раќами 15и дења мебошад. Пас 
аз хатми Омўзишгоњи омўзгории шањри Ленинобод 
(Хуљанди имрўза) фаъолияти кории худро соли 1968 дар 
мактаби дења оѓоз намуд. Солњои 19701972 дар сафи 
Ќуввањои Мусаллањи Иттињоди Шуравї хизмати ватанро 
адо намуд. Аз соли 1972 то соли 2009 омўзгорї карда, зиёда 
аз 30 сол вазифаи љонишини директор оид ба корњои тар
биявиро бар уњда дошт. Дар давоми зиёда аз 50 соли фаъо
лияти мењнатї бо сарварони мактаб Ортиќбой Њамдамов, 
Шоњсалим Муњаббатов, Ќутвї Њакимова дар њама 
љабњањои мењнатї њамќадаму њамфикр буда, барои рушди 
соњаи маориф дар дења тарбияи ватандўстии љавонон ва 
соњибкасб намудани онњо, гузарондани озмунњои фанниву 
касбї сањми сазовор гузаштааст. Хизматњои ин шахси муъ
табарро дар барќарор намудани заминњои бекорхобидаи 
њафтгектара, ташкил намудани бригадаи истењсолии боѓу 
токпарварии мактаб ва дар он љо гузарондани слёти 
бригадањои истењсолии љумњуриявї (ТОШ) њамаи мо медо
нем. Ногуфта намонад, ки дар ин слёти љумњуриявї намо
яндагони тамоми бригадањои истењсолии мактабњои 
љумњурї, намояндагони Кумитаи марказии комсомоли 
љумњурї иштирок карданд. Ташкилкунандагони ин брига
да ва устоди мо Собирљон Бобоев бањои баланди масъу
линро сазовор шуда, бо ифтихорномањои Кумитаи марка
зии комсомоли љумњурї сарфароз гардида, бригадаи 
истењсолии мактаби раќами 15и дења ѓолиби мусобиќа 
донисташуданд.

Ёд дорам, ки дар давраи Шуравї хонандагони синфњои 
болоиро барои ёрдами дењќонон ба пахтачинї сафарбар 
менамуданд ва роњбарии онро шахсан директори мактаб 
О. Њамдамов ва љонишини он кас С.Бобоев бар уњда дош
танд. Маъракаи пахтачинї ба њашари умумихалќї мубад
дал мегашт. Устодони мо, ки таљрибаи хуби кишоварзї 
доштанд, солњои дароз ѓолиби мусобиќаи сотсиалистї гар
дида, њар сол ба гирифтани мукофоти давлатї – мошини 
сабукрав мушарраф мешуданд. Дар шаш сол њамин тавр 
соњиби шаш мошини сабукрав шуданд. 

Устоди мо С. Бобоев ѓайр аз дониши хуби омўзгорї, 
ќобилияти баланди ташкилотчигї дошта, тамоми 
чорабинињои мактабї ва дења ба уњдаи он кас вогузор ме
шуд. Маъракаи интихоботї, ташкил намудани участка ва 
њавзањои интихоботї дар дења, азнавбаќайдгирии ањолї 
доимо ба зиммаи муаллим С. Бобоев буд.

Ёд дорам, шабњои сарди зимистон дар участкањои 
интихоботї шабро рўз карда, барои хубтару бењтар гуза
рондани маъракаи интихоботї саъю талош меварзиданд.

Устод давоми солњо чун инсони поксиришт, зиндадил, 
дурандеш ва дар фаъолияти педагогї чун устоди нуктасанљу 
мулоњизакор ва ташкилотчии дараљаи баланд сазовори 
обрўю эътибор гашт. Айни њол устоди мо С.Бобоев 
нафаќахўр буда, барои бењбудии таълиму тарбия дар мак
таб ба омўзгорони љавон маслињатгўянд. Зањмату мењнати 
С. Бобоев бо ифтихорномаву сипосномаи шуъбаи маори
фи шањру вилоят, Кумитаи марказии комсомоли љумњурї 
ќадрдонї гардида, соњиби нишони «Собиќадори мењнат» 
ва «Аълочии маорифи ЉТ» (1987) низ мебошад. 

Љаббор РАЊМОНОВ,
љонишини раиси собиќадорони љангу мењнати

 Љамоати Зарњалоли шањри Истаравшан

Омўзгор - ташкилотчїОмўзгор - ташкилотчї

Инсоне, ки танњо дар бо-
раи худ фикр мекунаду пай-
васта дар њама љо манфиат 
мељўяд, хушбахт буда на-
метавонад. Агар барои худ 
зис тан мехоњї, пас барои 
дигарон бизї.

 СЕНЕКА, файласуф ва 
ходими сиёсї

МЕЊРНОМА Паранда ба лона ниёзманд аст, анкабут ба тор ва 
инсон ба ёр.          Бернард Шоу 

Бахшида ба 33-солагии Истиќлоли давлатї дар ноњияи Рашт 73 иншооти гуногун ба истифода дода мешаванд.

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 
Раиси ширкати таъминкунандаи 

нармафзорњо ва барномањои компю
терии ватанї Диловар Ѓолибзода ба 
муовинаш, (додараш) Комил Ѓолиб
зода супориш дода, сипас ба ронанда
аш занг зада гуфт:  Мошинро омода 
созед. Имрўз мехоњам, дар арафаи ид 
ба дења, ба зиёрати бузургонам ра
вам... 

Садои зангўла аз ба охир расидани 
дарс хабар дод. Чун соати панљум ва 
охирини дарс буд, хонандањо бесабро
на ин садоро интизор буданд. Бароба
ри садои зангўла синфхонаро ѓало
ѓулаи хо нандањо фаро гирифт. Сухани 
муаллимаро, ки мегуфт: «Пагоњ аз 
њама пурсиши вазифаи хонагиро та
лаб мекунам...» гўё касе намешунид. 
Хонандањо паси њам шитобкорона аз 
синф берун мешуданд.

Муаллима ба Диловар ишора кард, 
ки наздаш ояд. Диловар, ки тараддуди 
аз синфхона баромадан дошт, бар
гашта ба курсии назди муаллима ома
да нишаст. Муаллима чизе нагуфта, 
дар интизори аз синф рафтани њама 
буд. Њама хонандањо рафтанд. Синф
ро оромї фаро гирифт. Муаллима ба 
Диловар нигоњ карда пурсид: 

 Чї гапњои нав? Ба модарат гуфтї?
 Не, муаллима, љуръат накардам. 

– сарашро хам карда гуфт Диловар.
 Ту аллакай калон њастї, имсол 

синфи њафтро хатм мекунї. Њуќуќи 
гап задан дорї. Беаќл нестї. Бо мода
рат суњбат карда, рўйирост гўй «Мо
дарљон, ман майда нестам. Додарамро 
худам нигањбон мешавам. Таѓоям 
одами ганда нест, њамсарашон њам ин
сони хубанд. Хор намешавем. Барои 
мо шуда њаётатонро насўзонед. Њанўз 
љавон њастед, шавњар кунед. Мо танњо 
хурсанд мешавем, ки њаётатонро ду
бора созед»,  гуфт муаллима.

 Муаллима, дирўз боз хостгорњо 
омада буданд. Ман дар кўча бозї 
дош там. Додарам шунидааст, ки ай
нан њамин гапњоро таѓоям ба модарам 
гуфтаанд, вале бефоида. Модарам 
ќатъиян рад кардаанд, – сар бардошта 
гуфт Диловар.

 Охир, ин гапњоро таѓоят гўяд, 
дигар асту ту гўї дигар. Агар нагўї, 
маљбур худам мегўям. Хайр, баќои 
умри рањматии падарат њамин ќадар 
будааст. Як умр дар мотам нишастан 
ягон фоида надорад. Бењтарин хонан
даи ман будї. Ягон бањои чор 

надоштї. Њоло бин, ба ќатори сехонњо 
фаромадї. Ин њамааш фазои мотамии 
хонадон аст. Бояд чорае дид. Хайр, 
майлаш. Рав. Ман як фикр карда ба
роям, ки боз чї кор кардан мумкин, – 
гуфт муаллима ва ба тиреза нигоњ кар
да ба андеша фурў рафт.

Диловар «хайр, муаллима» гуфта 
аз синфхона берун шуд. 

Муаллима Нозимова новобаста ба 
синну солаш вазифаи худро хуб пеш 
мебурд ва миёни њамкорону ањли дења 
эњтироми хоса дошт. Ў худ дар оилаи 
зиёї ба воя расида буд. Падараш аз 
муаллими дења сар карда, то корман
ди шуъбаи маориф кор кард, кўчида 
ба ноњия рафт, ояндааш дурахшон ме
шуд, аммо... чї шуд, ки њама зинањои 
тайкардаашро дар як рўз пушти по 
заду ба дења баргашт ва то охири умр 
муаллими дења шуда кор кард. Дар 
байни мардуми дења мишмиш шуда 
буд, ки муаллим Нозимов аз комму
нист шудан саркашї кардаасту ба ка
рераи сохтааш хотима додааст. 
Баъзењо ањсанаш мехонданду баъзењо 
мегуфтанд, дар синну соли љавонаш  
метавонист боло равад, афсўс бо дас
ти худаш ба решааш теша зад.

Њаво зуд абрнок мешуд ва шамол 
шиддат мегирифт. Муаллима Нози
мова аз тиреза чашм канда, 
љузвдонашро гирифта, ба хонааш 
рањсипор шуд. Андешид, ки барваќт
тар бояд ба хонааш равад, чунки 
имрўз аз шањри Душанбе шавњараш 
бармегардад. 

Шавњари муаллима  љавони зираку 
кордон ба тиљорат машѓул буд ва тезтез  
бо мошини гаронбањояш ба Душанбе 
рафта меомад. Солњои аввали оиладорї 
ба њамсараш иљозат намедод дар мактаб 
кор кунад. «Њамон маоши туро ман дар 
як рўз меёбам, дар хона дам гирифта 
шин, чї лозим худро азоб додан?», ме
гуфт. Аммо пай бурд, ки муаллима дар 
хона зиќ шуда истодааст, бинобар ин, 
иљозат дода гуфт: «Майлаш, кор рав. 
Аммо на ба хотири пулаш, балки барои 
дар хона зиќ нашуданат».

Муаллима ба хона расид. Пас аз 
хўроки шом шавњараш пай бурд, ки 
муаллима ошуфтахотир менамояд ва  
сабабашро пурсид. Муаллима мушки
лоти хонадони Диловарро ба ў наќл 

кард. Бо дамидани субњ муаллимаро 
шавњараш бедор кард. 

 Хез, муаллимаи мењрубон! Ман 
нисфи заминро побел кардам ту њанўз 
хоб. Хез, ки як наќшаи хуб дорам. 
Њанўз аз хотирам набаромада њамроњ 
маслињат кунем.

Њарду дуру дароз маслињат кар
данд. Шавњараш ба Душанбе, ба 
рафиќонаш занг зада, дуру дароз гуф
тугузор кард. Нињоят наќшаашон ко
мил шуд. Њарду ба мошин савор шуда, 
ба сўйи хонаи Диловар роњ пеш ги
рифтанд. Њанўз соат 8 нашуда, дар 
назди дарвозаи хонаи Диловар бу
данд. Пас аз таќтаќи дар таѓои Дило
вар баромад ва салом дода, бо њайрат 
ба муаллима нигоњ мекард, ки дар ин 
субњи барваќт чаро муаллима ба хо
наи онњо ташриф овардааст.

 Њайрон нашавед, амак. Омадем, 
ки розигии шумо ва модари Диловар
ро гирем. Гап дар сари он ки Диловар 
ва додараш Комил аз як озмун гузаш
таанд ва онњоро мактаби хонандагони 
болаёќати шањри Душанбе ба идомаи 
тањсил даъват кардааст, – бо табассум 
гуфт муаллима.

Таѓои Диловар бо њайрат ба муал
лима ва ба мошини гаронбањо нигоњ 
карда гуфт:

 Ман њозир хоњарамро даъват ку
нам.  

Аз паси дарича Диловар нигоњ 
кард. Муаллима ўро даъват карда 
чашмакї зад ва гуфт:

 Табрик, Диловар! Ту ва додарат 
аз озмун гузаштаед. Дирўз ба ман аз 
Душанбе чунин хабар расониданд.

Чашмони Диловари њайратзада  
«мепурсиданд»: «Кадом озмун? Кадом 
Душанбе? Шумо чї гуфта истодаед, 
муаллима?». Аммо модараш аз дар 
баромад ва Диловар «Урраа», гуфта 
модарашро ба оѓўш гирифта гуфт:  
Ман аз озмун гузаштаам! Комил њам!

Модари Диловар салом дода, суо
ломез ба муаллима нигоњ кард:

 Узр, ман бояд дирўз меомадам ва 
ин хабари хушро ба шумо мерасон
дам. Дар ин коѓазњо имзои шумо ло
зим аст. Яъне, розигиатон. Њарду пи
саронатон аз озмун гузаштаанд ва 
тањсилашонро дар мактаби Президен

тии шањри Душанбе идома медињанд, 
– гуфта, бо табассум ба коѓаз ишора 
кард.

Модари Диловар бо њайрат ба ако
яш нигоњ карда гуфт:  Ња, рањмат, 
муаллима. Аммо рости гап, шароити 
онњоро ба Душанбе фиристодан 
нест…

Дар ин ваќт, шавњари муаллима аз 
мошин поён омада гуфт:

 Апа,  шумо ягон харољот намеку
нед. Њамаи харљро давлат мекунад. 
Љои хоб, се ваќт хўрок, идрорпулї, 
роњкиро. Ягон тин аз шумо лозим 
нест.

Сипас ба муаллима рўй оварда, 
гуфт:  Розї набошанд, ваќтро наги
рем, ба назди бачањои љои дувумги
рифта…

Таѓои Диловар суханро бурида 
гуфт:

 Не, не. Чаро розї намешавем? 
Розї! Наход чунин имкониятро аз 
даст дињем? Имзо кун, хоњарљон. Биг
зор раванд. Ба ин мактаби Президентї 
њар кас наметавонад дохил шавад!

Њама интизори сухани модари Ди
ловар буданд. 

 Намехоњам фарзандонам аз ман 
дур бошанд, намераванд, – гуфта аш
кашро пок карда ба хона даромад. 
Таѓои Диловар коѓазњоро аз дасти му
аллима гирифта, аз паси хоњараш ба 
хона даромад ва ба садои паст ба ў 
гуфт:

 Имзо кун. Аз оѓўшат рањояшон 
кун, калонї 15сола мешавад, хурдї 
13, кўдак нестанд, бигзор, парвоз ку
нанд, бигзор аз дења раванд ва ба 
ќуллањои баланди дониш расанд. Ин 
барои њамаамон хуб мешавад. Барои 
њам ояндаи онњо ва њам ояндаи ту.

Диловар дар ин андешањо буд, ки 
садои ронандааш ўро ба худ овард: 

 Раис, ба назди дарвозаи калони 
ќабристон равам ё аз даричаи пушташ 
медароед? 

Ашкони беихтиёр аз чашмонаш 
равоншударо бо кафони дастонаш 
пок карду бо садои паст ва хаста гуфт:

 Аз даричаи пас. Њам ќабри муал
лима ва њам ќабри модарам ба дари
чаи пас наздиктаранд. 

Гулафзо АЮБОВА,  
омўзгори литсейи №2  

ба номи Њољихон Муњаммадиев,
ноњияи Мастчоњ

Муаллимаи манМуаллимаи ман

Омўзгор њамеша роњбару рањнамои мо дар 
зиндагї аст. Он мушкилињое, ки моро пеш меоянд, 
ба он саволњое, ки мо љавоб намеёбем, њамеша 
омўзгор ба мо кумак намуда, моро ба роњи рост 
равон менамояд. Ва ваќте ки мо калон мешавем, бо 
дуои неки омўзгор роњи худро дар зиндагї дармеё
бем. 

Чунонки шоир гуфтааст:
Њар кї бе устод кард оѓози кор,
Кору бори ў надорад эътибор.
Њаќиќатан, кори бе устод, бе дуои неки ў натиљаи 

хуб надорад.
Маълум аст, ки омўзгори аввалини њар як инсон 

падару модар мебошанд. Бар дўши њар як падару 
модар вазифаи нињоят муќаддас, яъне, тарбияи ду
русти фарзанд вогузор шудааст.

Аввалин калимаро, аввалин ќадамњоро барои 
мо падару модар меомўзонад. Баъдтар, ваќте ки мо 
калон мешавем, моро ба мактаб мебаранд ва 
омўзгор тарбияи моро давом медињад.

Аввалин омўзгори худро њељ гоњ фаромўш 
нахоњам кард. Ў Гулабирхон Аламхонов мебошад. 
Ваќте ки ман аввалин бор ќадамњои худро ба сањни 
мактаб мондам, ў маро бо чењраи хандон ва сухано
ни ширин пешвоз гирифта, ба синфхона дароварда, 
дар паси миз шинонда, худро шинос намуд. Омўзгор 
бо суханони ширин гап зада, кўшиш менамуд, ки 
дар дили ман мењру муњаббатро ба мактабу 
њамсинфон љой намояд. Омўзгор тамоми њастии 
худро барои мо бахшид. Бо чандин азобу машаќќату 
бехобињо маро њарф меомўзонд, бо методу усулњои 
гуногун дарс мегузашт, то ки мо чизеро аз ёд кунем. 
Ў бо мењру муњаббат, сабру тоќат, бо суханони нек, 
ќалам дар даст гирифта, саъю кўшиш менамуд, ки 
мо њар як њарфро аз худ намуда, навиштанро 

омўзем. Зањматњои зиёди омўзгор буд, ки дар дили 
ман мењру муњаббат ба касби омўзгориро парварид 
ва дар охир, ман њам касби омўзгориро интихоб на
мудам. Баъди он ки ба синфи панљум гузаштам, 

омўзгорони дигаре дарс дода, тамоми нозукињои 
дарсро ба ман омўзонданд ва ман мехоњам, дар бо
раи онњо низ чанд сухан  гўям.

Омўзгорони фанни забони тољикї Шобек Кари
мов, забони русї Аќдодхон Муродалиев, Шогунбек 
Худоёрбеков, Бежан Иброњимов ва омўзгори фанни 
химия Гулсимбархон Манфиятхонов бо усулњои гу
ногун дарс дода, дониши моро ба сатњи баланд ра
сонданд. Ман имрўз аз ин омўзгорон ба некї ёд 
мекунам. Онњо дар дили ман мењру муњаббатро ба 
дониш, ба мактаб, ба Ватан коштанд. 

Баъди хатми мактаб, ваќте ки ман њуљљатњоямро 

ба Донишгоњи педагогии шањри Астрахани Феде
ратсияи Россия супоридаму дохил шудам, омўзгори 
дигаре, ки маро бо мењрубонї дар донишгоњ ќабул 
намуд ва аз педагокика дарс медод, Мамаев Григо
рий Александрович мебошад. Ва ман њамеша аз ин 
омўзгори мушфиќ ва мењрубон ба некї ёд мекунам. 
Тамоми мушкилињое, ки дар донишгоњ ба мо дучор 
мешуданд, сараввал ба кумаки мо мешитофт ва 
њамеша ба мо ёрї мерасонд. Баъди хатми догишгоњ, 
ваќте ки ман ба Тољикистон ба ноњияи Ишкошим  
омадам, маро њамчун омўзгори фанни забони русї 
ба мактаби №6 равон карданд. Дар ин мактаб маро 
омўзгори нињоят нек, хушахлоќ, чењрахандон, 
дилсўз, мењрубон ва кордон, роњбари муассиса Ни
ёзманд Ниёзмамадов ќабул намуд.

Ва барњаќ шоир ќайд кардааст:
Зиндаю љовид монд, њар кї накуном зист,
К-аз аќибаш зикри хайр зинда кунад номро.
Ман имрўз аз ин омўзгорон, ки роњи дурусти 

зиндагиро омўзонданд, фахр мекунам ва бо некї ёд 
мекунам. 

Омўзгор монанд аст ба боѓбон, чи хел ки боѓбон 
нињол мешинонад, онро нигоњубин мекунад, ѓизо 
медињад, то ки нињолакони ў бе нуќсон сабз шуда, 
ба воя расида бор оранд, омўзгор низ бо умеди зиёд 
кўдаконро дарс дода, кўшиш менамояд, ки дар оян
да аз ин кўдакон одамони хуб тарбия ёфта, бањри 
ободии Ватан ва халќ хизмат намоянд. Омўзгоре, ки 
бо мењру муњаббат, бо дили пок мењнат мекунад, 
кўдаконро тарбия менамояд, њељ гоњ зањматњои ў 
барбод нахоњад рафт. 

Пўлодбек ШАМШЕРОВ,
омўзгори мактаби №14-и

ноњияи Ишкошим

То нињоле сабз гардад...То нињоле сабз гардад...

Дар шашмоњаи якуми соли равон дар шањри Хуљанд 32 корхонаи хурду миёнаи истењсолии бо технологияњои муосир муљањњаз сохта ба истифода дода шуд. 

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 

Ёд дорам, замони дониш
љўйї доктори илмњои фило
логї, профессор, мудири кафе
драи услубшиносї ва тањрири 
адабии факултети журналис
тикаи Донишгоњи миллии 
Тољикис тон Мушаррафа Љў
рае ва мањфилеро ташкил ва 
баргузор менамуданд, ки дар 
он ба донишљўён одоби муњо
варатро меомўзонданд. Дар як 
дарс муаллимаи хушсухан гуф
танд: «Бояд мањфиле, ки  ба  
одоби муњоварат сарукор ги
рад, гузаронем». Бале, мањфил 
фаъол шуд ва дар айёми 
донишљўйї аз сабаќ њои роњ
бари он – муаллимаи мењрубон 
њусни баёнро ба андозае омўх
тем.  

 Арзи вуљуд доштани чу
нин як мактаб нияти устоди 
устодон Бањрид дин Камолид
динов низ буд. Мо дар рафти 
мањфил дилхоњ  барнома ё 
матлаби журналистиро инти
хоб карда, атрофи риоя шуда
ни одоби муњоварат мулоњиза
ронї мекунем. Иштирокчиён, 
албатта,  дар ибрози фикр 
озод бояд бошанд, – гуфта бу
данд муаллима Мушаррафа  
Љўраева. 

Дар вохўрии аввалини иш
тирокчиёни мањфил барои 
бар расї барномаи «Вожа
варз»и телевизиони «Вар
зиш»ро пешнињод карда бу
дем. Роњбарамон – Мушарра
фа Љўраева пешнињоди моро 
ќабул карда буданд.

Аз аввалин мањфил лањза
њои фа ромўшношуданиро ба 
ёд меорам.  Дар синфхонаи 
барњавои «Камоли сухан» мо 
15 нафар донишљў интизори 
муаллима будем. Дари синф
хона ногањон кушода шуду му
аллима Љўраева дар даст бо як 
табаќ самбўсаи вараќин даро
маданд. Баъди салом додан 
«шу мо њам мисли бачаам 
донишљў њастед, хурсанд ме
шавам, агар касе ба фарзанди 
ман њам чунин мењрубонї ку

над. Ман њам модари Шумо, 
шарм надошта, аз ин самбўсањо 
хўред...» – муроот карданд му
аллима. Наргиси њамкур самон 
самбўсањаро ба лаъли чањо гу
зошта, ба њама таќсим кард. 
Бегумон, боз супориши мулли
ма буд, ки ассистенти кафедра 
– Шукрона Расулова низ дар 
лаъличањо  ќанд  оварда, пеши 
мо гузошт. Наргис ба фин љон
њо чойи гарм њам рехта дод. Аз 
самимияти рўзафзуни муалли
ма дил њоямон об шуду ба на
сиба кардан даромадем.  

Аслан, мо – донишљўён, ки 
чун фарзандонашон насиба
хўри одоби   муаллима њастем,  
бе ягон шарму хиљолат аз ин 
хўрданињо, ки дар насибамон 
будааст, чошнї гирифтем. Дар 
нигоњи мењрбори муаллима 
ниго њи модарамонро дарёфтем.  

Роњбари мањфил бо њавас  
ба мо нигариста гуфтанд: «Ба 
акси устод Камолиддинов ни
гаред, «њамаамон ро дида, 
«њай–њай» гуфта истодаанд».  
Њама ба сурати девории устод 
Бањ риддин Камолиддинов, ки 
бо нури фурўзонак медурах
шид, дида дўхтем. Аз чењраи 
нуронии устод лабханди руњ
бахша шон ро медидем.

«Акнун, биёед, ба сари ва
зифа њоятон, кї барномаро та
мошо кард, чї бањра бардош
тед, чї гуфтанї доред, мар
њамат...» – муаллима лаљо ми 
суханро ба дасти мо доданд.

Њама ба навбат, албатта, аз 
нуќтаи назари худамон, айби 
журналисту мењмонњои барно
маи «Вожаварз»ро, ки шояд 
њукми мо то љое нодуруст њам 
буд,  якяк гуфтем. 

Муаллима Љўраева баъд аз 
муло њизаронии шогирдонаи 
мо чанд мисоли ба мавзуъ 
марбутро оварда, бо мулои
мат гуфтанд: «Мо дар одоби 
муњо варат ќариб ним аср ќафо 
мондаем. Одоби бањсро наме
донем. Одоби му њоваратро до
нистан, пеш аз њама, ба 

забондонї вобаста аст. Одоби 
муошират бояд аз боѓча сар 
шавад. Њељ гоњ фаромўш на
кунед, ки муносибати наѓз му
носибати наѓзро бармеанге
зад. Як омили  пешравињои 

бесобиќаи љопони њоро ман аз 
одоби муњова раташон, ки 
нињоят дар сатњи баланд аст, 
мењи собам». 

Муаллима дар хусуси тарзи 
му рољиати дуруст ба хосу ом 
аз гуфтањои бузургони илму 
адаб иќтибос меоварданд: «За
боншиноси маъ руфи рус Кос
томаров мегуфт, ки њатто ба 
фаррошону посбонњо њам «ту» 
нагўед, чун бе ин њам мавќеи 
иљтимоии онњо паст аст, агар 
боз Шумо ба онњо «ту» – гўед,  
боз  пасттарашон мекунед. 
«Шумо»   гуфтан муносибати  
расмї аст, ки эњтиром ро ба 
бор меорад. «Шумо» – гуфтан 
дирўз пайдо нашудааст. Дар 
гузашта як љонишини «Шумо» 
400  мавќеи эњтиромро ифода 
мекард»...

Мо, донишљўён баѓоят, 
хурсанд шудем, чунки фикри 
мо   љавонњоро, новобаста ба 
он ки дуруст аст ё не, шуни
данд. Муаллима мувофиќи та
ќозо ва пешнињоди донишљўён 
гуфтанд, ки «дар нишастњои 
минбаъда сужаву барномањо 
ва матолиберо ки худатон 
омода кардаед, баррасї меку
нем». 

Аз ин рў, шарикдарсон дар 

миёни њамдигар гуфтем: 
«Њамсабаќони азиз, барои шу
нидани танќиду таъриф тайёр 
шавед!».  

Зимнан, бояд гуфт, ки ра
виши дарсдињии профессор 
Мушаррафа Љўрае ва дар так
милёбии одамгарии мо њиссаи 
калон гузоштааст. Масалан, 
он кас њама њамсабаќонамро 
«Шумо»  гўён мурољиат ме
карданд. Ин муносибаташон 
муомилаи њам сабаќонамро 
таѓйир дод. Онњое, ки дар гуф
торашон «Шумо» – гуфта садо 
кардан он ќадар маъмул на
буд, муаддабона «Шумо» – 
гуфтанро дар зери таъсири бо 
эњтиром њарфзании устодамон 
ёд гирифтанд.  Агар дар рафти 
дарс ягон гапи ночаспон ё ама
ли бемаврид нишон дода мо
нем, муаллима хашмгин наме
шуданд. Каломи нишонрасро 
бо чењраи кушода оромона 
арза дошта, дониш љўро аз ха
тояш меогоњониданд. До ниш
љў нодурустии амалашро 
дарњол мефањмид.  

Рўзе дар ваќти дарс як 
њамсабаќи зебоямон «саќич» 
хоида истода будааст. Муал
лима инро пай бурда, бо лаб
ханди хос «Бону, Шумо гул 
барин зебоед, аммо як бор 
пеши оина истода, саќич хои
да бинед, дигар тамоман онро 
намехоњед...» – гуфтанд. Њам
сабаќамон аз шарм каме сурх 
шуд ва эродро фањмид. 

Боре дар долони факултет 
бо чанд тан њамкурсон истода 
будем. Тифоќо Мушаррафа 
Љўраева аз зина намоён шу
данд ва шитобон љониби мо 
ќадам мезаданд. Дар даста
шон як халтачаи пур аз  
кулчањои супсурх овезон буд. 
Гўяндаи ин сатрњо эшонро ди
дан замон барои салом додан 
шитофт. Баъд аз пурсупоси 
гарм: «Мана, Файзуллохон, 
инро гиреду нўши љон кунед» 
гуфтанд. Аз шарму њаё чї гуф
танамро надониста,«не, рањ

мат, муаллимаљон, дилам сер» 
– гуфтам, лекин халос нашу
дам. «Эњ, одам аз нон рўй на
мегардонад, тез, гиредчї!» – 
гуфта ба дас там доданд. 
Њамон замон муаллима симои 
гарми модарамро пеши назар 
оварданд. Таъми кулчаашон 
низ маззаи кулчањои танўрии 
модрамро медод. 

Зимистон буд. Барои ги
рифтани супорише ба утоќи 
мудири кафедраи услубшиносї 
ва тањрири адабї профессор 
Мушаррафа Љўраева дарома
дем. Ман мўйи сарамро поки
за тарошида будам. Барои ба 
љо овардани эњтироми устод 
сарпўшамро кашидам. Баъд 
бо чанде аз њамсабаќон ба 
утоќашон сар халонидем. Бе
гумон, он кас каме нотоб ме
тофтанд. Дар китфашон шар
фи ќањваранги зебоеро њамоил 
карда буданд. – Ин хунукии 
њаворо бинед. Боз Шумоён бо 
либоси тунуку бесарпўш гаш
тед. Боз нашавад, ки ман ба
рин шамол хўред!  Аз пайи ху
датон шавед, хуб – мї! – мо
дарворона ѓами моро хўрданд 
муаллима.  

Табиист, ки одамизод як 
умр шогирд мемонад. Тўли 2 
сол мешавад, ки дар нашрияи 
Маќомоти иљроияи њокмияти 
давлатии вилояти Суѓд – 
«Њаќиќати Суѓд» чун рўзно
манигор фаъолият дораму 
одоби муњоваратро сари њар 
ќадам боз меомўзам. Ба дои
раи ќишрњои гуногуни љомеа 
пайваст шуда, дарк мекунам, 
ки  муомилаи нек доштан бо 
њамагон чї ќадар муњим аст. 
Дар ин робита, мактаби про
фессор Мушаррафа Љўраева 
бароям роњнамои хубест, ки 
дар њама њолатњо хушбаён бу
данро талќин мекунад. Ба му
аллимаи хушсуханам саломатї 
ва дар кори таълиму тањќиќ 
барору комёбї мехоњам.  

Файзуллохон ОБИДОВ, 
рўзноманигор

Профессори хушбаён: «Одоби муоширатро њама бояд донад» Профессори хушбаён: «Одоби муоширатро њама бояд донад» 

Аз донишманде пурсиданд:
Чаро муаллимро зиёда аз падар 

ситоиш  мекунанд?
Гуфт:  Падар моро аз осмонњо ба 

замин овард, вале муаллим моро аз 
замин ба осмонњо мебарад.

Оре, омўзгор шахси њим матбаланд 
ва яке аз азизтарин шахс дар дунё ме
бошад. Омўз гор аќлњоро пурра, чашми 
дилро пурнур, ойинаи хирадро рав
шан, забони лолро гўё гардонда, хон
дану навиштанро ба мо меомўзонад. 
Боиси сарфарозист, ки барои ќадр кар
дани зањ мати омўзгорон ва ёдо варї аз 
фаъолияти соди ќонаву самимонаи 
онњо дар самти таълиму тарбияи насли 
наврасу, љаво нон  њафтаи аввали моњи 
октябр «Рўзи омўз горон», яъ не, рўзи 
арљгузорї ба хидмату ранљи муаллим 
таљлил мегардад. Чунончи, Пешвои 
миллат, Президенти Љумњурии То љи
кистон, муњ тарам Эмомалї Рањмон 
дар бораи шахсияти муаллим фарму
даанд: «Омўз гор аќл, шарафу виљдони 
љо меа ва симои асосии он мебошад. 
Вай донишу заковат, гармии дили худ
ро бедареѓ ба фарзандон меди њад ва 
хешро хушбахт мењисо бад».

Аз синфи якум то синфи чорум 
маро як муаллимаи мењ рубон, ширин
сухан, зебо, боилм ва борањм  Сул
тонбегим  Ватаншоева дарс додааст. 
Муаллимаи азиз ба мо њама си фат њои 
неки инсонї, аз љумла, рафтори нек, 
гуфтори нек ва њурмату иззати калон
солонро талќин мекард. Ваќте ки маро 

муаллима барои озмунњои фаннї тай
ёр мекард, ба ман нозукињои озмунро 
хуб ме омўзонд ва насињат мекард, ки 
агар ман дар ин озмун иштирок вар
зам ва соњиби љойи намоён гардам, 
боиси сарфарозї ва сарбаландии па
дару модар ва омўзгорон мешавам. 
Ман аз худам боварї надоштам, вале 
муаллима бо суханони самимї ва дил
гармкунанда ба ман неру мебахшид, 
то дар озмун  ѓолиб оям. Хушбахтона, 

ман  баъди ду моњ ба озмун бо муал
лимаам рафта,  сазовори љойи якум 
гаштам. То њозир ман аз  муаллимаи 
хуб доштанам мефахрам, чунки муал
лимаи азизам ба ман ростгўйї, 
ростќавлї, ба роњи рост рафтан ва 
бењтарин чизбоварї доштан ба худро 
омў зонид. Баъдтар ман ба дигар мак
таб гузаштам. Дар аввал ман хеле 
ѓамгин шудам, чунки ман муаллима
амро хеле дўст медоштам ва  намехо
стам, ки аз ў људо шавам. Њангоми 
хайрухуш муаллимаам ба ман су
ханњое гуфт, ки њељ аз хотирам наме
раванд: «Духтарам, ѓам гин машав, 
ман аз ту умеди калон дорам». Ман бо 
чашми гирён аз муаллимаи азизам 
људо шудам, тањаммули ин људої ба
роям хеле душвор буд.

Маро волидонам бо маќ сади дар 
шароити хуб ва замонавї таълим ва 

тарбия гирифтан ба дигар муассисаи 
таълимї  Литсей барои хонандагони 
болаёќати  равияи иќтисодї дар 
шањри Душанбе оварданд. Дар ин 
мактаб дар аввал эњсоси танњої ме
кардам. Дар назарам ягон муаллим ва 
муаллимаи ин муассиса ба мисли му
аллимаи аввалинам ѓамхору мењрубон 
нестанд, вале муњите, ки ман вориди 
он гаштам, бо мурури ваќт назарамро 
ба куллї таѓйир дод. Муаллимањое, 

ки дар ин мактаб нахуст мавриди пи
санди ман гардиданд, Санифаи Му
њиддин ва Сарвиноз Зуњу рова мебо
шанд. Муаллимањои номбурда аз 
фанњои забон ва адабиёти тољик бо 
шеваи зебою ширин, овардани 
мисолњо аз њаёти имрўза ва усули нав 
дарс гузашта, мавзуъњоро  хеле хуб 
тањлил ва баррасї мекунанд. 
Оромтабиатї, муносибату муомилаи 
хуб ва насињатњои он њо мењр ва дилба
стагиеро нис бат ба эшон дар дилам 
бедор намуд. Иштирок кардан дар 
дарсњои устодони ин муассиса бароям 
тамоман чизи нав буд. Устодони ин 
таълимгоњ дарс њо ро бо усули наву 
замо навї мегузаранд, ки барои ман 
хело шавќовар мебошанд. Дар ин 
мактаб чорабинињои гуногун гузарон
да мешаванд. Иштирок кардан дар 
чораби ни њоро хело дўст медорам. Му

аллимае, ки хеле дўсташ медорам, 
Сарвиноз Зуњурова барои иштирок 
дар чорабинињои дохи ли литсейї ва 
озмунњои фаннї ба ман њамеша кумак 
менамояд. Њарчанд баъзан  сахтгирї 
мекунад, вале ман њељ  ѓамгин ва  
нороњат намешавам, чунки муаллима 
барои манфиати худам кўшиш меку
над. Ман ин муаллимаро мисли муал
лимаи нахустинам хеле дўст медорам 
ва ќадрдонї мекунам. Ваќте ки бо 
ягон муш килї рў ба рў мешавам, му
аллима бо маслињат ва машва ратњои 
судманд роњи њалли мушкилиро ба 
ман нишон ме дињад. Њамин муаллима 
боис гашт, ки ман ба касби омўзгорї 
дил баста, дар оянда омўзгор будан 
хоњам. 

Омўзгор барои ман шахсияти хело 
боарзиш мебошад. Ваќте ки мо сўйи 
омўзгор як ќадам мегузорем, омўзгор 
барои мо дањ  ќадам мегузорад. Пеш
равии моро дида, хеле хурсанд меша
вад ва њамеша дастгири мо мебошад. 

Аз ин рў, ба њамсолонам мурољиат 
карда, гуфтаниям: Њамсолони азиз! 
Биёед, ќадри омўзгоронро донем ва то 
рўзе зинда њастанд, зањматњоя шон ро 
фаромўш накарда, њурма ташонро ба 
љо орем. Зеро ба ќавли шоир:

Китоби њикмату маъно, муаллим,
Чароѓе дар рањи фардо, муаллим.

Фотима НАИМОВА, 
хонандаи синфи 10-уми Литсей 

барои хонандагони болаёќати равияи 
иќтисодї дар шањри Душанбе

Маќоми баланди устодМаќоми баланди устод

ЧЕЊРА Шуљоат низ монанди ишќ барои идомаи њаёт ниёзманди 
умед аст.          Бернард Шоу 

Аз 25 то 30 сентябр даври сеюми Озмуни љумњуриявии «Тољикистон - Ватани азизи ман»  баргузор мегардад.

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 
Дар оилаи омўзгор Њотам Мањка

мов ва њамсари мењмоннаво заш тиф
ле ба дунё омад, ки шодии ин оиларо 
њадду канор набуд. Ин буд, ки но
машро Шодї гузоштанд. Шодї рўз 
то рўз калон мешуд, дар муњите, ки 
падар фаќат аз пайи мутолиа буд. 
Медид, ки њама хобанд ва ў чї тавр 
зањмат кашида, барои ба шогирдо
наш дарси хуб додан тайёрї мебинад. 

Падар њамеша дар сумкааш њар 
гуна ширинињо мегирифт, баъдтар 
фањмид, ки барои њавасмандгардонии 
шогирдонаш мегирифтааст, ба онњо 
туњфањо медод. Кори аљибаш ин буд, 
ки масалан, ваќте њарфи «А»ро ме
гузашт, бо худ анор, ангур ва њатто 
анљир мегирифт. Ваќти ба хонанда
гон фањмондани њарф аз ин мевагињо 
ба онњо аввал таќсим мекард, баъд 

мепурсид. «Шумо чї хўрдед?» Хо
нандагон номи мевагињоро номбар 
мекарданд. Муаллим мегуфт: «Њар
фи аввали ин мевагињо кадом аст?» 
Рўзи дигар, њангоми гузаштани њар
фи «Б» ба онњо бодому бодиринг 
таќсим мекард ва њамон гуна амалро 
такрор мекард. Њарфи «В» сар ме
шуд, дар кисааш вазелин меовард ва 
пеш аз баёни мавзуъ ба дасти хонан
дагон каме вазелин медод ва мегуфт, 
ки дастони худро бо он молиш 
дињанд. Њангоми њарфи «К» кабкро 
меовард. Шавќовартар њангоми гу
заштани њарфи «Д» буд. Муаллим 
доираю думра дар даст ба дарс мео
мад. Баъзењо шўхї карда, 
«Омўзгориро партофта, њофизи тўй
гард шудедчї?» мегуфтанд. Муал
лим механдиду мегуфт: «Ман, њеч 
гоњ ин касбро намепартоям, баръакс, 
писаронамро барои омўзгор шудан 
тавсия медињам.»

Њамин тавр, ба њар як њарф ашё ё 
чизеро оварда мефањмонд.

Ин хотирањоро барои он менави
сам, ки ќањрамони мо, яъне, Шодиљон 
Мањкамов сабаќи аввалинро аз падар 
гирифтааст. Баъдтар дар мактаб, њан
гоми дар синфњои 6789 тањсил кар
дан, аз дарсњои омўзгори физика, Аъ
лочии маорифи Љумњурии То љи кис
тон Шокир Шарифов бисёр чиз њоро 
омўхт. Ин омўзгор низ дарсњояшро 
хеле шавќовар мегузаронд. 

Соли 1974 дар даромадгоњи шањ
раки Муъминобод мактаби замонавї 
бо њамаи шароитњои њамон замон 
сохта ба истифода додан. Мактаби 
раќами 20, ки дар маркази шањрак 
амал мекард, №2 ва ба номи Карл 
Маркс ном гирифт. Соли 1975 Аъло
чии маорифи Љумњурии Тољи кистон, 
шодравон Санг Сайвалиев аз фанни 
физика дар синфњои 10 дарс мегуфт. 
Ин устоди боистеъдод дар дили 
Шодиљон завќи омўзгори физика 
шуданро бештар бедор кард.  Ин 
буд, ки Шодї баъди хатми мактаби 
миёна њуљљатњояшро ба ДДОТ супо
рид ва сазовори номи донишљў шуд. 
Маъмурияти факултет заковат ва са
води ўро дида, аввал комсорги гурўњ 
таъйин карда, баъдтар ба номзадии 
аъзогии КПСС пазируфтанд. Соли 

1975 ман њам њамроњи устод шодра
вон Санг Сайвалиев мувофиќи роњ
хати Вазорати маориф ба њамин 
ноњия омада, дар мактаби №2 муал
лим шуда кор кардем. Аълочии мао
рифи Љумњурии Тољикистон Санг 
Сайвалиев дар синфхои 910 ва ман 
дар синфњои 68 дарс мегуфтем. Ман 
дар синфи 8 роњбари синф њам бу
дам. Дар ин синф Даврон  бародари 
хурди Шодиљон мехонд ва аз ин 
љињат ман бо оилаи онњо доимо дар 
робита будам.  Мудири тарбиявии 
мактаб устод Рањим Кабиров буд ва 
аз њар як роњбари синф дафтари 
суњбат бо падару модарон талаб ме
кард. Зеро назорат аз боло дар ин 
маврид љиддї буд. Як хислати хуби 
муаллими Њотам ин буд, ки њамеша 
омўзгоронеро, ки аз дигар љо дар ин 
мактаб кор мекарданд ва иљора ме
нишастанд, ба хонааш бурда, обу 
нон медод. Њатто, муаллимони тањ
љойї низ интизорї мекашиданд, ки 
кай муаллим ба хонааш рафта, аз 
хўрокњои лазизи холаи Робия бањра 
мебаранд. Ман борњо дар ин хона
дон мењмон шудаам. Боре мунаќќид, 
адабиётшинос, устоди сухан Соњиб 
Табаров бо шоирон Одина Мирак ва 
Ашўр Сафар ба назди бародараш 
Мирзо Тавар, ки дар њамин шањрак 
зиндагї мекард, хабаргирї омада 
буд. Ба ман њам муяссар шуд, ки дар 
суњбати онњо роњ ёбам. Њан гоми 

чойнўшї суњбат асосан дар бораи 
маориф, забон ва адабиёт мерафт.  
Бемуњобот, чунин лањзањо њам барои 
рушди фаъолияти Шодї таъсир ра
сондаанд.

Шодиљон Мањкамов баъди хатми 
донишгоњ мувофиќи роњхати Вазо
рати маорифи чумњурї ба ноњияи 
Муъминобод омада, дар мактаби 
миёнаи №2 ба кор пардохт. Омўзгори 
таълими мењнат дар гурўњи писарон 
буд, њамзамон, дониши сиёсии худро 
аз директори мактаб Зулайхо Мир
зоева мустањкам мекард. Соли 1989 
дар мањаллаи Шањринави боло аз 
њисоби маблаѓгузории хољагии боѓу 
токпарварии «Мичурин» мактаби 
миёнаи №50 бо њамаи таљњизоти ња
монваќта сохта ба истифода дода 
шуд. Њамин сол њамаи омўзгорон, 
хонандагон ва лавозимоти дарсии 
мактаби №2 ба мактаби нав оварда 
шуд. Баъди муддате Нусратулло 
Алиањмадов директор таъйин шуд. 
Директори нав, ки ба мањорати пе
дагогї ва кордонии Шодиљон шинос 
буд, ўро љонишини илмї гирифт. Во
баста ба шароит дар ин љо аз фанњои 
таъриху њуќуќ дарс мегуфт. Ифти
хорманд аст, ки шогирдаш Мењр
афрўз Холмуродова мактаби миёна
ро бо аттестати сурх, дониш гоњро бо 
стипендияи президентї ва дипломи 
сурх хатм намуд. Њоло мудири 
кафед раи методии таълими таърих 
дар ДДК ба номи Абуабдуллоњи 
Рўдакї шуда кор мекунад. 

Дар љойи мактаби миёнаи уму
мии №2 бо дастгирии Асосгузори 
сулњу вањдати миллї   Пешвои мил
лат, Президенти Љумњурии Тољикис
тон, муњтарам Эмомалї Рањмон мак
таби замонавї ва му љањњаз сохта ба 
истифода дода шуд. Шодиљон 
Мањкамов њамчун роњбари оќилу 
доно ва шинохта дар ин таъ лимгоњ 
њамчун директор таъйин шуд. Хид
мати устод дар тайёр кардани шо
гирдони сазовори замон нињоят бу
зург аст. Ў тавонист шогирдонро 
пайрави худ гардонад. Ал њол духта
раш њам омўзгор шудааст. Яъне, 
омўзгорї барои ин авлод касби 
меросї шудааст.  

Сафаралї МАЊМАДАЛИЕВ,
омўзгори собиќадор, 
ноњияи Муъминобод

ПЕШАИ АВЛОДЇПЕШАИ АВЛОДЇ

Омўзгор мисли чароѓест, ки дар зул
мот равшанї ато менамояд ва бо нури 
хирад дилу дидаи насли башарро мунав
вар мегардонад. Бењуда нагуфтаанд:

Агар дар љањон набвад омўзгор,
Шавад тира аз бехирад рўзгор.
Мо дар бораи омўзгор, зан, модари 

мушфиќе наќл карданї њастем, ки умри 
бобаракати худро сарфи таълиму тар
бияи насли наврас намудааст. Ин шахс 
муаллимаи пуртаљриба, мураббии сахт
гиру ѓамхор Махсатой Ашўрова мебо
шад.

Махсатой Ашўрова 21уми январи 
соли 1947 дар шањри Душанбе, дар оилаи 
коргар таваллуд шудааст. Овони кўдакї 
ва наврасияш дар пойтахт гузашта, макта
би миёнаи №8po хатм намудааст. Баъди 
хатми мактаби миёна ба омўзишгоњи 
тиббї дохил шуда, онро соли 1964 хатм 
намуда, фаъолияти кории худро ба њайси 
њамшираи тиб дар Осоишгоњи беморињои 
сили Ќаратоѓ сар мекунад. Гарчанде дар 
осоишгоњ ба кўдакони бемор ёрии тиббї 
расонад њам, мењри омўзгор шудан ўро 
ором намегузошт. Њамин шавќу њавас ва 
мењри беандоза буд, ки њуљљатњояшро ба 
факултети химия ва биологияи Универси
тети давлатии Тољикистон ба номи 
В.И.Ленин супорида, соли 1974 онро 
бомуваффаќият хатм мекунад. Бо фармо
ни Вазорати маорифи Тољикистон Махса
той Ашўроваро ба мактаби миёнаи №57 
ба кор фиристоданд. Дар ин даргоњи маъ
рифат Махсатойи љавон бо љидду љањд ба 
фаъолият шуруъ намуда, тамоми донишу 
малакаи андўхтаи худро ба тарбияи насли 
наврас равона намуд. Баъдтар чанд муд
дат дар Донишкадаи омўзгорї ба њайси 
лаборант дар факултети биология кор 
кард. Муаллимаро ба Институти поли тех
никї, ба факултети меъморї ба кор даъ
ват намуданд. Дар ин даргоњ ў ба дониш
љўён аз химия дарс мегуфт. Муаллима 
баъди чанд соли фаъолият дар Донишгоњи 
политехникї ба мактаби миёнаи №14 ба 
кор омада, дар ин муассиса то имрўз ба 
насли наврас аз химия ва биология дарс 
мегўяд. Натиљаи зањмати њар омўзгор шо
гирдони боилму донишаш мебошанд. 
Имрўз муаллима дар бораи шогирдонаш, 
ки дар соњањои гуногун кору фаъолият до
ранд, бо мењру муњаббати беандоза сухан 
мегўяд. Аз он љумла, Мусаллама 
Ќодировавакили мардумї дар Маљлиси 
намояндагон, Сад риддин Калоновкор
манди соњаи андоз, Њ. Норовроњбари 
дастгоњи раиси ноњия, Сайдалї Њафизов 
 корманди соњаи тандурустї ва бисёр ди
гаронро номбар кардан мумкин аст, ки 
корашон ифтихори муаллимаро бештар 
мегардонад.

Дар мактаб муаллимаро њама дўст ме
доранд, чунки ў ба њама бо мењр «пи
сарам»ё худ «духтарам»гўён мурољиат 
менамояд, ба љавонон маслињатчии хубе 
њам њаст. Њамкорон таљрибаи пешќада ми 
муаллимаро мавриди омўзиш ќарор до
даанд, омўзгорони љавон дар дарсњои му
аллима ширкат варзида, барои худ бисёр 
чизњоро кашф менамоянд. Дарсњо дар 
кабинети фаннї гузашта, муаллима аз 
аёниятњо ва корњои лабораторї фаровон 
истифода мебарад, ки ин зењну фањмиши 
хонанда ва завќи онњоро ба фанњои хи
мия ва биология бедор месозад.

Устод на танњо омўзгори пуртаљриба, 
инчунин, модари ѓамхори 4 нафар фар
занд ва бибии мењрубони 11 набера њам 
њаст.

Дар њаёти ман лањзањои хотирмон 
хеле зиёданд,мегўяд Махсатой Ашўрова. 
Вале хотирмонтаринаш он аст, ки ман 
баъди 14 соли интизорї, соли 1982 модар 
шудам ва бори аввал гиряи тифлу 
зангўлаи гањвора дар хонадони ман садо 
дод. Дар ин лањзањо ман худро яке аз 
шахсони хушбахттарини дунё эњсос на
мудам.

Бахтинисо НИЗОМОВА,
омўзгори МТМУ №14

ба номи А. Њусейнов, 
ноњияи Шањринав

Равшангари нури хирадРавшангари нури хирад

Ў њар субњ, баъд аз ан
љом додани корњои рўз
мар раи хонаводааш ба љо
ниби дабистоне, ки дар он 
кору тањсил намудааст ва 
њамакнун зиёда аз 45 сол 
ба хонандагони ин боргоњи 
илму маърифат илму адаб 
меомўзад, рањсипор мегар
дад. 

Омўзгори пуртаљриба 
Саидбибї Андалибова зо
даи дењаи хушманзараи 
Яхшволи Љамоати дењоти 
ба номи Рустамбек Юсуф
бекови ноњияи Ишкошим 
мебошанд. Номбурда соли 
1975 баъди хатми мактаби 
8солаи раќами 23 (њоло 
МТМУ №23)и зодгоњаш 
ба Омўзишгоњи педагогии 
ноњияи Њисор дохил гар
дида, соли 1979 онро хатм 
намудааст. 

Муаллима Саидбибї 
Андалибова аз соли 1979 
инљониб ба таълиму тар
бияи хонандагони синфњои 
ибтидоии муассисаи тањ
силоти миёнаи умумии ра
ќами 23и ноњияи Ишко
шим машѓул мебошад ва 
тавонистааст, ки дар ин 
муддат шогирдони зиёдеро 
хатту савод омўзонанд ва 

ба пайрањаи њаёт ва олами 
илму маърифат рањнамої 
намояд.

Соли 1980 Саидбибї 
Андалибова ба бахши ѓои
бонаи факултети филоло
гияи Институти педагогии 
ба номи Т.Г. Шевченко 
(њоло Донишгоњи давла
тии омўз  гории ба номи Са
дриддин Айнї) дохил гар
дида, онро бо ихтисоси за
бон ва адабиёти тољик 
хатм намудааст.

Дар давоми ќариб 45 
соли фаъолияти омўзгорї 
Саидбибї Андалибова дар 

тарбия ва таълими дањњо 
нафар аз шогирдон сањми 
калон гузоштааст. 

 Омўзгори пуртаљриба  
Саидбибї Андалибова бо 
вуљуди зиёда аз чињил соли 
собиќаи корї доштан ва 
таълиму тарбияи шогирдо
ни муваффаќ соњиби унвон 
нагардида бошад њам, шо
гирдонашро бењтарин му
кофоти њаёти худ медонад. 

Саидбибї Андалибова 
њамроњи њамсараш Бањо
дуршо Ќурбоншоев, ки 
мисли ў зиёда аз 50 соли 
умри пурбаракаташро ба 
касби пуршарафи омўзгорї 
бахшидааст,  соњиби оилаи 
намунавї мебошанд.  Ду 
писар ва ду духтари онњо 
соњиби маълумоти олї ва 
дар хидмати халќу Ватани 
худ ќарор доранд. Аз ин 
миён Хуршедшоњ њуќуќ
шинос, Инъом муњандис,  
Фарзона омўзгор ва Шуку
фа иќтисодчї мебошанд.

Бо вуљуди он ки синну 
соли муаллима ба нафаќа 

расидааст, бо хоњиш ва ис
рори роњбарияти муасси
саи тањсилоти миёнаи уму
мии раќами 23и ноњияи 
Ишкошим њанўз њам дар 
таълиму тарбияи насли 
нав рас дар ин боргоњи 
илму маърифат сањми ар
зандаи худро мегузорад.

Зарбулмасали машњури 
љопонї ба ёди банда мео
яд, ки онро бояд бо оби 
ноби тилло дар њар кўчаву 
хиёбон ва дабиристону ма
котибу донишгоњњо бина
висем: «Аз муаллим њафт 
ќадам дуртар ќадам гузо
ред,  то мабодо сояи ўро ба 
пойии худ зер накунед!». 
Ин масал њаќиќати тамоми 
давру замонњо мебошад ва 
мо бояд хидматњои тамоми 
омўзгорони пурмањсул ва 
ояндасозамонро дар амалї 
намудани масали болозикр 
њамеша ќадр донї ва зикр 
намоем. 

Барои омўзгори аввали
нам Саидбибї Андалибова 
тамоми хушињои рўз гор, 
тансињатї, сарафрозї ва 
хонаободиро орзу мекунем.

Саъдоншоњи УЛФАТЇ,
сармуњаррири рўзномаи 

«Зиндагї»-и ноњияи Ишкошим

Гавњар зи суфтањои Гавњар зи суфтањои 
ту моем, муаллим!ту моем, муаллим!

соли 2024 23ШАРАФМАНДИќбол ва ишќ насиби афроди шуљоъ мешавад. 
         Бернард Шоу 

Соли равон 118 нафар тибќи квотаи Президентї аз водии Рашт ба тањсил фаро гирифта шуд.

    БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 
Нияти дар озмуни «Омўзгори ман 

– ифтихори ман» иштирок кардан њељ 
оромам намегузошт. Бањри дарёфти 
мавод хеле фикр кардам.

Нињоят, пеши назарам симои на
фаре омад, ки чандин сол боз андеша
ву хотиротам ба фаъолияти густурда
ву фидокоронаашон банд буду зањ
матњои мондагор, хоксорона ва 
инсондўстонаашон ба назар менаму
данд. Ба худ меандешидам, ки инсони 
ќудратманд ва бузург ба њамаи ин 
ќодир шуда метавонистааст. Он касро 
мисли падари хеш дўст медорам, њар 
як сухан, андеша ва маслињаташон ба 
дигаронро муносиби њоли хеш донис
та, ба худ мегирифтам.

Гумон мекардам, ки дар њар лањзаи 
хурсандию душвор ва мушкилоти зин
дагї мададгоранд. Ин шахси љањон
дидаву донишандўхта, Пешвои муаз
зами тољикон, муњтарам Эмомалї 
Рањмон њастанд. Дар зиндагї ва ман
саб соњаи маорифро асосї дониста, 
ѓамхори мактабу маориф, насли нав
расу омўзгор, дастгиру кумакрасони 
ятимону муњтољонанд.  

Мисли падар дўсташон медорам. 
Њар суханашон бароям пандест бу
зург, ки маро ба дўст доштани Ватану 
хештаншиносї, ќадр доштани муќад
дасоти миллї водор менамояд. Сухан
њои пандомезашон мардуми сарсону 
парешонро бо њам муттањид сохта, гу
резагонро аз хоки Афѓонистон ба Ва
тан баргардонда, алангаи оташи ки
навариро хомўш карду тољики паро
кандашударо бо њам љамъ овардаву 
Тољикистони навин бунёд карданд. 

Ин љавонмарди сар то по одиву 
хоксор ва дидадаро, ки аксарияти ва
килони Иљлосияи 16 исмашонро 
љонибдорї намуданд, рўйи минбар 
баромада гуфтанд: «Њоло ваќти ман
сабу мансабгирї нест. Мардумро сар
љамъ мекунем. То як нафар дур аз Ва
тан бошад, ман худро ором њис карда 
наметавонам. Ман ба Шумо сулњ мео
рам, ё лозим ояд, дар ин роњ љони худ
ро дареѓ намедорам.» 

Воќеан, љони худро дар зери хатар 
гузошта, тавонистанд,  мардуми хурду 
бузурги  Тољикистонро аз Љумњурии 
Исломии Афѓонистон ва дигар љойњо 
ба Ватан баргардонанд. Дар замони 
соњибистиќлолї барои кишту кор ва 
бењдошти зиндагї ба мардум 140 
њазор гектар замин, аз љумла, 52 њазор 
гектар аз њисоби заминњои обї ба зиё
да аз 1 миллиону 420 њазор оилаи 
кишвар барои сохтмони манзили 
истиќоматї таќсим карда дода шуд, 
то ки зиндагиашонро бо ањли фарзан
дон бо серию пурї гузаронанд.

Ба ќавли додаашон аз лањзањои ав
валин устувор монданд. Байни мар
дум баромаданд, на аз фитнаи раќиб 
њаросиданду на аз тири аду. Ќалбашон 
бо мардум буд, чандин моњ дар кор 
монда, дар ёди модари мушфиќу љи
гарбандонаш дилашон гум мезад. То 
тавонистанд, байни мардум маќсуди 
дилашонро изњор намуда, њамаро дар 
як дастархон сарљамъ мехостанд. 
Борњо тавассути барномаи «Хоки 
Ватан»и радиои мамлакат мардуми 
ѓарибро бо суханони нарму воќеї ба 
Ватан даъват намуданд. 

Дар яке аз баромадњояшон гуфта 
буданд: «Шумо ба Ватани аљдодї  
баргардед. Ман ба Шумо зару зевар, 
кўњи тилло ваъда намедињам, мо як 
пора нон ва як пиёла оби Ватанро 
якљоя бо њам мебинем.» Ман аз забо
ни хешу табори дар мусофират будаи 
хеш борњо шунидаам, ки дар аснои 
чунин суханронї њазорон нафари 

онњо аз дида ашк резонда, нисбат ба 
хоксорию инсондўстии ин сарвари 
љавони мамлакат эътимод њосил мена
муданд. 

Њамасола Асосгузори сулњу вањ
дати миллїПешвои миллат, муњтарам 
Эмомалї Рањмон дар Паём њои худ ба 
Маљлиси Олии Љумњурии Тољикистон 
дар радифи дигар соњањо, ба масоили 
соњаи маориф таваљљуњи хоса зоњир 
карда, рушду пешрафти онро бо 
арќому далоили муътамад таъкид ва 
хотиррасон менамоянд. 

Таъсис додани квотаи Президентї 
ба кулли духтарону писарони  дењоти 
дурдасти ноњияњо барои идома дода
ни тањсил дар кишвар ва хориљ аз 
кишвар  ѓамхорињои зиёд ва дастги
рии падаронае буданд, ки њазорњо 
духтарону писарон дар оянда мута
хассисони хуби соњањои гуногун гаш
та, барои созандагию бунёдкорї дар 
Ватани азизамон сањми худро гузошта 
истодаанд. 

Пешвои муаззами миллат дар яке 
аз Паёмњои охирини худ дар бораи 
баланд гардидани њаёти иљтмоии мар
дум сухан ронда, гуфтанд, ки сатњи 
камбизоатии мардум соли 1997 78,1 %, 
ташкил мекард, њоло ба 25% коњиш 
ёфта, зиндагии мардум хеле хуб гар

дидааст. Боз тариќи муќоиса изњор 
доштанд, ки аз се як њиссаи ањо лии 
мамлакатро наврасону љаво нон таш
кил менамоянд. 

Бо дастгирии Пешвои муаззами 
миллат, муњтарам Эмомалї Рањмон 
ба масъалаи маориф ва илм дар даво
ми беш аз 30 соли соњибистиќлолї зи
ёда аз 3900 муассисаи тањсилоти 
умумї, аз љумла, муассисањои типи 
нав, яъне, гимназия, литсейю коллељ, 
инчунин, донишгоњу донишкада бун
ёд гардид.  То замони истиќлол дар 
кишвар 13 муассисаи тањсилоти олї 
бо 65 њазор донишљў фаъолият дошт. 
Њоло ин раќам ба 47 ва шумораи 
донишљўёни онњо ба зиёда аз 220 
њазор нафар расидааст, ки ин боиси 
хушбахтии кулли љавонони кишвар 
мебошад.  

Њамаи ин пешрафтњои намоёни 
соњаи илму маорифро ман бори дигар 
дар мулоќоти санаи 30юми майи соли 
2024 бо олимону ањли маорифи киш
вар гузарондаи Пешвои муаззами 
мил лат бо фарањмандї шунида, ба 
касби интихобкардаам мењрам дучанд 
афзуд. Ман, ки яке аз духтарони одии 
дењоти ноњияи сарњадии Панљ мебо
шам, аз он ифтихор дорам, ки соли 
1998 дар ќатори аввалин љавонони са
одатманди кишвар тибќи квотаи 
Президентї ба ДДМТ, ба факултети 
филологияи тољик дохил шуда, сазо

вори номи пуршарафи донишљў шу
дам ва мо худро бо ифтихор гуфта 
метавонем, ки «Мо духтарони Прези
дент мебошем ва бо ин њамеша мебо
лем.» 

Гуфтањои Пешвои муаззами мил
латро дар фаъолияти кориам доимо 
шиори худ дониста, ба шогирдон 
муњаббату эътимоди ќавї дорам:  

«Мо мактабро ба њайси боргоњи 
илму дониш, саводу маърифат ва 
омўзгорро чун шахси мафкурасозу 
тарбиятгари насли наврас эътироф 
карда, ба онњо арљу эњтиром гузош
танро аз љумлаи масъалањои муњим
тарин медонем.

Зеро агар мактаб ва омўзгор набо
шад, сатњи маърифатнокии мардум 
паст мегардад, миллат бесавод мемо
над, љомеа ба љањолат гирифтор ме
шавад ва дар натиља оромиву сулњу 
субот, амнияту осоиш ва муњимтарин 
аз њама, рушди давлат сахт халалдор 
мегардад»                                         

Аз забони бузурге гуфтаниам:
Пояи давлат намонад бе маориф 

устувор,
Давлати поянда хоњї, рўй бар 

мактаб биёр.
Пешвои миллати ман худ инсони 

воќеї, шахсияти фавќутабъи дорои 

ќувваи бузурги аќлонї буда, дар баро
бари миллат, ќадри забон ва модарро 
хеле хуб медонанд.

Чун дар њар шањру дења ё мањалу 
водие сафар кунанд, аввал дари мак
табро кушода, аз њоли таълимгоњ, 
омўзгорон ва хонандагон огањ меё
банд. Бањри дустрўякон кўдакистоне
ро ифтитоњ менамоянд, фарзандони 
ятиму бепарастонро якљо намуда, са
рашонро сила мекунанду ба онњо 
туњфањои хотиравї таќдим месозанд, 
ятимонро ба оѓўш гирифта, мебўсанд 
ва дилпур месозанд, ки давлат ва 
роњбарият дар фикри имрўзу фардои 
њаёту зисти онњост. Ин гурўњ бояд њељ 
гоњ худро танњо нашуморанд. Хонанд, 
тањсил намоянд, касби дўстдошта
ашонро интихоб кунанд, зеро давлат 
ѓамхори онњост. 

Сарвари давлат ба хубї медонанд, 
ки асоси њамаи пешрафту музаффари
яти кишвар аз остонаи мактаб ибтидо 
меёбад, бинобар ин, дар њар як Паёму 
табрикоташон дар њаќќи омўзгор су
ханони воло гуфта, бањри њаёту маи
шати онњо пайваста ѓамхорї менамо
янд. Ахиран, аз аввали моњи июни 
соли љорї ба андозаи 40 % зиёд гарди
дани музди маоши омўзгорон, дили 
њар яки моро ба ин касби пуршараф 
боз њам гармтар намудааст. 

Азм дорам, ки дар таълиму тарби
яи насли ояндасози мамлакат бештар 

фаъолият дошта бошам. Воќеан њам, 
Пешвои муаззами миллат барои тамо
ми мардум як омўзгори идеалї буда, 
њар як љумлаашон  барои њар як шуна
вандаву тамошобин дарси панд аст. 

Бо ташаббуси Пешвои миллат, 
муњтарам Эмомалї Рањмон  баргузор 
намудани озмунњои фаннї байни мак
таббачагон, яъне, руњбалад намудани 
хонандагон ва давом додани тањсил 
дар мактабњои олии љумњурї мебо
шад. Оилаи мо аз он ифтихор менамо
янд, ки хоњарчаам Маликаи 
Мањмадраљаб соли 2009 аз фанни био
логия байни мактаббачагон дар сатњи 
љумњурї сазовори љойи якум ва меда
ли тилло гашта, њамзамон, номи пур
шарафи донишљуйи ДДТТ ба номи 
Абуалї ибни Синоро мушарраф гаш
та буд. Айни њол дар шањри зебои 
Душанбеамон ба њайси духтур ба 
халќу Ватан хизмат карда истодааст. 

Пешвои миллати ман донандаи 
таърих, фарњанг ва асрори ниёгони 
хеш мебошанд. Мањз оид ба  шинохта
ни миллат, алифбо ва фарњанги хеш 
тули шаш сол аст, ки як ќатор озмунњо 
аз ќабили «Тољикистон – Ватани ази
зи ман», «Фурўѓи субњи доної китоб 
аст», «Илм – фурўѓи маърифат», 
««Тољикон» – оинаи таърихи миллат»
ро ташкил дода, барои ѓолибони 
озмунњо шоњљоизањо ва дигар навъи 
мукофотпулињо таъ йин намуда исто
даанд, ки њар сол бештару бештар иш
тирокчиёни оз мунњои дар боло зик
ршуда, аз ќабили омўзгорону хонан
дагон, олимону шоирон ва 
донишљўёни макотибњои љумњурї 
зиёд шуда истодаанд.   

Ман њамчун омўзгор аз он ифти
хор мекунам, ки мо ворисони Рўдакиву 
Фирдавсї,  Њофизу Хайёму Сино ва 
дигар бузургоне, ки дар саргањи та
маддуни башар дар асрњои хеле ќа
дими пеш бемисланд, чунин шахсиятњо 
ва вориси чунин абармандони таъри
хию воќеан њам таърихї мебошам. 
Ифтихори бузургамон ин аст, ки мо 
дар љањони пањновар соњиби марзи 
муайян, соњиби давлати мустаќил ва 
соњиби арзиши бузурги ватану ва
тандорї мебошем.  

Имрўз кишвари моро беш аз  200 
давлати љањон ба расмият шинохтаву  
узви фаъоли ќариб њамаи  созмонњои 
бузург, аз љумла: СММ, СЉС, СЉТ, 
СДИ, СШШ ва ИДМ мебошем.  

Имрўз фахрам аз он аст, ки фар
занди миллати тољик, ки дили аз кина
ву ѓараз пок доранд, ба ќатори абар
мардони арсаи сиёсати љањон ворид 
шуда, ба таклифу пешнињодњяшон но
машонро мардуми сайёра бо эњтиром 
ба забон мегиранд. 

Њар гоње ќадам дар кўчаю хиёбонњо 
мемонам, худро дар давлати ободу 
зебо мебинам ва шукрона аз Тољикис
тони бињиштосо менамоям. Аз тамо
шои њар гўшаю канори Ватанам: аз 
замини зархезаш, аз обњои мусаффо
яш, аз хоки серфайзу баракаташ, аз 
њавои форамаш њаловат мебарам. Ин 
њама натиљаи зањмату талошњои омўз
гори мењрубон, падари ѓамхору муш
фиќ, раъиятпарвари њаќиќатљў, Пеш
вои муаззами миллат муњтарам 
Эмомалї Рањмон ва инчунин, самараи 
истиќлолияти Ватан мебошад. 

Аз Пешвои муаззами миллат дида, 
дар ягон канори олам, омўзгори 
бењтаре надидаам ва гуфтаниям, ки 
њар як амалашон бароям панд аст.   

Низорамоњ ЗАРИФОВА,
омўзгори забон 

ва адабиёти тољик, 
ноњияи Панљ

Њар амалаш бароям панд астЊар амалаш бароям панд аст

ЭЪТИБОР НАДОРАД
Шањодатномаи гумшудаи АБ №025968, ки онро соли 

1998 муассисаи тањсилоти миёнаи умумии №36и ноњияи 
Шоњмансури шањри Душанбе ба Фахриддинов Њусейн
љон Садриевич додааст, эътибор надорад.

Роњбарият ва устодону омўзгорони   муассисаи 
тањсилоти миёнаи умумии №13и ноњияи Айнї аз 
даргузашти бармањали омўзгори мактаб Бобоев 
Саидќул Љумъабоевич андуњгин буда, ба наздико
ну пайвандони марњум њамдардї баён мекунанд. 

Устодону омўзгорони муассисаи тањсилоти 
миёнаи умумии №19и ноњияи Хуросон аз даргу
зашти омўзгори собиќадор Шариф Мирзоњотамов 
андуњгин буда, ба хешону пайвандони марњум 
изњори таслият менамоянд. 



24
«Омўзгор»

№38, 19 сентябри
соли 2024

www.omuzgor-gazeta.tjНАШРИЯИ ВАЗОРАТИ МАОРИФ ВА ИЛМИ ЉУМЊУРИИ ТОЉИКИСТОН

ОМЎЗГОР ОМЎЗГОР 
ЊАФТАНОМА АЗ 20-УМИ ИЮЛИ СОЛИ 1932 НАШР МЕШАВАДАгар дар љањон набвад омўзгор,

Шавад тира аз бехирад рўзгор.

МУАССИС
Вазорати маориф ва илми 

Љумњурии Тољикистон

ЊАЙАТИ ТАЊРИРИЯ

Рањим САИДЗОДА
Абдулло РАЊМОНЗОДА
Љамшед ЉЎРАЗОДА 
Лутфия АБДУЛХОЛИЌЗОДА
Дилшод САФАРЗОДА
Ќобилљон ХУШВАХТЗОДА

ЊАЙАТИ ЭЉОДЇ

Абдурауф МУРОДЇ 2258158
(љонишини сармуњаррир)

Насриддин ОХУНЗОДА 2258157
(котиби масъул)

Шодї РАЉАБЗОД
(муњаррири шуъба)

Њотами ЊОМИД 2258157
(муњаррири шуъба)

Салима МЎСОЕВА
(муњаррири шуъба)

МУХБИРОНИ МИНТАЌАВЇ
Љангибеки УЛФАТШОЊ
(ВМКБ)
Шарифи АБДУЛЊАМИД,
Суњроб АЗИЗЇ
(вилояти Хатлон)
Нуъмон РАЉАБЗОДА

Мадина ДИЛОВАРОВА
(њуруфчин)

Нишонї: 734025, ш. Душанбе, 

Почтаи электронї: 
n.omuzgor@maorif.tj

Сомонаи њафтанома: 
www.omuzgor-gazeta.tj

«Омўзгор» тањти раќами 
271/рз97, аз 27.09.2021 дар
Вазорати фарњанги Љумњурии 
Тољикистон аз нав номнавис 
шуда, тањти раќами 0110005977 
дар Кумитаи андози назди 
Њукумати Љумњурии Тољикистон 
ба ќайди давлатї гирифта 
шудааст. Нашрия ба хотири 
чандандешї маводе низ ба табъ 
мерасонад, ки идораи њафтанома 
метавонад бо муаллифон њам
фикр набошад ва барои онњо 
масъулиятро ба уњда нагирад. 

САРМУЊАРРИР
Эњсон САФАРЗОДА

2258155

Навиштањо ва суратњои 
ба идораи њафтанома ворид
гашта баргардонида наме
шаванд. Идораи њафтанома 
навиштањоро дар њаљми на 
бештар аз 4 сањифаи компюте
рии андозаи 14 (фосилаи 1,5)и 
њарфи Times New Roman Tj 
ќабул менамояд. 

Њафтанома дар матбааи наш
риёти комплексии «Шарќи 
озод» ба табъ расид. 

Индекси обуна: 68850. 
Адади нашр: 37704 нусха 

QR - коди сомонаи 
расмии нашрияи 

«Омўзгор» 

Навбатдори шумора: Ш. Раљабзод

АНЉОМ Дўстї ѓолибан, ба ишќ меанљомад, вале акси он њаргиз 
содиќ нест.        Бернард Шоу 

    ШАМЪИ ХОТИРАШАМЪИ ХОТИРА     БА ОЗМУНИ «ОМЎЗГОРИ МАН - ИФТИХОРИ МАН» БА ОЗМУНИ «ОМЎЗГОРИ МАН - ИФТИХОРИ МАН» 

    ЭЪЛОНЭЪЛОН

Саъдии бузург фармудааст:
Зиндаву љовид монд, њар кї накуном зист,
К-аз аќибаш зикри хайр кунад номро.
Ин гуфтањо ба инсонњои наљиб мансубанд, 

ки дар зиндагї бо амалњои некашон дар ќалби 
њазорон одам маскан гирифтаанд.

Яке аз онњо падари шодравонам, аз шахсони 
барўманди диёр, зодаи дењаи Кулангири ноњияи 
Бобољон Ѓафуров Яќубљон Вањњобљонов мебо
шад.

Падарам 19уми январи соли 1941 дар оилаи 
хизматчии њарбї ба дунё омадааст. Падараш 
Њомидов Вањњобљон лейтенанти калон буду 
солњои Љанги Бузурги Ватанї бањри њимояи 
Ватан рафт. Замоне ки ў ба фронт рафт, писа
раш Яќубљон њанўз шашмоња буд. Модар Башо
ратхон Њомидова, ки аз занони фаъоли барпо
кунандагони сохти колхозї мањсуб меёфт, 
душворињои зиндагиро тањаммул намуда, писа
рашро бо мењрубонї ба камол расонд.

Яќубљон соли 1958 мактаби №13ро бо 
муваффаќият хатм мекунад. Солњои 19601963 
дар сафи Ќуввањои Мусаллањи ИЉШС дар 
шањри Серпухови вилояти Москва адои хизмат 

мекунад. Ќобилияти кордонї, мардонагию 
ватан дўстии падарамро ба назар гирифта, ба он 
кас рутбаи лейтенанти калонро сазовор медо
нанд.

Пас, адои хизмати МодарВатан ба шуъбаи 
таърихи факултети таъриху филологияи ИДПЛ 
ба номи С.М.Киров (њозира ДДХ ба номи акаде
мик Бобољон Ѓафуров) дохил шуда, њамзамон 
дар мактаби миёнаи №13и дењаи Кулангир ба 
фаъолияти омўзгорї машѓул мешавад. Солњои 
19671972 котиби ташкилоти комсомоли колхози 
ба номи Саидхоља Ўрунхољаевро ба уњда дошт. 

Ў тавонист, дар мактабњои №13 ва №23 чун 
омўзгори таълими ибтидои њарбї фаъолият кар
да, дар замири шогирдонаш њисси ватандўстї, 
шуљоату далериро омўзонад. Пас аз чанде ўро 
сардори ситоди мудофиаи шањрвандї ва њодисаи 
фавќулода дар ноњияи Хуљанд (њозира Бобољон 
Ѓафуров) таъйин мекунанд.

Тайи солњои 20012009 вазифаи раиси Шу
рои собиќадорони љангу мењнат ва мудофиаро 
ба зимма дошт.

Падарам шахси мењнатдўст, кордон, масъу
лиятшиносу ташкилотчї буда, бо амалњои не
каш дар байни љомеа сазовори обрўю эњтиром 
гардида буд.

Ў барои мењнати содиќона ва бошарафона
аш бо медали «Нишони фахрї», «Барои мењнати 
шуљоатнок», «Барои мењнати шоён», ду карат 
нишони  «Аълочии мудофиаи гражданї» ва иф
тихорнамаю сипосномањо ќадрдонї шудааст. 
Чанд сол аст, ки падарам дар байнамон нест, 
вале мо  фарзандону набера ва аберањояш бо 
номи падари хеш ифтихор дорему пайваста ёди 
некаш мекунем. Мекўшем, ки мо низ дар зиндагї 
пайрави ў бошем, бо мењнати њалол фарзандо
намонро ба камол расонему бо масъулияти ба
ланди ватандорї бањри њифзи дастовардњои за
мони соњибистиќлолї ва арзишњои миллї, рушд 
ва ободии кишварамон сањми арзандаи хешро 
гузорем.

Зарина ВАЊОБЉОНОВА,
омўзгори муассисаи тањсилоти миёнаи 

умумии №25-и ноњияи Бобољон Ѓафуров

Зинда аст дар ќалбњоЗинда аст дар ќалбњо

Обуна ба њафтаномаи «Омўзгор» барои соли 2025Обуна ба њафтаномаи «Омўзгор» барои соли 2025
Агар хоњед, ки дар соли 2025 аз навоварињои соњаи 

маориф ва илм огоњ бошед, амру фармоиш ва дастурњои 
вазири маориф ва илм ва асноди соњаро сари ваќт даст
рас намоед, аз таљрибаи судманди њамкасбон огоњ гар
дед, таљриба, андеша ва дархости худро пешнињод карда 
тавонед, аз эљоди бадеии њампешагон огоњ бошед, 
љолибтарин нигоштањоро оид ба умдатарин масоили рўз 
мутолиа кунед ва сатњи донишу мањорату малакаи худро 
пайваста боло бардоред, ба нашрияи дўстдоштаи худ – 
«Омўзгор» обуна шавед.

Нархи обуна барои як сол бо иловаи хидмати почта – 
184 сомонию 93 дирам
СУРАТЊИСОБИ МО

КВД БА ТЉ «Амонатбонк»                РМБ 350101626
с/њ 20202972200817101000                   РМА 010009400
њ/м 20402972316264                             Ба «Омўзгор»

Агар ањли маориф бигзарад, боќї 
бувад номаш,

Њаёти љовидон илм асту бурњонаш 
бувад таълим.

Он рўз 15 марти соли 1913 буд. Аз 
таваллуди тифлашон падару модар 
нињоят шод буда, ба ў нигоњубин мекар
данд. Аммо бахт омад накард, дар 4со
лагии Ашўрбек аввал падар ва баъди 40 
рўз модараш дунёро тарк намуданд. 

Тарбияи Ашўрбеки хурдсол ба уњдаи 
апаи калониаш Момахол афтод. Зинда
гии басо мушкилеро аз сар мегузарон
данд. Чун бародарони рус ба де ња ома
данд, ба саѓирон кумакњо намуданд, ба 
Ашўрбек низ маводи ѓизої ва либосворї 
дода, сипас ўро ба интернати шањри Бу
хоро фиристоданд. Пас аз хатм намудани 
интернат ба курси дорулмуаллимини 
шањри Бухоро дохил шуд. Дар он љо бо 
дониши хубу тартибу низоми намунави
аш соњиби эњти рому обрў гардид. Њисси 
ватан дўстию мењру му њаббати фарзандо
ни падар ўро пас аз хатми курси дорул
муаллимин ба зод гоњ оварданд. Ў ме
хост, њар чи зудтар ба њамдењагонаш он 
чиро ки худ омўхта буд, биомўзад ва 
онњоро аз вартаи мањви бесаводї баро
рад. Соли 1931 ба кор шуруъ кард.

Ба шогирдон бо 2 забон дарс медод 
ва дар 3 баст кор мекард. Хонаи 
истиќоматиашро аз сабаби љой нараси
дан њамчун синфхона истифода мебурд. 
Дар ин кор ба ў устодаш Љонму њаммад 
Таќизода ёрї медод. Аммо душманони 
миллат ба онњо халал мерасонданд. 
Онњоро тањ дидњо мекарданд. Мегуф
танд, занону духтарони моро бероња на
кунед, кофир нашаванд. Аммо онњо 
бањри бар ќароршавї, бањри мањви 
бесаводї мардона мубориза мебурданд. 

Торикдилон диданд, ки муаллимон 
таслимнашавандаанд. Як рўз њангоми 
кор устод Љ. Таќизодаро дошта, ба мав
зеи «Оби Њуна» бурда парронданд. Боз 
омада, ба устод Ашўрбек тањдидњо карда 
гуфтанд: «Акнун навбати ту, са ѓираи бе
касу куй, паррондани ту барои мо њељ гап 
нест. Метавонем, њар љо ки хоњем, њамон 
љо нобудат месозем». Аммо устод аз 
роњаш нагашт. Торикдилон бояд шаб 
омада, ўро мепарониданд. Дари толею 
бахт ба рўяш хандид. Душманони миллат 
њамон шаб дастгир шуданд. Аскарони 
сурх ўро аз марг наљот доданд. Устод бо 
он мењру муњабати зиёде, ки дар дил 
дошт 40 сол дар ин соња кору фаъолияти 
намуд.

Мењнати софдилонаи ў бо медалњои 
«Барои мењнати шуљоатнок, дар давраи 
Љанги Бузургї Ватании солњои 1941
1945»и «Барои мењнати шоён» ба муно
сибати 100солагии зодрўзи В. И. Ле нин 
ва иф тихорномањо сарфароз гардид. 
Мактабе, ки солњои тулонї дар он љо 
кору фаъолият дошт, имрўз ба номи ў 
номгузорї шудааст. Њар сол барои гиро
мидошти номи устод 15 март дар мактаб 
рўзи ёдбуд мегузарад. Устод њамроњи 
њамсараш Озирабону, ки зани оќилаву 
солиња буд, соњиби 11 фарзанд гаштанд. 
Њамаи фарзандон соњиби маълумоти олї 
шудаанд. Устод дар баробари фаъолияти 

омўзгорї, ба навиштани маќолањо низ 
машѓул мешуд, мухбири фаъоли рўзнома 
буд. Ба навиштани таронањо, пйесаву 
ќиссањо ва шоирї низ раѓбати зиёд дошт. 

Дар дења бо тахаллуси «Давлатї» ња
ма ўро мешиносанд. То њол дар дења ин 
ном барои њамдењагон мањбубияти зиёде 
дорад. Ваќте ки мактабро ба номи устод 
мегузоштанд, њама шогирдон бо як 
руњияи баланд, дар њаќќи устоди хеш 
шеърњо суруда, сањ на њои навиштаи ўро 
ба намоиш мегузоштанд. 

Шахсияти устод, симои зоњириву бо
тини ў њамеша дар назари шогирдон на
моёну дурахшон аст. Зеро садоќати инсо
нию фидокорї, зањмат парастї хоксориву 
хайрхоњї, некбинию, поктинатии ў 
њамеша дар ёди шогирдон мондаанд. Ў 
бањри њама шогирдону њамдењагонаш 
улгу буд. Метавонем аз зањматњои зиёди 
кашидааш дар зиндагї, аз фаъолияти ко
рии ў њамчун инсони накудил, њамчун  
шах сияти маъруфи замон, њамчун як зањ
маткашу фидокори Ватан дар солњои 
барќарорсозии хољагии халќаш љон
нисориву ватандўстона соатњо ёд кунем. 
Ў тамоми фаъолияти кории худашро ба
рои таълиму тарбияи насли наврас сарф 
намудааст. Фидо корињои муаллим аз 
фидокорињои падару модар дида зиёд ба 
назар мерасанд.

Устод дар тули фаъолияти кории хеш 
шогирдони зиёде тарбия намуд, ки њамаи 
онњо бо мењнати њалолу фидокоронаа
шон ба Ватани хеш софдилона хизмат 
намуда, барои ободии Ватан зањматњои 
зиёде кашиданд. Шиори устод дар дав
раи фаъолияти кориаш суханони пурњик
мати педагоги машњур Ушинский «Як 
дарси хуб маъ нои як асарро дорад» буд. 
Устод ин суханро њамеша ба шогирдо
наш, ки пешаи омўзгориро интихоб  кар
да њам роњаш кор мекарданд, таъкид ме
кард. Натиљаи зањматњои  устод буд, ки 
аксари шогирдон дар маќомњои гуногу
ни давлатї фаъолият намуда, дар рушди 
соњањои мухталифи кишвар то ба имрўз 
сањмгузорї доранд.

Панљ нафар фарзанд касби падарро 
пеша кардаанд. Духтараш Бибисафар
моњ якумин духтаре буд, ки аз дења ба 
гапњои диндорон эътибор надода, барои 
омўхтани илм ба шањри Душанбе рафт. 
Ман яке аз шогирдони муваффа ќи устод 
њастам, ки бо роњи устод рафта, баъди 
хатми донишгоњ ба зод гоњам баргаштам. 
Собиќаи чилсолаи кор дорам. Аълочии 
маориф ва илми Љумњурии Тољикистон, 
ѓолиби озмуни «Муаллими сол2009», 
омўзгори шогирдони бому ваффаќеям, ки 
дар тамоми соњањо кор ва фаъолият до
ранд. Ман њам монанди устодам ба на
виштани шеъру таронањо шавќи калон 
дорам. Муаллифи китобњои «Навои об
шор», «Навои дил» ва муаллифи 30 
маќолаи методї барои омўзгорони 
синфњои ибтидої њастам. Имрўз ёди 
устод маро ба гузашта мебарад. Њис ме
кунам, ки наќши устод дар тарбияи шо
гирдон воќеан, бузург аст. 

Биної ДАВЛАТОВА, 
омўзгор, ноњияи Данѓара 

Номи ў боќистНоми ў боќист


